
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

"የባለሙያዎቹ" ... ወደ ገጽ 4 ዞሯል

ውብሸት ሰንደቁ

አዲስ አበባ፡- በቅርቡ በወልቃይት እና አካበቢው 
የተገኙ የጅምላ መቃብሮችን የሚመረምር የባለሙያዎች 
ቡድን ወደ ስፍራው እንደሚልክ የሚኒስትሮች 
ግብረኃይል ጽሕፈት ቤት አስታወቀ፡፡

የኢትዮጵያ ፌዴራል ፖሊስ ምክትል ኮሚሽነር እና 
የግብረኃይሉ አባል ዘላለም መንግስቴ እንደገለጹት፤ 
በቅርቡ በወልቃይት እና አካባቢው የተለያዩ የጅምላ 
መቃብሮች ተገኝተዋል፡፡ በተጨማሪም ሌሎች 

ምርመራዎች የሚያስፈልጋቸው የግድያ ሪፖርቶች 
እየተሰሙ ነው፡፡ በመሆኑም ግብረኃይሉ አሁን እያደረገ 
ያለውን የመጀመሪያ ዙር የምርመራ ምዕራፍ አጠናክሮ 
ይቀጥላል፡፡ 

በቅርቡ በወልቃይት እና አካባቢው የተገኙ የጅምላ 
መቃብሮችን አስመልክቶ የባለሙያዎች ቡድን ለመላክ 
ዝግጅት ላይ እንደሆኑ የገለፁት ኮሚሽነሩ፤ በቦታው 
የተለያዩ ግድያዎች እንዳሉ የሚያሳዩ ጥቆማዎች 
መጥተው የባለሙያዎች ቡድን ለምርመራ እንዲንቀሳቀስ 
ሊደረግ መሆኑን ጠቁመዋል፡፡ ምርመራዎች ተጠናክረው 

እንደሚቀጥሉ እና በቀጣይ ይህን ያካተተ አጠቃላይ 
ሪፖርት እንደሚቀርብም አብራርተዋል፡፡

በሚኒስትሮች ግብረኃይል የምርመራና የክስ 
ንዑስ ኮሚቴው እስከመጨረሻው እያንዳንዱን ጉዳይ 
እንደሚያጣራ የገለፁት ምክትል ኮሚሽነር ዘላለም፤ 
የትሕነግ የሽብር ቡድን በተቀናጀ፣ በተጠና እና በዕቅድ 
የተመራ ጭፍጨፋ በአማራ እና በአፋር ክልሎች ላይ 
ስለመፈፀሙ በመጀመሪያው ምዕራፍ ምርመራ መገባደጃ

በጋዜጣው ሪፖርተር

አዲስ አበባ፡- የበዓሉን ድባብ ለማደብዘዝ 
በሚንቀሳቀሱ አካላት ላይ ጥብቅ ሕጋዊ እርምጃ 
እንደሚወስድ ግብረኃይሉ አስጠነቀቀ፡፡ የጸጥታና 
ደኅንነት የጋራ ግብረኃይል የመስቀል ደመራ በዓል በሰላም 
ተጀምሮ በሰላም እንዲጠናቀቅ ከሃይማኖት አባቶች ጋር 

ውይይት አካሂዷል፡፡
ቤተክርስቲያኗን በመወከል በውይይቱ ላይ የተገኙት 

የኢትዮጵያ ኦርቶዶክስ ተዋህዶ ቤተክርስቲያን ዋና ሥራ 
አስኪያጅና የባህርዳር ሀገረ ስብከት ሊቀ ጳጳስ ብፁዕ አቡነ 
አብርሃም ቤተክርስቲያኗ የ2015 ዓ.ም የመስቀል ደመራ

የበዓሉን ድባብ ለማደብዘዝ በሚንቀሳቀሱ አካላት 
ላይ ጥብቅ ሕጋዊ እርምጃ እንደሚወስድ 

ግብረኃይሉ አስጠነቀቀ
መአርግ ገ/እግዚአብሔር 

አዲስ አበባ፡-  የፌዴራል መንግሥት ግጭቱን 
በሰላማዊ መንገድ ለመፍታት እየሠራ ባለበት ወቅት  
አሸባሪው የትሕነግ ቡድን ችግሩን በኃይል እፈታለሁ 
በሚል ሦስተኛ ጦርነት በመክፈቱ የትግራይን ሕዝብ 
የሰላም ተስፋ አምክኗል ሲሉ የቀድሞ የአረና ፓርቲ 
ማዕከላዊ ኮሚቴ  አባል አቶ አሰፋ ተካ ገለጹ፡፡ 

‹‹አሸባሪው ትሕነግ  ሰላም 
ነፍጎ ጦርነት በመክፈቱ 

የትግራይን ሕዝብ የሰላም 
ተስፋ አምክኗል›› 

- አቶ አሰፋ ተካ
ጌትነት ተስፋማርያም

ወልደያ፡- የዓለም አቀፉ የሰብአዊ መብቶች ኮሚሽን 
ባለሙያዎች በሰሜን ኢትዮጵያ አካባቢዎች ምርመራ 
አደረግን ብለው ያወጡት «ሪፖርት» የተዛባና ሳይንሳዊ 
መንገድን ያልተከተለ ነው ሲሉ የወልዲያ ዩኒቨርሲቲ 
ፕሬዚዳንት ዶክተር አበበ ግርማ ተናገሩ።

ዶክተር አበበ ግርማ በተለይ ለኢትዮጵያ ፕሬስ 
ድርጅት እንደገለጹት፤ ባለሙያዎቹ ጥናቱን አደረግን

‹‹የባለሙያዎቹ 
‹ሪፖርት› ዕውነታውን 

የካደና ሳይንሳዊ መንገድን 
ያልተከተለ ነው››
- ዶክተር አበበ ግርማ
የወልዲያ ዩኒቨርሲቲ ፕሬዚዳንት

"አሸባሪው ትሕነግ" ... ወደ ገጽ 4 ዞሯል የባዓሉን ድባብ ... ወደ ገጽ 4 ዞሯል

በቅርቡ በወልቃይት እና አካባቢው የተገኙ የጅምላ መቃብሮችን 
የሚመረምር ቡድን እንደሚልክ ግብረ ኃይሉ አስታወቀ

በቅርቡ በወልቃይት ... ወደ ገጽ 4 ዞሯል

ዜና

ሞገስ ጸጋዬ

አዲስ አበባ፡- የስኳር ፋብሪካዎች 850 ሄክታር 
መሬት ላይ ከሸንኮራ አገዳ ጎን ለጎን የተለያዩ ሰብሎችን 
እያለሙ መሆናቸውን የኢትዮጵያ ስኳር ኢንዱስትሪ 
ግሩፕ አስታወቀ::

በወንጂ ሸዋ የስኳር ፋብሪካ በነበረው የሰብል 
ልማት  ጉብኝት  የኢትዮጵያ ስኳር ኢንዱስትሪ ግሩፕ 
ዋና ሥራ አስፈጻሚ አቶ ወዮ ሮባ እንደገለጹት፤ ሁሉም 
የስኳር ፋብሪካዎች ከስኳር አገዳ ጐን ለጐን የተለያዩ 
ሰብሎችን እያመረቱ ነው:: ወንጂ ሸዋ የስኳር ፋብሪካን 
ጨምሮ አጠቃላይ በስኳር ፋብሪካዎች በዚህ ክረምት 
850 ሄክታር መሬት በሰብል ልማት አልምተዋል:: 
ስንዴ፣ ማሾ፣ ቦሎቄ፣ ቦቆሎ፣ አኩሪ አተር፣ ሩዝና ሌሎች 
እየለሙ ካሉ ሰብሎች መካከል ይገኙበታል  ብለዋል። 

እንደ ዋና ሥራ አስፈጻሚው ገለጻ፤ በተደረገው 
ጥናት አጠቃላይ ከለማው ሰብል ከ30 ሺ በላይ ኩንታል 
ምርት ይገኛል። የሸንኮራ አገዳ አመራረት ሥርዓት ላይ 
ምርቱ  እንዲጨምር በሳይንሳዊ መንገድ ሸንኮራ አገዳ 
ከሚመረትበት መሬት ውስጥ በየአመቱ እስከ 10 በመቶ 
ጾም ያድራል፤ በዚህም የወንጂ ስኳር ፋብሪካ የሰብል 
ልማት እያካሄደበት ነው:: በተለይ በዚህ ክረምት 
የመንግሥት አቅጣጫም በመሆኑ በተለየ መልኩ ወደ 
ምርት ገብተናል፤ ውሃ ገብ የሆኑ መሬቶች በሙሉ  
በስንዴና በሌሎች ሰብሎች መሸፈናቸውን ገልጸዋል።

በወንጂ ስኳር ፋብሪካ ብቻ 350 ሄክታር መሬት 
በስንዴ ለምቷል ያሉት ሥራ አስፈጻሚው፤ ከዚህም 
ከ10 ሺህ በላይ ምርጥ ዘር ይገኛል። በበጋ ለገበሬዎች 
ለዘር አገልግሎት እንዲውል ይተላለፋል:: ፋብሪካዎች 
ከሸንኮራ አገዳ ጎን ለጎን የምግብ ሰብሎችን ማምረት 
መጀመራቸው እንደ ዓለም እያጋጠመ ያለውን የስንዴ 

የስኳር ፋብሪካዎች 850 ሄክታር መሬት ላይ የተጓዳኝ ሰብሎችን እያለሙ ነው

ፋንታነሽ ክንዴ

አዲስ አበባ፡- በኦሮሚያ 
ክልል የምሥራቅ ሸዋ ዞን ግብርና 
መምሪያ በተያዘው የምርት 
ዘመን ከ18 ሚሊዮን ኩንታል 
በላይ ምርት ለማግኘት ማቀዱን 
አስታወቀ::

የምሥራቅ ሸዋ ዞን ግብርና 
መምሪያ ኃላፊ አቶ መስፍን 
ተሾመ እንደገለጹት፤ ምሥራቅ 
ሸዋ ዞን በኢትዮጵያ ካሉ ትርፍ 
አምራች አካባቢዎች አንዱ ነው:: 
በተያዘው የምርት ዘመንም ከ18 
ሚሊዮን ኩንታል በላይ ምርት 
ለማግኘት ማቀዱን ገልጸዋል::

በምርት ዘመኑ ስንዴ ላይ በትኩረት እየተሠራ  ነው ያሉት መምሪያ ኃላፊው፤ በዚህም 
በሄክታር በአማካይ 45 ኩንታል ምርት ለማግኘት ታቅዷል፤ ከሚገኘው ምርት 55 በመቶ 
የሚሆነው አርሶ አደሮች ለራሳቸው ፍጆታ እንዲያውሉት፣ 45 በመቶ የሚሆነውን ምርት 
ደግሞ  በአርሶ አደር ዩኒዬኖች በኩል ለውጭ ገበያ ለማቅረብ ታቅዶ እየተሠራ ነው ብለዋል::

ከስንዴ በተጨማሪ የአቮካዶ፣ ቦሎቄ፣ በቆሎና ጤፍ ምርቶች በዞኑ በስፋት እየተመረተ 
መሆኑን ያስታወሱት አቶ መስፍን፤ የቦሎቄ ምርት ሙሉ ለሙሉ ለውጭ ገበያ የሚቀርብ 
ሲሆን የአቮካዶ ምርትንም አርሶ አደሮች ወደ ውጭ መላክ መጀመራቸውን አስታውቀዋል::

ፓፓያም በዞኑ በስፋት ከሚመረቱ ምርቶች መካከል የሚጠቀስ መሆኑን አመልክተው፤ 
ምርቱ አዲስ  አበባን ጨምሮ በበርካታ ከተሞች እየቀረበ መሆኑን ገልጸዋል::

ምርትና ምርታማነትን ለማሳደግ በሚሠራው ሥራ በየደረጃው ያሉ አመራሮች ከዘርፉ 
ባለሙያዎች ጋር በመቀናጀት እየሠሩ ነው ያሉት አቶ መስፍን፤ በእያንዳንዱ የእርሻ መሬት 
ላይ ከዚህ በፊት ከሚገኘው ምርት ከፍ ያለ ምርት ለማግኘት የተለያዩ ቴክኖሎጂዎችንና 
ሜካናይዜሽንን በስፋት በመጠቀም ምርታማነትን ለመጨመር ጥረት እየተደረገ ነው:: 

የእርሻ ትራክተሮችና ኮምባይነሮች ለአርሶ አደሮች በ30 በመቶ ቅድመ ክፍያ እየቀረበ 
መሆኑን አስገንዝበው፤ አርሶ አደሩ የምርት ማሳደጊያ ግብዓቶችን ለመጠቀም ያለው 
ተነሳሽነት በከፍተኛ ሁኔታ እየጨመረ ነው:: የአፈር ማዳበሪያ ግብዓት አቅርቦት ችግር 
ሲያጋጥምም አርሶ አደሮች አስፈላጊውን ሙያዊ እገዛ እንዲያገኙ በማድረግ የተፈጥሮ 
ማዳበሪያ አዘጋጅተው እንዲጠቀሙ እየተደረገ መሆኑንም ጨምረው ገልጸዋል::

ከዚህ በተጨማሪ አረም ማስወገጃ ኬሚካል አጠቃቀምን  ለማስተካከልና ሌሎችንም 
አስፈላጊ ሙያዊ እገዛዎች ለአርሶ አደሩ እንዲደርሱ መደረጉን አስታውቀዋል::

በምሥራቅ ሸዋ ዞን እስካሁን ድረስ ከ439 ሺ ሄክታር በላይ መሬት በዘር መሸፈኑንም 
አቶ መስፍን ጠቅሰዋል::

ምርት እጥረት ለመቅረፍም ያግዛል:: 
እንደ አቶ ወዮ ገለጻ፤ የስኳር ፋብሪካዎች የሰብል 

ምርቶችን የማልማት ልምድ ባይኖራቸውም ልምድ 
ካለው የግብርና ሥራዎች ኮርፖሬሽን ጋር በመሆን 
የተለያዩ ሰብሎችን ማልማት ጀምረዋል::  በሸንኮራ 
ፋብሪካዎች ባሉ ባዶ ቦታዎች ሁለቴና  ከዚያ 
በላይ ማምረት ከተቻለ ከፍተኛ ምርት በማምረት 
የሚያጋጥመውን የኑሮ ውድነት ለመቀነስ ዓይነተኛ 
ሚና ይኖረዋል:: በቀጣይ በስፋት የተለያዩ ሰብሎችን 
በማልማት ከፍተኛ ጥቅም ለማግኘት መታሰቡን 

ገልጸዋል::
በኢትዮጵያ ግብርና ሥራዎች ኮርፖሬሽን 

የኮርፖሬት ኦፕሬሽን ዘርፍ ምክትል ዋና ሥራ አስፈጻሚ 
አቶ ፈለቀ ገዛኸኝ በበኩላቸው፤ የኢትዮጵያ ግብርና 
ሥራዎች ኮርፖሬሽን ከሚሠራቸው ሥራዎች  ውስጥ 
ዋነኛው የተለያዩ ምርጥ ዘሮችን  በማባዛት ለአርሶ አደሩ 
የማከፋፈል  ሥራ ነው:: የማባዛት ሥራ የሚሠራው በራሱ 
የእርሻ ቦታዎች፣ በሰፋፊ መሬቶች ላይ በኮንትራትና 
ከአርሶ አደሮች ጋር በጋራ በመሆን ነው:: የወንጂ ሸዋ 
ስኳር ፋብሪካ እርሻ ምርምር ከሚካሂድባቸው ቦታዎች 

መካከል አንዱ መሆኑንም ጠቅሰዋል::
እንደ ሥራ አስፈጻሚው ገለጻ፤ በወንጂ ሸዋ 350 

ሄክታር ስንዴ፣ እንዲሁም ማሾና ቦሎቄ ሰብሎችን 
አምርተናል:: ኮርፖሬሽኑ ከሚያባዛቸው ሃያ ስድስት 
ከሚደርሱ ዘሮች መካከልና ወደ ሰባ ከሚደርሱ 
ዝርያዎች ውስጥ የተወሰኑ ሰብሎችን በወንጂ ሸዋ 
ማባዛት ጀምረናል:: መንግሥት በስፋት እየሄደበት 
ያለው የመስኖ ስንዴ ዘርን ለማስፋፋት ትልቅ ጠቀሜታ 
አለው፤ ዘሩ ወደ አርሶ አደሩ ሲደርስ ከፍተኛ ምርት 
እንደሚሰጥም ጠቁመዋል:: 

ምሥራቅ ሸዋ ዞን በምርት ዘመኑ 18 
ሚሊዮን ኩንታል ምርት 

ለማግኘት አቅዷል

ሳሙኤል ወንደሰን

አዲስ አበባ፦ በ2015 በጀት አመት በመጀመሪያዎቹ ሁለት ወራት ከ160 
ሚሊዮን ብር በላይ መሰብሰብ መቻሉን በአዲስ አበባ ከተማ አስተዳደር 
የዓባይ ግድብ ግንባታ ሕዝባዊ ተሳትፎ ማስተባበሪያ ፕሮጀክት ጽሕፈት ቤት 
ገለጸ። የከተማ አስተዳደሩ የዓባይ ግድብ ግንባታ ከተጀመረበት ጊዜ ጀምሮ 
ያሰባሰበው ድጋፍ 3 ነጥብ 8 ቢሊዮን  ብር ደርሷል፡፡

የጽሕፈት ቤቱ ዋና ሥራ አስኪያጅ አቶ ምስክር ነጋሽ ለኢትዮጵያ ፕሬስ 
ድርጅት እንደተናገሩት፤ በሁለት ወር ጊዜ ውስጥ በተደረገ ከፍተኛ እንቅስቃሴ 
ለግድቡ ግንባታ ከ160 ሚሊዮን ብር በላይ ድጋፍ ማሰባሰብ ተችሏል። 

ከኢትዮጵያ ልማት ባንክ፣ ከኢትዮጵያ ንግድ ባንክና ከሚመለከታቸው 
አካላት ጋር በጋራ በመቀናጀት እንደ አዲስ አበባ  ከፍተኛ የማነቃቃት ሥራ 
ተሠርቷል። 

በ2015 በጀት አመት መጀመሪያ ከ160 ሚሊዮን ብር በላይ ድጋፍ 
ማድረግ ተችሏል ያሉት አቶ ምስክር፤ የአዲስ አበባ ከተማ የተሻለ አፈጻጸም 
አስመዝግቧል፤ ለዚህም የአመራሩ፣   መንግሥታዊና መንግሥታዊ ያልሆኑ 
ተቋማት እንዲሁም የኅብረተሰቡ ቁርጠኝት  ትልቅ ሚና ነበረው ብለዋል፡፡

እንደ አቶ ምስክር ገለጻ፣ የህዳሴው ግድብ ለኢትዮጵያውያን 
የኤሌክትሪክ ኃይል ከማመንጨት ባለፈ ዘርፈ ብዙ ትርጉምና ጥቅም አለው። 
ምክንያቱም በውሃው ለዘመናት የሚገባንን ጥቅም ሳንጠቀም በመቆየታችን 
ብቻ ግድቡ ለሌሎች መጠቀሚያ ሆኖ ሲያገለግል ቆይቷል። 

የውጭ ጠላቶች ለዘመናት ሲያደርጉት የነበረን ሴራ በአገራዊ ለውጡና 
በኢትዮጵያውያን የተባበረ ክንድ አማካኝነት መሻር ችለናል ያሉት አቶ 
ምስክር፣ በዚህ ትውልድና መንግሥት ዘመን ኢትዮጵያውያን ልክ እንደ 
ተፋሰሱ አገራት የዓባይን ውሃ ፍትሃዊ በሆነ መንገድ የመጠቀም መብታችንን 
ማረጋገጥ ችለናል ብለዋል።

እንደ አቶ ምስክር ገለጻ፣ የህዳሴው ግድብ አጠቃላይ ግንባታ ከሁለት 
አመት ተኩል በኋላ ሙሉ ለሙሉ ይጠናቀቃል። እነዚህ ጊዜያት ሰፊ መዋዕለ 
ንዋይ የሚጠይቁ በመሆኑ ግድቡ እስኪጠናቀቅ ድረስ ሁሉም የበኩሉን 
ድጋፍ ማድረግ ይኖርበታል። 

አዲስ አበባ ከፍተኛ የሆነ የኤሌክትሪክ ኃይል ያስፈልጋታል ያሉት 
አቶ ምስክር፣ ይህንን ፍላጎት ለማሟላትና ከተለያዩ አገራት የሚመጡ 
የኢንቨስትመንት ጥያቄዎችን ለኢኮኖሚ ምንጭነት ለመጠቀም የዓባይ 
ግድብ ጉልህ ሚና አለው ብለዋል። 

እንደ አቶ ምስክር ገለጻ፣ ባለፉት ሦስት አመታት አገራችን በውስጥና 
በውጭ በሁለት ግንባር ከፍተኛ የህልውና ችግር አጋጥሟታል። አንደኛው 
በሰሜኑ የአገራችን ክፍል ከአሸባሪው ቡድን ጋር የነበራት ሲሆን፣ በሌላ በኩል

 

ደግሞ በዓባይ ግድብ አማካኝነት ከተለያዩ አገራት የሚመጣው ተጽዕኖ 
ነው። በዚሁ ወቅት ለዓባይ ግድብ እንደ አዲስ አበባ ከተማ አስተዳደር 604 
ሚሊዮን ብር ማሰባሰብ ተችሏል። መንግሥታዊና መንግሥታዊ ያልሆኑ 
አካላት ይህንን ድጋፍ አድርገዋል።

በዓባይ ውሃ ለዘመናት ባለመጠቀማችን የተነሳ መላው የአገራችን 
ሕዝብ ለበርካታ አመታት ሲያንጎራጉርና ሲቆጭ ቆይቷል ያሉት አቶ ምስክር፣ 
የሕዝቡ ቁጭትና እንጉርጉሮ ወደ ደስታና እልልታ የተቀየረው ግድቡ 
የመጀመሪያውን ኃይል ማመንጨት መጀመሩ በጠቅላይ ሚኒስትሩ ከተበሰረ 
በኋላ ነው። ይህም እንኳን ለኢትዮጵያ ሕዝብ ይቅርና ለኢትዮጵያውያን 
ወዳጆች ሁሉ የነበረው ደስታ ከፍተኛ ነው ብለዋል። 

ቀጥሎም ሁለተኛው ዩኒት ኃይል በማመንጨቱና የሦስተኛው ዙር የውሃ 
ሙሌት በስኬት መጠናቀቁ  ለሕዝቡ ድርብ ደስታን ፈጥሯል ብለዋል። 

ግድቡ ከተጀመረበት ጊዜ አንስቶ እስከ አሁን ከ3 ነጥብ 8 ቢሊዮን ብር 
በላይ የአዲስ አበባ ከተማ አስተዳደርና መንግሥታዊ ያልሆኑ ድርጅቶች 
ለዓባይ ግድብ ድጋፍ አድርገዋል። አሁንም ግድቡ ሙሉ ለሙሉ ተጠናቆ 
ኃይል ማመንጨት እስከሚጀምር ድረስ የልማት አርበኛ የሆነው የአዲስ 
አበባ ከተማ አስተዳደርና ነዋሪ የነፃነታችን አርማ ለሆነው ግድብ ድጋፋችሁን 
አጠናክራችሁ እንድትቀጥሉ ሲሉ ጥሪያቸውን አስተላልፈዋል።

በተያዘው በጀት ዓመት ለዓባይ ግድብ ግንባታ ፕሮጀክት በሁለት ወራት 
ብቻ ከግማሽ ቢሊዮን ብር በላይ ድጋፍ መሰብሰቡን የታላቁ ህዳሴ ግድብ 
ግንባታ ሕዝባዊ ተሳትፎ ማስተባበሪያ ጽሕፈት ቤት ማስታወቁ ይታወሳል፡፡ 

አቶ መስፍን ተሾመ

የአዲስ አበባ ከተማ አስተዳደር ለዓባይ ግድብ 
ከ160 ሚሊዮን ብር በላይ ሰበሰበ

- ጽሕፈት ቤቱ እስካሁን ያደረገው ድጋፍ 3 ነጥብ 8 ቢሊዮን ብር ደርሷል

አቶ ምስክር ነጋሽ  

ፎ
ቶ

፡-
 ገ

ባቦ
 ገ

ብ
ሬ

ዜና

በጋዜጣው ሪፖርተር

አዲስ አበባ፡- የቱሪዝም ሀብቶቻችንን በማልማት 
የብልጽግና ጉዟችንን እውን እናደርጋለን ሲል የመንግሥት 
ኮሙኒኬሽን አገልግሎት አስታወቀ::

የመንግሥት ኮሙኒኬሽን አገልግሎት «አዲስ እሳቤ 
ለቱሪዝም» በሚል መሪ ቃል እየተከበረ የሚገኘውን 
35ኛው የዓለም የቱሪዝም ቀን አስመልክቶ ትናንት 
ባወጣው መግለጫ፤ የቱሪዝም ሀብቶቻችንን በማልማት 
የብልጽግና ጉዟችንን እውን እናደርጋለን ሲል አስታውቋል::

ብዙዎች ጭስ አልባ ኢንዱስትሪ እያሉ የሚጠሩት 
የቱሪዝም ዘርፍ ለአንድ አገር እና ሕዝብ የሚሰጠው ዘርፈ 
ብዙ ጠቀሜታዎች ዋነኛ የእድገት ምስጢር ነው ያለው 
መግለጫው፤ ኢትዮጵያ በዚህ ዘርፈ ብዙ የዳበረ ልምድ 
እና ዕውቀት ቢኖራትም ያሏትን የተፈጥሮ መስህቦች 
አልምቶ እና አስተዋውቆ ሰፊ የገቢ ምንጭ ከማግኘት 
አኳያ ገና ብዙ ርቀት ይቀራታል ብሏል:: 

በተለይም የአገር ውስጥ ቱሪዝምን ተጠቅሞ 
ሀብት በማመንጨቱ ረገድ ብዙ ክፍተቶች አሉ:: የአገር 
ውስጥ ቱሪዝምን በመጠቀም ዜጎች ስለአገራቸው 
የበለጠ እንዲያውቁ እና ስለሀብቶቻቸውም በቂ መረጃ 
እንዲኖራቸው መሥራት ወሳኝ መሆኑ በመግለጫው 
ተነስቷል::

የአገር ውስጥ ቱሪዝምን ስናበረታታ በአገር ውስጥ 
የሚገኙ እምቅ ሀብቶቻችንን በማስጎብኘት የፋይናንስ 
አቅም ከማሳደግ ባሻገር የሕዝብ ለሕዝብ ግንኙነትን 
በማጠናከር ህብረብሔራዊ አንድነትን ከማጎልበት አልፎ 
የየአካባቢዎቹን እሴቶች እና ባህሎች አጉልቶ ለማሳየት 
ሰፊ ዕድሎችን ይፈጥራል::  

አገራችን በርካታ የማናውቃቸው ፀጋዎች ባለቤት 
ናት:: ይሁን እንጂ እነዚህን ፀጋዎች በተገቢው መንገድ 
አልምቶ ወደ ሀብት እና እሴት በመቀየር የዜጎችን ሕይወት 

‹‹የቱሪዝም ሀብቶቻችንን በማልማት የብልጽግና 
ጉዟችንን እውን እናደርጋለን›› 

- የመንግሥት ኮሙኒኬሽን አገልግሎት

ወርቁ ማሩ

ድሬዳዋ፡- የገንዘብ ሚኒስትርና የኢትዮ ጅቡቲ 
የምድር ባቡር ጌጅ አክሲዮን ማህበር የቦርድ ሰብሳቢ 
አቶ አሕመድ ሺዴ በድሬዳዋ የሚገኘውን የጥገና ማዕከል 
በትናንትናው ዕለት ሲጎበኙ እንደተናገሩት፤ ማዕከሉ 
ከተቋቋመ አራት አመታትን ያስቆጠረ ሲሆን በዚህም ጊዜ 
ውስጥ አፈጻጸሙ ከጊዜ ወደጊዜ እያደገ መጥቷል፡፡

ይህ ማዕከል በዋናነት በቻይና ባለሙያዎች እየተመራ 
እስካሁን ሥራውን ሲያከናውን መቆየቱን የጠቆሙት አቶ 
አሕመድ፤ ሆኖም ከአንድ አመት ተኩል በኋላ የቻይና 
ባለሙያዎች ኮንትራታቸውን ጨርሰው ሙሉ ለሙሉ 
ስለሚወጡ አጠቃላይ የጥገናውም ሆነ የዝርጋታ ሥራው 
በኢትዮጵያውያን ባለሙያዎች የሚከናወን ይሆናል 
ብለዋል፡፡

በዚህ የተነሳ ተቋሙ የራሱን ባለሙያዎች አቅም 
በመገንባት በቀጣይ ሥራውን ሙሉ ለሙሉ በራሱ 
ባለሙያዎች ለማከናወን የዝግጅት ሥራዎችን ሲያካሂድ 
መቆየቱን ጠቁመው፤ እስካሁን ባለው ሂደትም አመርቂ 
ውጤት እየተገኘ መሆኑን ጠቁመዋል፡፡

በጉብኝታቸውም ኢትዮጵያውያን ባለሙያዎች 
ሥራውን ተረክበው ለመሥራት የሚያስችል ቁመና 
ላይ እንደሚገኙ መመልከታቸውን አቶ አሕመድ 
ተናግረዋል፡፡

የኢትዮ ጅቡቲ ምድር ባቡር በተለይ የወጪ 
ገቢ  ጭነቶችን በማጓጓዝ ረገድ ከፍተኛ አስተዋፅኦ 
እያበረከተ መሆኑን የጠቀሱት አቶ አሕመድ፤ ባለፈው 
በጀት አመትም ከአንድ ነጥብ አንድ ቢሊዮን ብር በላይ 
የሎጂስቲክስ ወጪ ማዳን እንደተቻለ ጠቁመዋል፡፡

በአሁኑ ወቅትም የባለሙያዎችን አቅም በመገንባት 
ሥራውን ሙሉ ለሙሉ ለመረከብ እንዲቻል ተቋሙ 

ለማሻሻል ዘርፉን ከሚመራው የመንግሥት ተቋም 
በተለይም የቱሪዝም ሚኒስቴር እና አጋር አካላት ብዙ 
ጥረቶች እና ሥራዎች ይጠበቃሉ::

አገራዊ ለውጡ ዕውን ከሆነበት 2010 ጀምሮ ለዘርፉ 
ልዩ ትኩረት ተሰጥቶ በመሠራት ላይ እንደሚገኝ ያነሳው 
መግለጫው፤ በተለይም በጠቅላይ ሚኒስትር ዶክተር 
ዐቢይ አሕመድ ሀሳብ አፍላቂነት እና መሪነት ለዘርፉ 
የተሰጠው ልዩ ትኩረት የሚበረታታ መሆኑን ጠቅሷል:: 

ጠቅላይ ሚኒስትሩ ገበታ ለአገር በሚል እሳቤ 
በአገራችን የሚገኙትን የቱሪዝም መዳረሻዎች በዘመናዊ 
መልክ እንዲለሙ እና ለቀረው ዓለም እንዲተዋወቁ ግዙፍ 
ፕሮጀክቶች ተቀርፀው ወደ ሥራ ተገብቷል:: መዲናችን 
አዲስ አበባን ምርጥ የቱሪዝም መዳረሻ ለማድረግ እጅግ 
በርካታ ሥራዎች ተከናውነዋል::

በገበታ ለሸገር የተጀመረው ወዳጅነት ፓርክ፣ 

በኢትዮ ጅቡቲ የምድር ባቡር የተካሄደው የእውቀት ሽግግር 

ለዘርፉ እድገት ትልቅ አቅም ፈጥሯል
 -አቶ አሕመድ ሺዴ የምድር ባቡርን የጥገና ማዕከልን ጎብኝተዋል

እንጦጦ እና አንድነት ፓርኮች የከተማዋን የቱሪዝም 
እሴት የጨመሩ ፕሮጀክቶች ናቸው:: በተጨማሪም 
የቱሪዝም መዳረሻዎች ከሆኑት እና በገበታ ለአገር 
ፕሮጀክት እየለሙ ካሉት መካከል ወንጪ፣ ጎርጎራ 
እና ኮይሻን በማልማት ቱሪዝሙን ወደላቀ የዕድገት 
ምዕራፍ ለማሸጋገር እየተከናወኑ ያሉ አመርቂ ተግባራት 
ተጠናክረው መቀጠላቸውም በመግለጫው ተመላክቷል::

እነዚህ የተጀመሩ የቱሪስት መዳረሻዎች ተጠናክረው 
ወደ ሥራ ሲገቡ በተለያዩ የሚዲያ አውታሮች 
እንደተገለፀው፣ በአፍሪካ ምርጥ የቱሪስት መዳረሻዎች 
ከመሆን አልፈው፤ የአገራችንን ገጽታ ከስር መሠረቱ 
በመለወጥ ብቁ ተወዳዳሪ ለመሆን እንደሚያስችሉም 
መግለጫው አብራርቷል:: በተጨማሪም ለብዙ ወጣት 
ተመራቂዎች የሥራ ዕድሎችን በማመቻቸት የሥራ አጥነትን 
ችግር እንደሚፈቱ ይታመናል ብሏል መግለጫው::

ቱሪዝም ለአገራችን የገቢ ምንጭ ብቻ ሳይሆን 
በዓለምአቀፍ ደረጃ ገፅታችንን አጉልቶ ለማሳየት ፋይዳው 
የላቀ ነው:: ቱሪዝም በአገራችን በርካታ ትሩፋቶችን 
እንዲያመጣ ከተፈለገ መሠረታዊ ማነቆዎቹን በመፍታት 
ስርነቀል የመፍትሔ አቅጣጫዎችን ማስቀመጥ ከሁሉም 
ባለድርሻ አካላት የሚጠበቅ ኃላፊነት ነው:: 

እንዲሁም የግል ባለሀብቱ ወደዚህ ዘርፍ በመግባት 
ቢሳተፍ ራሱን እና አገሩን የመጥቀም ዕድል ይኖረዋል:: 
ስለሆነም ይህን በስፋት ጥቅም ላይ ያልዋለ ትልቅ ፀጋ 
በአግባቡ በማልማት እና በማስተዋወቅ የቱሪስት ፍሰት 
መጠን እንዲጭምር በማድረግ ልማታችንን ማፋጠን 
ወሳኝ ነው ሲል አገልግሎት ሚኒስቴሩ በመግለጫው 
አንስቷል:: 

ቱሪዝም አልፎ አልፎ የሚያጋጥሙትን የሰላም እና 
የፀጥታ ችግሮች በዘላቂነት በመፍታት ከዘርፉ የሚገኙ 
በረከቶችን መቋደስ የሚያስፈልግበት ወቅት ላይ 
እንገኛለን ሲልም መግለጫው ጠቅሷል::

በጋዜጣው ሪፖርተር

አዲስ አበባ፡- በምግብ ራስን ለመቻል ያለንን 
እምቅ የውሃ ሀብት በአግባቡ በመጠቀም የበጋ 
መስኖ ስንዴ ልማትን አጠናክረን እንቀጥላለን ሲሉ 
የአማራ ክልል ርዕሰ መስተዳድር ዶክተር ይልቃል 
ከፋለ ገለጹ።

በክልሉ የ2015 የበጋ መስኖ ስንዴ ልማት 
ላይ ያተኮረ ውይይት በባህር ዳር ከተማ ትናንት 
ተካሂዷል።

ርዕሰ መስተዳድሩ በዚህ ጊዜ እንደገለጹት፤ 
በዘንድሮው የበጋ ወራት የሚካሄደው የበጋ መስኖ 
ስንዴ ልማት በልዩ ትኩረት የሚከወን ነው።

ክልሉ ያለውን እምቅ የውሃ ሀብትና የሰው 
ጉልበት በአግባቡ ጥቅም ላይ በማዋል በእቅድ 
የተያዘውን መሬት ሙሉ በሙሉ እንዲለማ ከፍተኛ 
ርብርብ ይደረጋል።

በዚህም አገሪቱ ከውጭ የምታስገባውን የስንዴ 
ምርት በአገር ውስጥ ለመተካት የተያዘውን እቅድ 
ለማሳካት ክልሉ ጠንካራ የስንዴ ልማት በማካሄድ 
ሚናውን ይወጣል ብለዋል።

ባለፈው ዓመት በበጋ መስኖ ስንዴ 80 ሺ 
ሄክታር መሬት ለማልማት ታቅዶ ከህልውና 
ዘመቻው ጎን ለጎን የዕቅዱን 50 በመቶ ማሳካት 
እንደተቻለም ገልጸዋል።

‹‹አሸባሪው የትሕነግ ቡድን የከፈተብንን 
ጦርነት እየመከትን የበጋ መስኖ ስንዴ ልማት 
አጠናክረን እንቀጥላለን›› ሲሉ የገለፁት ደግሞ 
የክልሉ ግብርና ቢሮ ኃላፊ ዶክተር ኃይለማርያም 
ከፍያለው ናቸው።

በዘንድሮ የበጋ ወራት 250 ሺ ሄክታር መሬት 
በበጋ መስኖ ስንዴ ለማልማት መታቀዱን ጠቅሰው፤ 
ቴክኖሎጂ በመጠቀምና ተገቢውን ግብዓት 
በማሟላት 10 ሚሊዮን ኩንታል ምርት ይሰበሰባል።

የበጋ ስንዴ ልማቱን ምርታማነት ለማሳደግም 
ግማሽ ሚሊዮን ኩንታል ማዳበሪያና 375 ሺ 
ኩንታል ምርጥ ዘር እንደሚቀርብም ኃላፊው 
አስታውቀዋል።

ከሚመረተው የስንዴ ምርት ውስጥ 20 በመቶ 
ለውጭ ገበያ፣ 20 በመቶ ለኢንዱስትሪዎችና 
60 በመቶ ደግሞ ለአገር ውስጥ ፍጆታ የሚውል 
መሆኑን አመልክተዋል።

በንቅናቄ መድረኩ የግብርና ሚኒስትር አቶ 
ኡመር ሁሴን ጨምሮ የክልልና የፌዴራል ከፍተኛ 
አመራሮችና ሌሎች ባለድርሻ አካላት ተሳትፈዋል።

ክልሉ ያለውን የውሃ 
ሀብት በአግባቡ 

በመጠቀም የበጋ 
መስኖ ስንዴ ልማትን 
አጠናክሮ ይቀጥላል

ጠንክሮ እየሠራ መሆኑን ተናግረዋል፡፡ የሥራ አመራር 
ቦርዱም ዘርፉን ለማሳደግና የባለሙያዎችን አቅም 
ለመገንባት ከሚያደርገው ሥራ ባሻገር  የሠራተኛውን 
ጥቅማ ጥቅሞች ለማሻሻልና ተቋሙን ውጤታማ 
የሚያደርጉ ሥራዎችን ለማከናወን እየሠራ መሆኑን 
ተናግረዋል፡፡

በኢትዮ ጅቡቲ ምድር ባቡር የአቅም ግንባታ 
ዳይሬክተር ኢንጂነር ሳሙኤል ብሩ በበኩላቸው፤ 
ተቋሙ ባለፉት ሁለት አመታት 1750 ባለሙያዎችን 
በተለያዩ የባቡር ቴክኖሎጂ ዘርፎች በማሰልጠን 
ወደሥራ ማስገባቱን ጠቁመው፤ በአሁኑ ወቅትም ከ700 
በላይ ባለሙያዎች ስልጠና በመውሰድ ላይ እንደሆኑ 

ተናግረዋል፡፡
በአሁኑ ወቅትም ማንኛውንም የባቡር አገልግሎት 

ጥገና ለመስጠት የሚያስችል አቅም መፈጠሩን ጠቁመው፤ 
ከዋናው የኃይል ማሰራጫ የሚካሄዱ የኤሌክትሪክ 
ማስተላለፊያ መስመሮች ዝርጋታ፣ እንዲሁም የባቡር 
ኮሙኒኬሽን እና ሲግናል ሥራዎች ላይ ባለሙያዎችን 
በማሰልጠን አጠቃላይ የተቋሙን ሥራዎች በራሳችን 
ባለሙያዎች ለመሸፈን እየሠራን ነው ብለዋል፡፡

በ2014 በጀት አመት ከአጠቃላይ የአገሪቱ ወጪ 
ገቢ ጭነት ውስጥ 11 ከመቶ የተጓጓዘው በኢትዮ ጅቡቲ 
የምድር ባቡር መሆኑን ከተቋሙ የተገኘው መረጃ 
ያሳያል፡፡

ከ1ኛው ገጽ የዞረ

ዜና

         አዲስ ዘመን    ሰኞ መስከረም 16 ቀን 2015 ዓ.ም

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

     አቶ አሰፋ ከወጋህታ ጋዜጣ ዝግጅት ክፍል ጋር በነበራቸው 
ቆይታ እንደገለጹት፤ የፌዴራል መንግሥት ጉዳዩን በድርድር 
ለመፍታት እየተንቀሳቀሰ ባለበት ወቅት የሽብር ቡድኑ ይህንን 
ወደ ጎን በመተው በኃይል እፈታለሁ ብሎ ሌላ ሦስተኛ ጦርነት 
በመክፈቱ በአገሪቱ በተለይም በትግራይ ሕዝብ ላይ መጠነ ሰፊ 
ችግር አስከትሏል።

 ፖለቲካዊ ችግር በድርድር እንጂ በጦርነት አይፈታም 
ያሉት አቶ አሰፋ፤ የጦርነት ትርፉ ኪሳራ ብቻ  ነውም ብለዋል። 
ይህ ጦርነት አሸባሪው ትሕነግን ከባድ ዋጋ ሊያስከፍለው ካልሆነ 
በስተቀር ሊያሸንፍ ፈጽሞ አይችልም፤ በጦርነት የሚፈታ ችግርም  
የለም፤ ጦርነት በጭራሽ አማራጭ መሆን የለበትም፤ ብዙ የሰው 
ሕይወት እና የአገር ሀብት ይበላል፤ ከጦርነት ጉዳት እንጂ ምንም 
ጥቅም የማይገኝበት በመሆኑ አሸባሪ ቡድኑ የተሰጠውን የውይይት 
ዕድል ሊጠቀም ይገባል ብለዋል።

መላው የትግራይ ሕዝብ ችግሩ በሰላማዊ መንገድ እንዲፈታ 
ተስፋ አድርጎ ነበር፤ ሆኖም የትሕነግ አሸባሪ ቡድን ሦስተኛ ጦርነት 
በመክፈት የሕዝቡን የሰላም ተስፋ አጨልሞታል፤ በዚህ ድርጊትም 
በርካታ ሕዝብ አዝኗል ብለዋል።

የትግራይ ሕዝብ አስከፊ ችግር ውስጥ መሆኑን የጠቀሱት አቶ 
አሰፋ፤ ቡድኑ የሕዝቡን ችግር ግምት ውስጥ በማስገባት ለሰላም 
ዝግጁ መሆን ነበረበት እንጂ ዳግም ጦርነት በመክፈት ሕዝቡን 
ችግር ውስጥ መክተት አልነበረበትም ብለዋል።   

አሸባሪው ትሕነግ በለኮሰው ጦርነት በርካታ የትግራይ የድሃ 
ልጆች ሕፃናትን ሳይቀር እየበላ ነው። ግንባር ላይ ያሉት በጥይት፣ 
ወደ ግንባር ያልሄዱት ደግሞ በምግብና መድኃኒት እጦት እየተሰቃዩ 
ነው ሲሉም ገልጸዋል።   

አሸባሪው ትሕነግ ሰላምን አጀንዳ አድርጎ አያውቅም፤ አሸንፈህ 
መኖር የሚል ያረጀ አስተሳሰብ ነው ያለው። ቡድኑ ሁሌም ጦርነትን 
ሁነኛ አማራጭ አድርጎ ቀጥሎበታል፡፡ 

የሽብር ቡድኑ ከድሮ ጀምሮ ለትግራይ ሕዝብ የሚጠቅሙና 
አማራጭ ሀሳብ ያላቸውን የፖለቲካ ድርጅቶችን በኃይል  እያጠፋ 
እንደመጣ ያስታወሱት አቶ አሰፋ፤ ከተመሠረተበት ጊዜ ጀምሮ 
ችግርን በሰላማዊ መንገድ ፈትቶ አያውቅም፤ ሁሌም የኃይል 
አማራጭን የሚከተል ቡድን ነው  ሲሉም ገልጸውታል፡፡ 

በዓልን ለማክበር ከወቅታዊ ሁኔታ አንጻር እጅግ ጥንቃቄ
በማድረግ በዓሉ በሰላም እንዲጠናቀቅ የሚያስችል 
ቅድመ ዝግጅት ማድረጓን ገልፀዋል::

ግብረኃይሉም ከቤተክርስቲያኗ ሥርዓት ውጪ 
የበዓሉን ድባብ ለማደብዘዝ እና ክብሯን ለመንካት 
በሚንቀሳቀሱ ግለሰቦችና ቡድኖች ላይ አስፈላጊውን 
ሕጋዊ እርምጃ በመውሰድ ሥርዓት እንዲያሲይዝ 
የሃይማኖት አባቶች በውይይቱ ወቅት ጠይቀዋል። 

ግብረኃይሉም በዓሉ በሰላም እንዲከበር ከሃይማኖት 
አባቶችና ከሕዝበ ክርስቲያኑ ጋር ተቀናጅቶ ለመሥራት 
ያለውን ቁርጠኝነት እና ዝግጁነት ለሃይማኖት አባቶች 
ገልጿል። የአገራችንን ሰላምና መረጋጋት የማይፈልገው 
የትሕነግ የሽብር ቡድን ለሦስተኛ ጊዜ ጦርነት ከፍቷል፤ 
የንፁሃንን ሕይወት መቅጠፍ የለመደው የሸኔ የሽብር 
ቡድንም ሰሞኑን በሆሮ ጉዱሩ ወለጋ ይህንኑ እኩይ 
ተግባሩን ቀጥሎበታል ብሏል። የአልሸባብ የሽብር 
ቡድን እንዲሁም ሌሎች ፀረ-ሰላም ኃይሎች ባገኙት 
አጋጣሚ ሁሉ የሽብር አደጋ ለማድረስ ጥረት እያደረጉ 
መሆኑንና በዓሉ በሰላም እንዳይጠናቀቅ የተለያዩ የግል 
አጀንዳዎችን አንግበው የበዓሉን ሥነ ሥርዓት ለማወክ 
የተዘጋጁ ኃይሎችም እንዳሉ ግብረኃይሉ እንደደረሰበት 
ገልጿል::

በመላው አገሪቱ በዓሉ በሰላም እንዲጠናቀቅ 
የፀጥታና ደኅንነት የጋራ ግብረ-ኃይል ከኅብረተሰቡ 
ጋር በመቀናጀት በቂ ዝግጅት በማድረግ ስምሪት ወስዶ 
እየሠራ እንደሚገኝና በሽብር ኃይሎች ላይ እየወሰደ 

ያለውን ጠንካራ እርምጃም አጠናክሮ እንደሚቀጥል 
ግብረኃይሉ በዚህ ወቅት ጠቅሷል። 

ስለሆነም በሃይማኖት ሽፋን የፖለቲካ አጀንዳዎችን 
ማራገብና ማንፀባረቅ ተገቢ እንዳልሆነ ሁሉም ተገንዝቦ 
ከበዓሉ ሥነ-ሥርዓት ውጪ ግጭት ቀስቃሽ ጽሑፎች 
እና ማንኛውንም ሁከት ቀስቃሽ ነገሮችን በማንኛውም 
ሁኔታ በዓሉ ወደ ሚከበርበት ቦታ ይዞ መምጣት በጥብቅ 
የተከለከለ መሆኑን ግብረኃይሉ አሳስቧል:: ይህንን ክልከላ 
ተላልፈው የበዓሉን ድባብ ለማደብዘዝ በሚንቀሳቀሱ 
አካላት ላይ ጥብቅ ሕጋዊ እርምጃ እንደሚወስድም 
አስጠንቅቋል።

በተጨማሪም የመስቀል ደመራ በዓል ከሚፈቅደው 
ሥነ-ሥርዓት ውጪ በበዓሉ ድባብ ላይ አሉታዊ ተጽዕኖ 
ለመፍጠር የሚደረግ ማንኛውም ሕገ-ወጥ እንቅስቃሴ 
የሕዝቡን ሰላምና ደኅንነት አደጋ ላይ የሚጥል በመሆኑ 
የሃይማኖት አባቶች፣ የየደብሩ አስተዳደሮች፣ በዓሉን 
በኮሚቴነት የሚያስተባብሩና የሚመሩ አካላት፣ ሕዝበ 
ክርስቲያኑ እንዲሁም የአገራችን ወጣቶች ከፀጥታ አካላት 
የሚሰጠውን መመሪያ ከግምት ውስጥ በማስገባት በዓሉ 
በሰላም ተጀምሮ በሰላም እንዲጠናቀቅ አስፈላጊውን 
ትብብርና ድጋፍ እንዲያደርጉ ግብረኃይሉ ጥሪ አቅርቧል::

የበዓሉ ታዳሚዎች የበዓሉን ሥነ-ሥርዓት 
የሚያውክ የተለየ እንቅስቃሴ ሲመለከቱ በአቅራቢያቸው 
ለሚገኙ የጸጥታ አካላት መረጃ እንዲሰጡም ግብረኃይሉ 
ጠይቋል:: በዓሉ የሰላም የፍቅር የአንድነትና የደስታ 
እንዲሆንም ግብረኃይሉ ምኞቱን አስተላልፏል::

 
ያሉት በስልክ እንጂ በአካል ተገኝተው አለመሆኑ በራሱ 
«የሪፖርቱን» ተዓማኒነት የሚያሳጣና ሳይንሳዊ ሂደቶችን 
ያልተከተለ ያደርገዋል። 

በሪፖርቱ የተካተቱ ከተሞች ላይ የሚገኙ ጥቂት 
ግለሰቦችን ብቻ በርቀት አናግሮ አጠቃላይ ድምዳሜ ላይ 
መድረስ አይቻልም ያሉት ዶክተር አበበ፤ በንጹሃን ላይ 
የደረሰውን ግፍ አለባብሶ ለማለፍ የሚደረግ ሙከራ ዋጋ 
ቢስ መሆኑን ገልጸዋል።

አግባብነት ያለው ጥናት ለማከናወን ቢፈልጉ ችግሩ 
የደረሰበትን የማኅበረሰብ ክፍል በአካል ተገኝተው 
ማነጋገርና ተገቢውን መረጃ ከስፍራው መሰብሰብ 
ይገባቸው ነበርም ብለዋል፡፡ 

ከዚህ ባለፈ አሸባሪው የትሕነግ ቡድን በተለያዩ 

የአማራና የአፋር ክልል አካባቢዎች ላይ የፈጸማቸውን 
አሰቃቂ የሰብዓዊ መብት ጥሰቶች ወደጎን በመተው በተወሰኑ 
አካባቢዎች ላይ ብቻ ትኩረት ማድረጋቸው «የሪፖርቱን» 
ተዓማኒነት ጥያቄ ውስጥ እንደከተተው ገልጸዋል። 

በተለይም የሽብር ቡድን ታጣቂዎች  በጭና፣ በወልዲያ፣ 
በሐይቅና በደሴ፣ በደቡብ ወሎና ሰሜን ሸዋ እንዲሁም 
በተለያዩ የአፋር ክልል አካባቢዎች ላይ የፈጸማቸውን 
ዘግናኝ የሰብዓዊ መብት ጥሰቶችን ባለሙያዎቹ ሳይመለከቱ 
«ሪፖርት» ማዘጋጀታቸው አግባብነት የለውም ሲሉ ነው 
ያስረዱት።

በርካታ የመረጃ መፋለሶች ያሉበትን «ሪፖርት» 
ኢትዮጵያ ብቻ ሳይሆን የተለያዩ የዓለም አገራትም 
እንደማይቀበሉት መግለጻቸውን ያስታወሱት ዶክተር አበበ፤ 
ይህም የኮሚሽኑ ተዓማኒነት ዝቅ ማለቱንና «ሪፖርቱም» 

ችግር ያለበት መሆኑን በተግባር ያሳየ ነው ብለዋል።  
የግለሰቦችን ፍላጎት ሳይሆን የማኅበረሰቡን ዕውነታ 

የሚያሳይ ጥልቀት ያለው ጥናት ማዘጋጀት  ነበረባቸው 
ያሉት ዶክተር አበበ፤  ባለሙያዎቹ ዕውነታውን 
የለየና ትክክለኛውን መረጃ ለዓለም አቀፉ ማኅበረሰብ 
በገለልተኝነት ማድረስ ከፈለጉ አሠራራቸውን መፈተሽ 
እንዳለባቸውም ጠቁመዋል።  

ዶክተር አበበ እንዳስታወቁት፤ ባለሙያዎቹ የሽብር 
ቡድንን ጥፋቶችን ለመሸፋፈን ከመሞከር ወጥተው 
የንጹሃንን ግፍ በተገቢው መንገድ የሚያሳይ ጥናት 
በሳይንሳዊ መንገድ ማዘጋጀትና ስህተታቸውን ማረም 
ይገባቸዋል። 

ባለሙያዎቹ ያዛቡትን መረጃ ለማስተካከል ከኢትዮጵያ 
ሰብዓዊ መብት ኮሚሽንና ከተለያዩ ጉዳዩ ከሚመለከታቸው 

ተቋማት ጋር በመተባበር መሥራት ይኖርባቸዋል።
አስፈላጊ ከሆነም የዓለም አቀፉ የሰብአዊ መብቶች 

ኮሚሽን በዘርፉ በቂ ልምድ ያላቸውን ሰዎች መድቦ 
«በሪፖርቱ» የተፈጸሙትን ስህተቶች ማስተካከል ይገባዋል 
ብለዋል።

የአሸባሪው ትሕነግ ታጣቂዎች በአማራና አፋር 
ክልሎች በወረራ በያዛቸው አካባቢዎች ላይ በዓለም 
አቀፍ ደረጃ በወንጀል ተጠያቂ የሚያደርጋቸው ጥፋቶችን 
መፈፀጸማቸው የአደባባይ ሃቅ ቢሆንም በዚህ መልኩ 
ተዛብቶ መቅረቡ ግን እንዳሳዘናቸው ዶክተር አበበ 
ገልጸዋል።  

ይህን ወንጀል ደግሞ አለባብሶ ለማለፍ የሚደረግን 
ሙከራ የዩኒቨርሲቲ ምሁራን ሊቃወሙት ይገባል ሲሉ ጥሪ 
አቅርበዋል።   

የበዓሉን ድባብ...

‹‹የባለሙያዎቹ ‹ሪፖርት›...

‹‹አሸባሪው ትሕነግ...

ላይ መረጋገጡን ተናግረዋል፡፡ 
እንደ ምክትል ኮሚሽነር ዘላለም ገለፃ፤ ግብረኃይሉ 

ስፋት ያላቸውን ቦታዎች ለመሸፈን በተደረገው ሙከራ  
175 የሚሆኑ ወረዳዎች ተካትተዋል፡፡ 158 በሙያው 
የሰለጠኑና ገለልተኛ የሆኑ አካላትም በምርመራው 
ተሳትፈዋል፡፡ ባለሙያዎቹ ወራሪው ኃይል ከያዛቸው 
የአማራና የአፋር ክልል አካባቢዎች በመከላከያ 
ሰራዊት እንዲወጣ በተደረገበት ጊዜ በፍጥነት ተልከው 
ማስረጃዎች ሳይጠፉ ከ11 ሺ በላይ ምስክሮችን እንዲሰሙ 
ተደርገዋል፡፡

አሸባሪው ትሕነግ ከሰውም አልፎ እንስሳትን በጅምላ 
የዒላማ መለማመጃ አድርጎ የገደለ አረመኔ ቡድን ነው 
ያሉት ምክትል ኮሚሽነሩ፤ የአእምሮ መታወክና የአካል 
ጉዳት ያለባቸውን ሰዎች ሳይቀር በጅምላ መጨፍጨፉን 
በማስረጃዎች ተረጋግጧል ብለዋል፡፡

አሸባሪው ትሕነግ ተቆጣጥሯቸው በቆዩ አካባቢዎች 
ለአብነት በጭና፣ ቆቦና ሰሜን ሸዋ አካባቢ ከአንድ ቤት 
ውስጥ እስከ ስድስት የቤተሰብ አባላት ተገድለዋል፡፡ 
አንዳንድ ቤተሰቦች በዚህ ምክንያት የአእምሮ መታወክ 
ችግር ገጥሟቸው አሁን ድረስ በሕክምና እየተረዱ 
ይገኛሉ ሲሉም ገልፀዋል፡፡

አሸባሪው የትሕነግ ቡድን የብቀላ ሥራ እየሠራ እና 
የዛተውን እየፈፀመ እንደነበር ማሳያዎች መገኘታቸውን 
የገለፁት ምክትል ኮሚሽነሩ፤ ቡድኑ በተለያዩ 
አካባቢዎች ከፈፀማቸው የጅምላ ግድያ፣ አስገድዶ 
መድፈር እና ዘረፋ ዕኩይ ተግባራት በተጨማሪ 

በርካታ ሕፃናት ያለአሳዳጊ የቀሩበትን ግፍ መፈፀሙንና 
ቁጥራቸው 36 አካባቢ የሚሆኑ ሰዎች እስካሁን የት 
እንዳሉ እንደማይታወቅ በማሳያነት ጠቅሰዋል፡፡

በአፋርና በአማራ ክልል የሃይማኖት ተቋማት 
ውስጥ ከአደንዛዥ ዕፅ ጀምሮ ሌሎች በሃይማኖት 
ተቋማት ዘንድ ፀያፍ የሆኑ ነገሮችን ሲሠሩ ነበር፡፡ 
ይህንንም ያደረጉት ቤተ እምነቶች እንዲረክሱ በማሰብ 
መሆኑንና በተጨባጭ በተንቀሳቃሽ ምስል ጭምር 
የታገዙ ማስረጃዎች በምርመራው መገኘታቸውን 
አብራርተዋል፡፡

አሸባሪው የትሕነግ ታጣቂዎች እስከ ደብረሲና 
በመጡባቸው ጊዜያት በየመንገዱ በእሩምታ ተኩስና 
በጅምላ ሲገድሏቸው የነበሩ የሰዎች አስከሬኖችም 
ተሰብስበዋል ያሉት ምክትል ኮሚሽነሩ፤ በቢሊዮን 
የሚቆጠር የመንግሥትና የሕዝብ ሀብት መውደሙንና 
ትልልቅ መንገዶች፣ መሠረተ ልማቶችና የአውሮፕላን 
ማረፊያዎች የመሳሰሉ ማውደሙን ተናግረዋል፡፡

ዘራፊው ቡድን በየደረጃው በዕዝ ተደራጅቶ 
ስለመምጣቱ እንዲሁም የመካኒክ፣ የምግብና ምግብ 
ነክ ዝርፊያ፣ ተሽከርካሪዎችን የሚሰበስብ፣ ማሽኖችን 
የሚፈታ ቡድን እና የሚዋጋ ቡድን በመሆን በአደረጃጀት 
በመምጣት በርካታ ንብረት ተዘርፏል ብለዋል፡፡

አሸባሪው የትሕነግ ቡድን ሰው ሰውነቱን እንዲጠላ 
የሚያደርግ ቶርቸር ሲያደርግ እንደነበር የሚያሳዩ 
የምርመራ ውጤት መገኘቱንና መረጋገጣቸውን 
አስረድተዋል፡፡

በቅርቡ በወልቃይት...

ለምለም መንግሥቱ

ሲዳማ፡- የሲዳማ ክልል በእንስሳት ዝርያ የማሻሻል 
ዘዴ የወተት ምርታማነትን ለማሳደግ እያከናወነ ባለው 
ሥራ የክልሉን የእንስሳት ሀብት 60 በመቶ የሚሆነውን ወደ 
የተሻሻለ ዝርያ ለማድረግ የነደፈውን እቅድ ለማሳካት እየሠራ 
መሆኑን የክልሉ እንስሳት ሀብት ልማት ቢሮ አስታወቀ፡፡

የቢሮው ኃላፊ አቶ ተክሌ ጆምባ ለአዲስዘመን ጋዜጣ 
ዝግጅት ክፍል እንደገለጹት፤ በአስር አመት እቅድ 60 በመቶ 
የሚሆነው የክልሉ እንስሳት ዝርያቸው የተሻሻለ እንዲሆን 
እቅድ ተይዟል፡፡ በአጭር ጊዜ እቅድ በተያዘው በጀት አመት 
አንድ መቶ አንድ ሺ  እንስሳትን ዝርያቸውን ለማሻሻልና 
71ሺ ጥጆችን ለማግኘት እየተሠራ ነው፡፡ በክልሉ 30 የገጠር 
ወረዳዎችና ሰባት የከተማ አስተዳደሮች የሚገኙ ሲሆን 
በአጠቃላይ በ37 መዋቅሮች የተጀመረው የእንስሳት ዝርያ 
ማሻሻያ ሥራ ለማጠናከር የግብአት፣ የሰው ኃይል፣ የእቅድ፣ 
የመግባባት፣ አርሶአደሩን የማሰልጠንና ሌሎችም ተግባራት 
በቅድመ ዝግጅት ሥራ ተከናውኗል፡፡

በክልሉ ከሁለት ነጥብ ዘጠኝ ሚሊዮን በላይ የዳልጋ 
ከብቶች እንዳሉና ከዚህ ውስጥ ዝርያቸው የተሻሻለው 11 
በመቶ ብቻ እንደሆኑ የጠቆሙት አቶ ተክሌ፤ ከፍተኛውን 
ቁጥር የያዙት የዳልጋ ከብቶች ዝርያቸው ያልተሻሻለና በቀን 
ከአንድ ሊትር በላይ የወተት ምርት የማይሰጡ የወተት ላሞች 
እንደሆኑ አመልክተዋል፡፡በመሆኑም አልሚውን አርሶ አደር 
በገቢ፣ የምርት ተጠቃሚውን ፍላጎት ማሟላት ሳይቻል 
መቆየቱንም ጠቅሰዋል፡፡አካባቢው የእንስሳት ሀብት ባለቤት 
ሆኖ በምርታማነት ማነስ ሳይጠቀም የቆየውን አርሶአደር 
በተሻሻለ የእንስሳት ማሻሻያ ዘዴ ተጠቃሚ እንዲሆንና 
በአካባቢው ላይ ኢኮኖሚያዊ ለውጥ እንዲመዘገብ እየተሠራ 

በክልሉ 60 በመቶውን የእንስሳት ሀብት በተሻሻለ ዝርያ  ለመተካት  
እየተሠራ መሆኑ ተገለጸ

መሆኑንም አመልክተዋል፡፡
የእንስሳት ዝርያ ማሻሻያ ዘዴ ተግባራዊ መሆን ከጀመረ 

የቆየ ቢሆንም ሲዳማ ክልል ሆኖ ከተዋቀረ ወዲህ ግን ልዩ 
ትኩረት በመስጠና ሰፊ ንቅናቄ በማካሄድ ወደ ውጤት 
የተቀየረ ሥራ መሠራቱንም ጠቅሰዋል፡፡

የእንስሳት ማሻሻያ ዘዴው የሚከናወነው ከሕንድ 
አገር በመጣ ሁለት ዓይነት የተሻሻለ ዝርያ ባለው 
ኮርማ እንዲሁም ከኮሪያና ከሕንድ በመጣ  ሴት ጥጃ 
ለማስወለድ የሚያስችል ዝርያ እንደሆነ የጠቆሙት አቶ 
ተክሌ፤ በየአካባቢው በተገነባ የዝርያ ማሻሻያ ማዕከላት 
ውስጥ ልምድ ባላቸው ባለሙያዎች የማዳቀሉ ሥራ 
እንደሚከናወንም አስረድተዋል፡፡ ክልሉ ለዝርያ ማሻሻያ 
የሚያስፈልጉ ግብአቶችን በማሟላት በነፃ አገልግሎት 
የሚሰጥ በመሆኑ ከአርሶአደሩ የሚጠበቀው የእንስሳቱን 
ዝርያ ለማሻሻል ዝግጁ መሆን ብቻ ነው ብለዋል፡፡ በገንዘብ 

ቢተመን የአንድ ከብት ዝርያን ለማሻሻል ከ30ሺ ብር ያላነሰ 
ወጪ እንደሚጠይቅም ጠቅሰዋል፡፡

እስካሁን በተከናወነው የእንስሳት ዝርያ ማሻሻያ 
ሥራ ከአንድ ላም በቀን እስከ 25 ሊትር ወተት ምርት 
ማግኘት መቻሉን አስታውቀዋል፡፡የተሻሻለ የእንስሳት 
ዝርያን ለመጠቀምና ምርታማነትን ለማሳደግ እየተፈጠረ 
ባለው መነቃቃት ሞዴል የሆኑ አርሶ አደሮችንና በማህበር 
ተደራጅተው ለመሥራት ፍላጎት ያላቸውን ወጣቶች 
ማፍራት ተችሏል፡፡ በዚህም የሥራ ዕድል መፍጠር 
መቻሉን ጠቅሰዋል፡፡

በክልሉ ቦና እና በንሳ ወረዳዎች በእንስሳት ዝርያ 
ማሻሻያ ዘዴ በተከናወነው ሥራ በ2014 በጀት አመት 
የረቡ ጥጆች ለእይታ የቀረቡ ሲሆን በ2015 በጀት አመት 
ደግሞ አዲስ እርባታ ለማከናወን የማስጀመሪያ መርሃ ግብር 
ተከናውኗል፡፡

በ2014 ዓ.ም በጀት አመት በተከናወነ የእንስሳት ማሻሻያ ዘዴ የተወለዱ ጥጆች፤

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው። በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

ባለንበት ዘመን  የሰብዓዊ መብቶች ጉዳይን የእነርሱ ብቻ አጀንዳ  አድርገው  የሚያስቡና   ከእነሱ ውጪ 
ያለውን  ዓለም  ለጉዳዩ ባይተዋር  አድርገው የሚመለከቱ ፤ ከዚህም አልፈው  ይህንኑ ጉዳይ የፖለቲካ አጀንዳ  
በማድረግ  ሌሎችን አንገት በማስደፋት፤ የነሱን አጀንዳ ተሸካሚ ለማድረግ የሚንቀሳቀሱ  አካላትና አገራት ጥቂት 
አይደሉም።  

መብቶቹ ከሰውነት የሚመነጩ ከመሆናቸው አንጻር  የሰብዓዊ መብቶች ጉዳይ ሲነሳ ከሁሉ በላይ ከፍ ብሎ 
የሚነሳው ሰውና ሰውነት  ነው። ለዚህ ደግሞ የተለየ ሰው የለም፤ ለጉዳዩ ያላቸውም  ትኩረት እና ከትኩረታቸው 
የሚመነጨው  ድርጊታቸው  የሚፈጥረው ልዩነት  ካልሆነ በስተቀር  ሁሉም  ሰው በፍጥረታዊ ስብእናው  እኩል 
ነው ። 

ለሰው ልጆች  ሞት፤ መፈናቀል፣ ስደት፣ ረሀብ እና ርዛት፤ የሰብአዊ መብት ጥሰት እና ወንጀል ጉዳይ ምዕራቡ 
ከምሥራቁ፤ ደቡቡ ከሰሜኑ የሚለየው ፍጥረታዊ ስብዕና የለውም። የሚለየው በአጯጯሁ እና በአጯጯሁ 
ቅላጼነው። ይህ ደግሞ ሁሌም ከበስተጀርባው ገዥ ምክንያት ይኖረዋል። 

ዛሬ ስለ ሰብዓዊ መብቶች ጠበቃ ሆነው በመቆም ዓለም አቀፍ መድረኮችን ያጣበቡ አገራት  ቀደም ባለው 
ታሪካቸው፤ የሰውን ልጆች ፍጥረታዊ  እኩልነት መቀበል አቅቷቸውና አሁንም ይህ እውነታ አልዋጥ ብሏቸው 
እንዳሉ ሆነው / ጥቁር ሕዝቦችን  ተፈጥሯዊ በሆነው ቀዬያቸውም  ሆነ በሄዱባቸው  የዓለም ክፍሎች  ያስከፈሏቸው  
ዋጋ የቱን ያህን አሰቃቂ እንደነበር   የታሪክ መዛግብት  የዘገቡት፤ ጠባሳውም  ገና  ያልጠፋ ነው።

አንዳንዶቹ ሰዎች በፍጥረታቸው እኩል ናቸው ከሚለው የአስተሳሰብ መሠረት  ለማስቀጠል የርስ በርስ ጦርነት 
ውስጥ ገብተው  ብዙ ዋጋ ለመክፈል   የተገደዱበትን   ታሪካዊ ክስተት ያስተናገዱ ናቸው፤ ዛሬ  ከአንገት በላይ 
ለሚጮሁለት የሰብዓዊ መብቶች ጉዳይ አባቶቻቸው ልበ ደንዳኖች እንደነበሩም  ይታወሳል። 

አፍሪካውያን በሰብዓዊ መብቶች ስም የሚካሄዱ
 ሴራዎችን  በጋራ ሊታገሉ ይገባል!

ዛሬም ቢሆን በአደባባይ የአገሪቱ መሪዎችና ተቋሞቻቸው ስለ ሰብአዊ መብቶች ብዙ ለማውራት ቢሞክሩም፤ 
እውነታዎች  አፍጠው ሲመጡ በተጨባጭ ስለመብቶች ሳይሆን ስለ የሰው ልጅ ደንታ ቢስ እንደሆኑ 
የተስተዋሉባቸው የታሪክ አጋጣሚዎች ተፈጥረዋል።  ለዚህም ለአገራቱ  ብሔራዊ ጥቅም የመስዋዕት በግ የሆኑ 
አገራትን መጥቀስ ይቻላል። 

በሰብዓዊ መብቶች  ጥበቃ ስም  ተስፋቸውን የተነጠቁ፤ በረጅም አቅደው በአጭር የተቀጩ፤ በሰብዓዊ መብቶች 
ስም ተከሰው  ወድ ዋጋ የከፈሉ ለብዙዎች ይተርፉ የነበሩ፤ አሁን በመላው ዓለም በስደተኛ ስም  መከራና ስቃይ 
የሚያዩ አገራት ሕዝቦች  ቁጥር ጥቂት አይደሉም።

እነዚህ ሕዝቦች በሰብዓዊ መብት ስም በበተኗቸው  አገራት ስደተኛ ሆነው ሲኖሩ፤ ለመሰደዳቸው ምክንያት 
የሆነው የሰብዓዊ መብቶች ጥሰት ሰለባ መሆኑ ደግሞ  የእውነታውን አስከፊነት ብቻ ሳይሆን፤ በሰብዓዊ መብቶች 
ስም የሚገመዱ ዓለም አቀፍ ሴራዎች  ውጤታቸው የቱን ያህል የከፋ መሆኑን አመላካች ነው።

ሰብዓዊ መብቶችን ጥላ አድርጎ የሚመጣው  ዓለም አቀፍ  የሴራ ፖለቲካ ዛሬም  ቢሆን  ዓለምን ወዳልተገባ 
ትርምስምስ ከመጨመር ባለፈ፤ አገራት/በተለይም ታዳጊና ኋላ ቀር አገራት/  የራሳቸውን ዕጣ ፈንታ ወስነው 
እንዳይሄዱ፤ ሕዝቦቻቸው በሰላም የመኖር መብታቸውንም እንዳይጎናጸፉ  ዋነኛ ተግዳሮት እየሆነ  ይገኛል።

አገራቱ  የራሳቸውን ችግር በራሳቸው ከመፍታት ጀምሮ፤ በራሳቸው መንገድ ለዘመናት ባካበቷቸው  
ሃይማኖታዊ፣ ባህላዊና  ማህበራዊ እሴቶች ችግሮቻቸውን እንዳይፈቱ፤  ይዘዋቸው የመጧቸውን ሰብአዊ እሴቶች 
እያዳበሩ  ለመጪው ትውልድ የተሻለች አገር ለመፍጠር የሚያደርጉትን  የተስፋ ጉዞ  እያጨለመ ይገኛል። 

ባለንበት  ዘመን  በሰብዓዊ መብቶች ጉዳይ አንዱ ከሳሽ ሌላው ተከሳሽ  የሚሆንበት ምንም ዓይነት ተጨባጭ 
እውነታ የለም፤ ያለው  እንደቀደመው ዘመን  የመክሰስ ጉልበት ያለውና፤ ያለመከሰስ  አቅም  የሌለው ነው። ይህ 
ደግሞ  ከወንጀሎች ሁሉ የከፋ ስለመሆኑ  የቀደመውን ዘመን ማስታወስ ብቻ ተገቢ ነው።  

ይህ እውነታ በተለይ ለአፍሪካውያን  ያለው ትርጉም ከቋንቋ ያለፈ ብዙ የስቃይና የመከራ ትውስታን የሚጭር 
በመሆኑ ይህንን በሰብዓዊ መብቶች ስም የሚካሄዱ ሴራዎች  አጥብቆ መታገል፤ ለዚህ የሚሆን ቁርጠኝነት መፍጠር 
ይጠበቃል።

በሰብዓዊ መብቶች ዙሪያ ለሚገመዱ ዓለምአቀፍ  ሴራዎች  ትኩረት  መንፈግም ሆነ  በዚህ ሴራ  እየተፈተኑ ካሉ 
አፍሪካውያን ወንድሞች ጋር  አጋርነትን   አለማጠናከር   የቀደሙት አባቶቻችንና አያቶቻችን ስለነፃነት የከፈሉትን 
ዋጋ ከማሳነስ ባለፈ፤ በቅኝ ግዛት ወቅት ያዩትን መከራና ስቃይ መርሳት ጭምር ነው! 

(ጋሹ ሃብቴ (ዶ/ር)

በኢትዮጵያ በምግብ እራሳችንን መቻል እጅግ በጣም 
የተወሳሰበ ፈታኝና አዳጋች ግብ ነው። ይህም በዋነኝነት 
የሆነው  በአለፉት ሃምሳ ዓመታት ኢትዮጵያ በርካታ 
ምርታማነትን የሚፈታተኑ ችግሮች ገጥመዋት ስለነበሩ 
ነው። ከገጠሙአት በርካታ ችግሮች መካከል የሶሻሊዝም 
ሥርአት፣ የተዛቡና ሙሉ ያልሆኑ የመሬት ባለቤትነትና 
የአጠቃቀም ፖሊሲዎች፣ ጦርነት፣ ዘረኝነትና የተዛባ 
ሚዛናዊ ያልሆነ አስተዳደርን በዋነኝነት ይጨምራል:: 
በመሆኑም የኢትዮጵያን የግብርና ዘርፍ ፈር ከለቀቀ 
በጣም የቆየ በመሆኑ ወደ ቦታውና ተገቢ አቅጣጫ መልሶ 
ምርታማነትን ለማሳደግ ፖለቲከኞችም ሆኑ ሙያተኞች 
እንደሚናገሩት ቀላል ሥራ ሊሆን አይችልም። ስለሆነም 
በምግብ እራሳችንን ለመቻል የግብርናን ውስብስብነት 
መረዳት እጅግ በጣም አስፈላጊ ይሆናል።

ለጉዳዩ እጅግ አስቸጋሪነት በርካታ ምክንያቶች 
ቢኖሩም በዋነኝነት ሊጠቀሱ ከሚችሉት መሀከል 
አንዱ፤ በአሁኑ ሰዓት ከምናመርተው ምርት አኳያ 
ሲታይ ኢትዮጵያ ብዙ ህዝብ ያላት አገር (በአለም 12ኛ) 
በመሆኗኗ የህዝቧም ቁጥር በፍጥነት እያደገ ያለ በመሆኑ 
ነው:: በዚህ ረገድ 80 በመቶ የሚሆነው ህዝቧ በግብርና 
ዘርፍ ያለ ቢሆንም ለእራሱም ሆነ ለገበያ የሚያመርትበት 
መንገድ ኋላ ቀር በመሆኑ የሚመረተው ምርት ለራሱ 
የማይበቃና የማይተርፈው በመሆኑ፤ እንዲሁም፤ 
በኢትዮጵያ ከ95 በመቶ በላይ የሚሆነው የግብርና 
ምርት የሚመረተው በዝናብ  ላይ የተመሠረተ በመሆኑ 
በቂ ዝናብ በማይኖርበት ወቅት የአገራችን ምርት በቀላሉ 
ስለሚዛባና ስለሚቀንስ ነው::

በተመሳሳይ፣ ምርታማነትን የሚያሳድጉ ግብአቶች 
እጥረት ችግር በመኖሩና አብዛኛው ከውጪ አገር የሚገዙ 
መሆናቸው፤ለእነዚሁ ግብአቶች (ማዳበሪያ፣ የእርሻ 
መሣሪያዎች፣ ኬሚካሎች፣ ወዘተ) መግዣ የሚያስፈልገው  
የውጭ ምንዛሪ ምንጭና አማራጭ ችግር መኖሩ፤ 
በግብርናው ክፍለ ኢኮኖሚ ዘመናዊ ቴክሎጂ የመጠቀም 
ልምዳችን እጅግ ያልዳበረና ያላደገ መሆኑ፤ በተለያየ ጊዜ 
በነበሩበት የመሬት ባለቤትነትና ባለመብትነት ጋር ተያይዞ 

በምግብ ራስን የመቻል ፈታኝ እውነቶች 
እና የመሻገሪያ ስልቶቹ

የገበሬው ይዞታ ከቤተሰብ ወደ ቤተሰብ በመተላለፉና 
በመከፋፈሉ የእርሻ መሬት ይዞታ በጣም እያነሰ መምጣቱ 
እና ለዘመናዊ እርሻና ለሜካናይዜሽን አለመመቸቱ 
በተደጋጋሚ በመታረሱም ምርታማነቱ መቀነሱ፤ በርካታ 
በደን የተሸፈኑ ቦታዎች እየተመነጠሩ በመሆናቸው 
ለአየር መዛባት ምክንያት በመሆኑ የሚሉትም ተጠቃሽ 
ማሳያዎች ናቸው::

ከዚህ በተጨማሪም፣ ለእርሻ የማይሆኑ ተዳፋት 
ቦታዎች ካለምንም ቅድመ ዝግጅቶች ታርሰው የአፈር 
መታጠብ ረዘም ላለ ጊዜ ሰለገጠመንና ለዚሁ ችግር 
ማስተካከያና ማረሚያ ምንም አይነት በተግባር የሚታይ 
ፖሊሲ አለመኖሩ፤ በአለፉት 75 ዓመታት የአገራችን የደን 
ሽፋን ከ45 በመቶ ወደ ሦስት በመቶ የቀነሰ በመሆኑ 
ተራሮች ተራቁተው በክረምት እንጂ በበጋ በቂ የወንዝ 
ውሃ ስለማይለቁ ከወንዞች የሚገኝ ትነትና እርጥበት 
ማነሱ፤ በተመነጠረው ደን ምክንያት ምንጮችና የትናንሽ 
ወንዞች ውሃ እየቀነሰና እየደረቁ መምጣታቸው፤ ሀይቆች 
በደለል እየተሞሉ በመሆናቸው ምርታማነታቸውና 
በአየር ጠባይ ላይ ተጽእኖ በማድረጋቸው፤ ባለሀብቶች 
ያላቸውን ሀብትና እውቀት ይዘው እንደማንኛውም ክፍለ 
ኢኮኖሚ በግብርናው ዘርፍ እንዲሳተፉ የሚጋብዝና 
የተመቻቸ ፌዴራላዊ ሆነ ክልላዊ ፖሊሲ አለመኖሩ፣ 
ካለም አለመተግበሩ ተጠቃሽ ናቸው።

 የሴቶችን ምርታማነት ለማሳደግ ለየት ያለ የግብርና  
ትምህርትና አገልግሎት አለመኖሩና መቀነሱ በሴቶች 
ምርታማነት ላይ ተጽእኖ በመፍጠሩ፤ ወጣቶች ወደ 
ግብርና ክፍለ ኢኮኖሚ ገብተው  በማምረት እራሳቸውንና 
አገራቸውን እንዲጠቅሙ የተዘጋጀና በሥራ ላይ የዋለ 
የማበረታቻ ፖሊሲና አገልግሎት በሰፊው አለመኖሩ፤ 
ለአዳዲስና ትናንሽ ወደ ግብርና ክፍለ ኢኮኖሚ 
ለመግባት ለሚፈልጉ ማንኛቸውም ግለሰቦች አበረታች፣ 
አመቺና አነሳሽ የሆነ ፖሊሲ አለመኖሩ ወይም ቢኖርም 
ለመጠቀም በጣም አዳጋች በመሆኑ፤ እንዲሁም በዝናብ 
ወቅት የሚመረተውን ተረፈ ምርት ለበጋው ጊዜ ለማቆየት 
አስፈላጊ የሆኑ የተለያዩ የመጋዘንና የማቆያ አገልግሎቶች 
ባለመኖራቸው የምርት አቅርቦት መዛባት መፈጠሩ 
ተደማሪ ተግዳሮቶቹ ናቸው

እነዚህ ከላይ የተጠቃቀሱትም ሆኑ የኢትዮጵያ 
ግብርና ልማት ከዓለም የፖለቲካና የኢኮኖሚ ደህንነት ጋር 
በጣም የተቆራኘ በመሆኑ በሌሎች አገሮች ያሉ ችግሮች 
የኢትዮጵያን የግብርና ግብዐትና ገበያ ስለሚያውኩ 
በዚያው ልክ የግብርናችንን ምርት የሚታወክ ከመሆኑ ጋር 
ተያይዞ፤ በነዚህና በሌሎች ላይ ከፍተኛ ርብርብ ካልተደረገ 
በቀላሉ በምግብ ራሳችንን የመቻላችንን አዳጋችነት 
ለማሳየት ያህል ነው። ምክንያቱም እነዚህና ሌሎች ችግሮች 
ምርታማነታችንን የሚፈታተኑ መሆናቸውን በደንብ 
ከተገነዘብን ደግሞ ችግሮቹን ለመሻገርና እቅዳችንን 
ለማሳካት የሚመለከተው ሁሉ ፈቃደኛ መሆንና የበኩሉን 
ማድረግ ስለሚኖርበት በከፊልም ቢሆን መደረግ ስላለበት 
ነገር መጠቆምና መወያየት እንችላለን።

በዚህ መሠረት ለችግሩ መሻገሪያ ይሆናሉ ያልኳቸውን 
ሦስት ዋነኛ ነጥቦች/ጉዳዮች በመጠቆም የመንግሥትና 
ልዩ ልዩ ያገባናል የሚሉ ሁሉ የበኩላቸውን አስተዋጽኦ 
እንዲያደርጉ ለማስታወስ እወዳለሁ:: በዚህ ረገድ አንደኛው 
ጉዳይ፣ በተለይ የግብርናና ከግብርና ጋር የተያያዙ በርካታ 
ፖሊሲዎች መሻሻል፣ መለወጥና አዲስ መውጣት 
ያለባቸው  መኖራቸው ታውቆ  የሚመለከታቸው አካላት 
ሁሉ አስፈላጊውን ሁሉ ማድረግን የሚጠይቀው ሲሆን፤ 
ሁለተኛው ጉዳይ፤ በምግብ ራስን ለመቻል ሶስት የግብርና 
ምርት ምሶሶዎችን ይመለከታል።

 እነሱም የግብርና ትምህርት፣ የግብርና ምርምር እና 
የግብርና ስርጭት ናቸው:: እነዚህን ከአገራችን ነባራዊ 
ሁኔታ ጋር አያይዞ ማየትና ያሉበትን ደረጃና ጥምረት 
ከራሳችንና ከሌሎች አገሮች ተመክሮ አኳያ መመርመርና 
በተቻለ መጠን ክፍተት ባለበት ሁሉ ማስተካከያ 
የማድረግ ጥረት የሚፈልገው ነው:: ሦስተኛው ጉዳይ፣ 
ወሳኝና አስፈላጊ የሆኑ የግብርና ምርት ማሻሻያ ግባቶችን 
የሚመለከት ነው:: በዚህም ወሳኝና እጅግ አስፈላጊ 
ለሆኑ ለግብርና ሥራ ምርታማነትና መሻሻል ላይ ያተኮረ 
ነው:: እነዚህን በመጠኑም ቢሆን ለመገንዘብ ደግሞ 
የሚከተሉትን ነጥቦች ማንሳቱ ተገቢ ይሆናል::

ወደ ገጽ7 ዞሯል

ትዝብት/ ማረፊያ 

ፋሽን   
ስፖርት እና መዝናኛ

ከሁከት የጸዳ ትምህርት ቤት እንዲኖረን
አቤል ገ/ኪዳን

በሙያው ከ14 ዓመት በላይ ቆይታለች:: “ስራሽ ጥሩ 
ነው ሽልማት ይገባሻል” ተብላ በአገር ደረጃ እውቅናና 
ሽልማት አግኝታለች:: በጉማ ፊልም አዋርድ ላይ 
የዓመቱ ምርጥ ሜካፕ አርቲስት ተብላም ተሸልማለች:: 
ከ32 በላይ ፊልሞች ላይ በጥበበኛ እጆቿ አሻራዋን 
አሳርፋለች:: አብረዋት የሰሩ ሁሉ በትጋቷ ያውቋታል:: 
አዲስ ነገር በመፍጠርና ከጊዜ ወደ ጊዜ እያሳየች 
ላለችው ለውጥም አድናቆት አላቸው። ተዋንያንን 
ውበት ማልበስ፣ ለሚፈለገው ገፀ ባህሪ የሚፈለገውን 
አይነት መልክ ማላበስ ትችልበታለች:: ወጣቷና ስመ 
ጥሯ ሜካፕ አርቲስት መሰረት መኮንን:: በዛሬው የፋሽን 
ገጻችን ይህች ባለሙያ ባደረገችው አጭር ቃለ ምልልስ 
ስለ ስራዎቿና አጠቃላይ የሜካፕ ሙያን የተመለከቱ 
ጉዳዮችን አጫውታናለች። እኛም እንደሚከተለው 
ለንባብ አቅርበነዋል።

ጉዞ ወደ ሜካፕ ጥበብ 
ወደ ሜካፕ ባለሙያነት ከመምጣቷ በፊት በፊልም 

ሽያጭ ንግድ ስትሰራ ቆይታለች:: ባለቤቷ የፊልም 
ባለሙያና ሜካፕ አርቲስት መሆኑ ስለ ሜካፕ ሙያ 
ደጋጋማ እንድታስብ አድርጓታል:: ቀስ በቀስም ሜካፕ 
አርቲስት የመሆን ፍላጎት አየለባትና እራሷን በሙያው 
ብቁ በሚያደርጋት ዝግጅትና ስለሙያው እውቀት 
የምትሸምትባቸው ጉዳዮች ላይ ትኩረት አደረገች:: 
በተለያየ መንገድም እራሷን ለሙያው ብቁ የማድረግ 
ስራ ላይ አተኮረች:: 

ለዚህ ሙያዊ ፍቅር እውን መሆን ጥሩ መንገድ 
አድርጋ የወሰደችው ደግሞ በፊልም ስራ የሜካፕ 
ሙያ ላይ ትኩረት ማድረግን ነው:: ለዚህም የፊልም 
ባለሙያና ሜካፕ አርቲስት የሆነው ባለቤቷ ትልቅ 
ድጋፍ አደረገላትና እራሷን ካበቃች በኋላ ወደ ስራው 
ገባች። በዚህ ብቻ ግን ተወስና አልቀረችም።  አሁንም 

ተገኝ ብሩ 

ከፊልም ስራ ጎን ለጎን በተለያዩ  የሜካፕ ሙያዎች ላይ 
ትሰራለች:: ነገር ግን ዋነኛ ትኩረት ያደረገችው የፊልም 
ጥበብ ላይ የራሷን አሻራ ማሳረፍ ነው። 

የአርቲስቷ ልዩ ትኩረት
ዘርፈ ብዙ ከሆነው የሜካፕ ሙያ አይነት ውስጥ 

በፊልም እና ሌሎች ጥበቦች ላይ በስፋት የሚሰራበት 
“ስፔሻል ኢፌክት” የሚባለው የሜካፕ ዘርፍ የአርቲስቷ 
ትኩረት ነው::   ስትሰራውም በደስታ ነውና ትልቁ 
ትኩረት የምትሰጠው  የሜካፕ ሙያ አይነት “ስፔሻል 
ኢፌክት” የተባለው  ነው::  

ይህ በፊልም ሙያ ላይ የሚተገበር የሜካፕ አይነት 
ገፀ ባህሪያት ወይም ወካዮችን የተለያየ አደጋ ወይም 
ጉዳት የደረሰባቸው አስመስሎ መስራት ነው:: እዚህ 
ላይ በዋናነት ሙያው የሚጠይቀው ጥበብ በእውን 
የነበረን ገፅታ ሙሉ በሙሉ ወይም በከፊል መቀየር 
ሲሆን፤ የሜካፕ ጥበብን በመጠቀም ወፍራምን ቀጭን፣ 
ወዛማ ፊትን ማገርጣት፣ ማክሳት ወይም ሌላ መልክ 
ማላበስን ይጨምራል:: የተቆራረጠና በአደጋ የተጎዳ 
የሰውነት ክፍልን አስመስሎ መስራትም የዚሁ ጥበብ 
አካል ነው። መሰረት ይህን የሜካፕ አይነት ለመስራት 
የምትመርጠው ፈጠራ የታከለበትና አቅም የሚጠይቅ 
በመሆኑ ነው።

ሜካፕ አርቲስት መሰረት ከፊልም ስራው ውጪ 
ተዋንያንን ከጸጉር እስከ እግር ጥፍር በማስዋብ 
እንዲሁም እንደ ገፀ ባህሪያቱ ሁኔታ በተለያየ መልክ 
ገፅታን ማላበስ የተካነችበትና ሁሌም የምትተገብረው 
ሙያዋ ነው::  

የተሳተፈችባቸው ስራዎች 
በአብዛኛው ትኩረቷ ፊልም እንደመሆኑ በተለያዩ 

የፊልም ስራዎች ውስጥ የራስዋን ሙያዊ አሻራ 
አሳርፋለች:: ከ32 በላይ የአገራችን ፊልሞች ላይ 

ተሳትፋለች:: ከእነዚህም መካከል ያልታሰበው፣ የወደዱ 
ሰሞን፣ ሊነጋ ሲል፣ ሰኚኮ፣ የልጃችን እናት፣ ኑርልኝ፣ 
ቤተልሄም፣ ባለቁልፏ፣ ፊልመኞቹ፣ ፍላጎት፣ ሲመት 
(የተሸለመችበት ፊልም ነው) የፍቅር ሰው፣ ወርቅ 
በወርቅ የተሰኙ አገርኛ ፊልሞች አርቲስቷ በሙያዋ 
ተሳትፋባቸው የጥበብ አሻራዋን ያሳረፈችባቸው 
ናቸው። 

ስለ ሜካፕ ሙያ እድገት 
የሜካፕ ሙያ በኢትዮጵያ አሁን ያለበት ደረጃ 

ሲታይ ገና ብዙ የሚቀረው ቢሆንም ከጊዜ ወደ ጊዜ ግን 
አበረታች ለውጥ እያሳየ መሆኑን የምትገልፀው መሰረት፤ 
የበለጠ እድገትና ለውጥ እንዲመጣ ግን ብዙ ስራ 
እንደሚጠይቅ ታስረዳለች::

በሌሎች አገሮች የሜካፕ አርቲስትነት ሙያ እጅግ 
የከበረና በስራውም ትልቅ ደረጃ መድረስ የሚቻልበት 
መሆኑን የምትናገረው አርቲስት መሰረት፣ ይህ ልምድ 
እኛም አገር ላይ ሊዳብር እንደሚገባ ታምናለች።  

ሙያው ትልቅና በተለያየ መስክ የተሻለ ተፅዕኖ 
መፍጠር የሚያስችል ነው:: ለዚህ ደግሞ የሜካፕ 
አርቲስቶች ትልቅ ሚና አላቸው:: እራሳቸውና ሙያውን 
አክብረው ሁሌም ብቁ ሆኖ መገኘትና የተሻሉ ስራዎችን 
መስራት ላይ ትኩረት ማድረግ ይገባል በማለትም  
አስተያየትዋን ትሰጣለች:: ሙያው በራሱ ትልቅና እራስን 
ብቁ ማድረግ የሚፈልግ መሆኑን የምትገልፀው መሰረት፤ 
ባለሙያዎች ለስራው እድገትና ለውጥ የራሳቸው ትልቁን 
ሚና ሊጫወቱ እንደሚገባም ትመክራለች::

ማህበረሰቡ ስለሜካፕ ሙያ ያለው ግንዛቤ ከጊዜ 
ወደጊዜ እየተለወጠ መሆኑን የምትገልፀው መሰረት 
ሙያው በራሱ በተለያዩ ዘርፎች ላይ የሚፈጥረው በጎ 
አስተዋፅዖ እያደገ ይገኛል:: ሜካፕ በፊልምም ሆነ ሌሎች 
የስነ ውበት ስራዎች ውስጥ ትልቅ አቅም መፍጠር ይችላል::  
ይህ ሙያ የሚጠበቀውን ያህል ለውጥ ማምጣት እንዲችል 
ደግሞ ለመስኩ ምቹ ሁኔታ ቢፈጠር መልካም ውጤት 
ያስገኛል የሚል እምነት አላት:: እራሷን በሙያው ከጊዜ 
ወደ ጊዜ እያሻሻለች በምትሰራቸው ስራዎች የተሻለ እድገት 
በማሳየት ላይ የምትገኘው አርቲስት መሰረት ወደፊትም 
በሙያው ላይ የተሻሉ ስራዎችን በመስራት ተፅዕኖ 
የመፍጠርና ስራውን ይበልጥ የማሳደግ ህልም አላት:: 

“ሁሌም እራሴን ማብቃት ላይ ትኩረት አደርጋለሁ”  
- ሜካፕ አርቲስት መሰረት መኮንን 

ሰሞኑን የዓመቱ የትምህርት ስራ በመላው ኢትዮጵያ 
ተጀምሯል:: ከ34ሺ በላይ ትምህርት ቤቶች በሚሊየን 
የሚቆጠሩ ተማሪዎችን ተቀብለው ማስተናገድም 
ጀምረዋል:: ከዚህ ጋር በተያያዘ የአዲስ አበባ ትምህርት 
ቢሮ በዚህ ዓመት በትምህርት ቤቶች አካባቢ የሚከናወኑ 
አዋኪ ድርጊቶችን በመከላከል በሥነ-ምግባር የታነጸ 
ትውልድ ለማፍራት በትኩረት እንደሚሠራ አሳውቋል:: 
ይህ የከተማ አስተዳደሩ ትምህርት ቢሮ መግለጫ 
በመላው ኢትዮጵያ በሚገኙ ከተሞች የሚገኙ ትምህርት 
ቤቶችን የሚመለከት ነውና ዛሬ ስለ እሱ ልናወጋ 
ወደድን::

ወደ ጉዳያችን ከመግባታችን በፊት በመጀመሪያ 
በአዲሱ ሥርዓተ ትምህርት የግብረ-ገብ እና የዜግነት 
ትምህርት እንዲሁም ለሥራ እና ክህሎት ሥልጠና 
ስለተካተተ መንግስትን ደግ አደረግክ በርታ ልለው 
እወዳለሁ:: ተማሪዎች ጭንቅላታቸው፤ እጃቸውም፤ 
ልባቸውም የሚሰራ ሆነው እንዲያድጉ ማድረግ በጣም 
አስፈላጊ ነው:: በተለይም ሁሉም ሰው ዩኒቨርሲቲ ሊገባ 
እንደማይችል ከተረዳን ትውልዱ እጁን እንዲፈታ 
ማድረግ እና የራስን ተሰጥኦ እንዲፈልግ ማድረግ ለነገ 
የማይባል ስራ ነው::

ወደ ዋናው ጉዳያችን ስንመለስ የትምህርት ቤቶች 
አካባቢ ጸጥታ በጣም አሳሳቢ ጉዳይ ነው:: በተለይም 
በከተሞች አካባቢ ይህ ሁኔታ በጣም አሳሳቢ ነው:: 
እንዴት ተደርጎ ወደ ተግባር ሊቀየር እንደሚችልም 
ለማወቅ ከባድ ነው:: የሆነ ሆኖ ትምህርት ቤቶች ከሁከት 
የጸዱ መሆን አለባቸው የሚለው ጉዳይ አከራካሪ 
አይደለም:: በከተሞች በተለይም በአዲስ አበባ አንድ 
ትምህርት ቤት ዙሪያ ከትምህርት ስራው ጋር የሚቃረን 

ሌላ በርከት ያለ የንግድ ተቋም ይፈለፈላል ቢባል ማጋነን 
አይሆንም:: በትምህርት ቤቱ ፊት ለፊት ባር፤ ከጀርባው 
ሺሻ ቤት፤ ከጎኑ ጭፈራ ቤት፤  ከፍ ብሎ ጫት ቤት፤ 
እልፍ ብሎ ማሳጅ ቤት፤ ከዛ ደግሞ ፔንስዮን ወዘተ 
እያለ ይቀጥላል:: እነዚህ የንግድ ተቋማት ተማሪዎችን 
ወደ ደንበኝነት ከመሳብ አንስቶ ለሌሎች ሱሶች (ሲጋራ፤ 
ጫት፤ ሺሻ) እስከማለማመድ ብሎም ሴት ተማሪዎችን 
ለወሲብ ንግድ እስከ መመልመል የሚደርሱ ናቸው:: 
ለእነሱ ትምህርት ቤቱ የገበያ ምንጭ ነው:: ለትምህርት 
ቤቱ እነሱ አደጋዎች ናቸው::

እስኪ በአይነ ልቡናችን የምናውቃቸውን 
ትምህርት ቤቶች እናስታውስ:: ለምሳሌ ያህል ዳግማዊ 
ምኒሊከን፤ ጥቁር አምበሳን፤ ቦሌ ሁለተኛ ደረጃን 
ወዘተ… እናስታውሳቸው:: እያንዳንዳቸው በዙሪያቸው 
ከ10 የሚበልጥ መጠጥ ቤት 500 ሜትር በማይሞላ 
ርቀት ውስጥ ይዘዋል:: ተማሪው እነዚህን መጠጥ 
ቤቶች፤ የሚከፍቱትን ሙዚቃ፤ የሚያወጡትን ጠረን 
እና ሌሎችም ሳቢ ሁኔታዎች ተቋቁሞ ነው ትምህርት 
ቤት መግባት የሚገባው:: ይህን ስበት መቋቋም 
የሚችሉ ይኖራሉ:: ነገር ግን ብዙው ተማሪ ወጣት 
ነውና ከእድሜም ከብስለት ማነስም ሰንብቶም ቢሆን 
በዚህ ወጥመድ ውስጥ መግባቱ አይቀርም:: ለዚህ ብዙ 
ምሳሌዎችን እና ማስረጃዎችን ማቅረብ ይቻላል::

እንዲያው ብዙ ርቀት ሳንሄድ በቅርቡ የአዲስ አበባ 
ከተማ አስተዳደር ለወጣት ጥፋተኞች ማረሚያ የሚሆን 
አዲስ ዘመናዊ ተቋም ማዘጋጀቱ ችግሩ ምን ያህል 
እንደደረሰ አመላካች ነው:: ተቋሙ የተስፋፋበት ዋነኛ 
ምክንያት እድሜያቸው 18 ዓመት ሳይሞላ ከባድ ወንጀል 
ውስጥ ተሳትፈው የሚገኙ ወጣቶችን ለማረም ተብሎ 
ነው:: አብዛኞቹ ወጣቶች ወደዚህ የገቡበት አንደኛው 
ምክንያት ትምህርት ቤት ብለው በወጡበት ወቅት 

የለመዱት ሱስ ገፊ ምክንያት ሆኖባቸው ነው:: ስለዚህም 
በነዚህ ልጆች ወንጀል ላይ በትምህርት ቤቶቻቸው ዙሪያ 
ያሉ መጠጥ ቤቶች፤ ጫት ቤቶች፤ ሺሻ ቤቶች እና ሌሎች 
ድርሻ አላቸው ማለት ነው:: ከዚህም ባለፈ ዛሬ ላይ 
በተለያዩ የግል፤ የመንግስት እና የሀይማኖት ተቋማት 
በወጣቶች ላይ የሚሰራው ስራ መነሻ ምክንያቱ ወጣቶች 
በሱስ እየተጠለፉ እንደሆነ መታየቱ ነው::

በአንድ ወቅት በአንድ የመንግስት ሁለተኛ ደረጃ 
ትምህርት ቤት የሚሰራ የተማሪ ማማከር ባለሙያን 
ባናገርኩበት ወቅት የተረዳሁት እውነታውም እነዚህ 
በትምህርት ቤት ዙሪያ ያሉ አዋኪ ተቋማት ቁጥራቸው 
እየጨመረ እና  በተማሪዎች ላይ ያላቸው ተጽእኖም 
እያየለ እንደመጣ ነው:: በዚህም የተነሳ ትምህርት 
ቤት ብለው ወጥተው ሺሻ እና ጫት ቤት የሚውሉት 
ተማሪዎች ቁጥር እየበረከተ እንደመጣ፤ ብዙ ተማሪዎች 
እዚያው ትምህርት ቤት በር ላይ የትምህርት ቤት 
የደንብ ልብሳቸውን እንደሚቀይሩ እና ወደነዚህ 
ቦታዎች እንደሚገቡ፤ ብዙ ተማሪዎች በተላመዱት ሱስ 
የተነሳ ክፍል ውስጥ ተረጋግተው ትምህርት መስማት 
እንደማይችሉ እና ብዙ ተማሪዎች በትምህርት ቤቱ 
መጸዳጃ ክፍል ሲጋራ እና ሌሎች አደንዛዣ እጾችን 
ሲጠቀሙ እንደሚያዙ፤ በሚያሳዩት ባህሪ የተነሳ 
ከመምህራኖቻቸው ጋር እስከ ድብድብ የደረሰ ጠብ 
ውስጥ የገቡ ተማሪዎች መኖራቸውን፤ አንዳንድ 
ተማሪዎችም በሱስ የተነሳ ትምህርት እስከ ማቋረጥ 
ብሎም ወንጀል ውስጥ ተሳታፊ እስከመሆን እንደደረሱ 
ወዘተ ነግሮኝ ነበር::

በእርግጥም እነዚህ በትምህርት ቤቶች ዙሪያ ያሉ 
አዋኪ ተቋማት በተማሪዎች ላይ የሚያስከትሉት ጉዳት 
እንዲህ በቀላሉ የሚገለጽ አይደለም:: ከሚያስከትላቸው 
ጉዳቶች መካከል የተወሰኑትን ብንጠቅስ አንደኛው 

በተማሪዎች ላይ የውጤት ማሽቆልቆል፤ ከትምህርት 
ቤት መቅረትና ሌሎች እንቅስቃሴዎች ላይ ተሳታፊ 
አለመሆን እንዲሁም ትምህርት ማቋረጥ በሱስ 
ውስጥ ያሉ ወጣቶች የሚያጋጥሟቸው ችግሮች 
ናቸው:: ሁለተኛው ጉዳት የአካላዊ ጤና መዛባት ነው:: 
አብዛኛውን ጊዜ በከተሞች አካባቢ የሚታዩት አደጋዎች 
ለምሳሌ ያህል የመኪና አደጋ እንዲሁም እንደ ኤች አይ ቪ 
ኤድስ ያሉ  ተላላፊ በሽታዎች በወጣቶች ላይ የሚከሰቱት 
በሱስና አደንዛዥ ዕፅ ምክንያት የሚከሰቱ የጤና እክሎች 
ናቸው::

በሌላ መልኩ በሱስ የተጠመዱ ወጣቶች ከሱስ 
ነጻ ከሆኑ ወጣቶች ጋር ሲነጻጸሩ ለተለያዩ የአእምሮ 
በሽታዎች የመጋለጥ ዕድላቸው ከፍተኛ ነው:: ለምሳሌ 
ድብርት፤ አስቸጋሪ ጠባይ፤ የስብዕና መቃወስ፤ እራስን 
ለማጥፋት ማሰብና መሞከር እንዲሁም ማጥፋት 
ተጠቃሽ ናቸው:: ጉዳቱን በማህበራዊ መልኩ ስናየው 
ደግሞ ወጣቶቹ የሚያገኙትን ገንዘብ ሁሉ ሱሳቸውን 
ለማስታገስ የሚጠቀሙበት ሲሆን ያን ማድረግ ካልቻሉ 
ደግሞ ወደ ወንጀል ሊሰማሩ ይችላሉ:: እንዲህ እንዲህ 
እያልን በትምህርት ቤት ዙሪያ ያሉ መጠጥ ቤቶች ልጆችን 
ለምን አይነት ችግር እንደሚጋብዙ መዘርዘር እንችላለን::

ስለዚህም ዘላቂው መፍትሄ በትምህርት ቤት 
ዙሪያ ያሉ አዋኪ ተቋማትን ማጽዳት መሆን አለበት:: 
ከዚህም ባለፈ ግን በዚህ ዙሪያ ለተማሪም ለወላጅም 
ለሌላውም ግንዛቤ መፍጠር እና በጋራ እንዲሰሩ 
ማድረግ ያስፈልጋል:: አዋኪ ነገሮችን የማጽዳት ስራው 
የሌሎችን ሰርቶ የመኖር መብት የማይጋፋ እንዳይሆን፤ 
እንቅስቃሴውም ትምህርት ቤትን ብቻ ሳይሆን መኖሪያ 
አካባቢዎችን ያማከለ እንዲሆን ማድረግ ስለሚስፈልግ 
ስራው በህግ የተቃኘ፤ በስትራቴጂ የሚመራ እና ዘለቄታ 
ያለው ሆኖ መሰራትም አለበት::

ነፃ ሃሳብ
ፖለቲካ እና ልዩ ልዩ 

በምግብ ራስን የመቻል ፈታኝ እውነቶች ...
ከገጽ 5 የዞረ 

የግብርና ፖሊሲ   
የግብርና ፖሊሲ እጅግ ሰፊ በመሆኑ ምን መደረግ 

አለበት በሚል ከሙያው የተሰባሰቡ ባለሙያዎች 
ሊነድፉት የሚገባ ሲሆን በዚህ አርእስት ስር  ዋናዋናዎቹንና  
ጥቂቶቹን ለማንሳት እፈልጋለሁ። ለምሳሌ፣ የመሬት 
አጠቃቀም ፖሊሲን ብናይ መሬትን የገበሬ ማድረግን 
የሚመለከት ሲሆን፤ ከዚህ ጋር ተያይዞ መሬትን የመጠቀም 
መብት  እንጂ የመንከባከብ ግዴታ አልተሰጠውም። 
በመሆኑም የመጠቀም እንጂ የመንከባከብ ግዴታ 
የሌለበት ገበሬ፣ ከይዞታ ማነስ እና ምርታማነት ማነስ 
በመነሳት መታረስ የሌለባቸውን ቦታዎች ያለአፈር ጥበቃ 
በማረስ  ከፍተኛ የአፈር መሸርሸር እንዲፈጠር ሰላደረጉ 
መታረስ ለሌለባቸው ይዞታዎች ወይም ከታረሰም 
መሰራት ስላለበት እርከን ፖሊሲ መውጣት አለበት። 
ይህ ካልሆነ የመከላከሉ እና የደቡብ አገራችን ክፍሎችም 
የሰሜኑን ለመቀላቀል በጥፋት ላይ መሆናቸውን  ግንዛቤ  
መወሰድ አለበት:: 

በመሆኑም ግብርና የማዘመን ፖሊሲ ትኩረት 
የሚሻ ምርት ለማሳደግ መደረግ ያለበት ፖሊሲ ነው። 
ይህንንም የማዘመን ፖሊሲ ተግባር ላይ ለማዋል የእርሻ 
መሳሪያዎች፣ የመሬት አጠቃቀም፣ ከዝናብ ሌላ የተለያዩ 
መስኖ ስራዎች፣ አስፈላጊ የግብርና  ኬሚካሎች መጠቀም፣ 
የተመረተ ማንኛውም ምርት እንዳይባክን ማድረግ እና 
ሌሎች ስራዎችን  በተግባር ላይ ማዋል ማለት ነው::  

በግብርናው ዘርፍ እንደማንኛውም ክፍለ ኢኮኖሚ 
የግለሰቦች ተሳትፎ የሚያሳደግ ፖሊሲ ያስፈልጋል:: ይሄም 
ግለሰቦች ያላቸው እውቀት እና ገንዘብ ይዘው የሚሳተፉበት 
ግብርና አሁን ከተያያዝነው ትናንሽና ምርታማ ያልሆኑ 
አሰራር ተላቀን  ሰፋፊ እርሻዎች የአገራችን እርሻ አካል 
ለማድረግ የሚረዳ ፖሊሲ ነው:: በመሆኑም አበረታች 
ድጋፍ እና አስፈላጊውን ሁሉ የሚያደርግ ለግለሰብ 
ባለሃብቶች ጥሪ የሚያደርግ ፖሊሲ መኖር እና መተግበር 
አለበት::

ከላይ ከተጠቀሰው በተጨማሪ የደን ልማት 
የአፈርና ውሀ ጥበቃ ፖሊሲ ተሻሽሎ እየገረጣ የሄደውን 
የሃገራችንን የእርሻ መሬት ለማሻሻል የሚረዳ ፖሊሲ 
መውጣት አለበት። የተጀመረውን የአረንጓዴ አሻራ ስራ 
በሚደግፍ መልኩ፤ በአገራችን የደን መመንጠር፣ የአፈር 
መሸርሸር በአየር ሁኔታና ምርት ላይ ሊያደርስ የሚችለውን 
ተገንዝበን እጅግ ከፍተኛ ዘመቻ ሊደረግበት የሚገባ ዘርፍ 
በመሆኑ በፕላንና በበጀት የተደገፈ ተግባራዊነቱም ክትትል 
የሚደረግበት ፖሊሲ መኖር አለበት።

የእንስሳት ሃብት ልማት ፖሊሲውንም አሻሽሎ 
መጨመር ያለበትን ደግሞ በማከል ተፈጥሮ የሰጠንን 
ፀጋ በአግባቡ አጣጥሞ ለመጠቀም የሚረዳ ፖሊሲ ነው። 
በእንስሳት ሃብቷ በአፍሪካ አንደኛ በዓለም ደግሞ 10ኛ 
የሆነችው አገራችን፤ ከዚህ ፀጋ በአግባቡ ስላልተጠቀመች 
የዘር ማሻሻል፣ የመኖ ማሻሻል፣ የከብት ህክምና ማሻሻል፣ 
ዘመናዊ እርባታ፣ የገበያና የተለያዩ ስራዎችን በዘርፉ 
ለማሻሻል የሚያስችል ፖሊሲ መቅረጽና በተግባር ላይ 
ማዋል ይገባል::

ከነዚህ ዋና ዋና ካልኳቸው አምስት የፖሊሲ አርእስቶች 
(የመሬት አጠቃቀም፣ ግብርናን የማዘመን፣ የግለሰብ 
ባለሃብትን ተሳትፎን ማሳደግ፣ የደን ሽፋን ማሳደግ፣ አፈርና 
ውሀ ጥበቃ፣ የእንስሳት ልማት ፖሊሲዎች) በተጨማሪ 
ለግብርናው ክፍለ ኢኮኖሚ ምርት መጨመር እጅግ 
አስፈላጊ የሆኑ በርካታ ፖሊሲዎች እንዳሉ በመጠቆም 
ጥቂቶቹን ለማንሳት እሞክራለሁ። ይህም ሊያጠቃልል 
የሚገባው ለግለሰብ የሚደረግ ድጋፍ ፖሊሲ፣ በጋራ 
መሰራት ስላለባቸው የግብርና ስራዎች ፖሊሲ (መስኖ፣ 
ዘመናዊ መጋዘን፣ ዘመናዊ መጓጓዣ ወ.ዘ.ተ.) የሴቶችንና 
ወጣቶችን ምርታማነት የማሳደግ ፖሊሲ (ብድር፣ ገበያ፣ 
የወተት ጊደሮች፣ የዶሮ ጫጩቶች፣ አትክልት ዘርና ችግኝ፣ 
የእርሻ መሣሪያ አገልግሎቶችና ሌሎችንም የሚጨምር) 
ይሆናል። ስለዚህ ፖሊሲን በተመለከተ ከላይ ያነሳኋቸውንና 
ሌሎች በርካታ በየዘርፉ ሊነሱና ሊተገበሩ የሚገባቸው 
ፖሊሲዎች መኖራቸውን በመጠቆም፤ ለዚህ ፖሊሲ ቀረፃ 
በርካታ ባለሙያዎች የሚሳተፉበት አካል ተፈጥሮ ያለውን 
ፖሊሲ በመዳሰስና በመመዘን ሊሻሻልና አዲስ መኖር 
የሚገባው ፖሊሲ እንዲቀረፅና ተግባራዊነቱም ክትትል 
እንዲደረግበት ለመጠቆም እፈልጋለሁ።

በምግብ እራስን ለመቻል ሶስት የግብርና ምርት 

ምሶሶዎች
በግብርና ትምህርት አገራችን ያለችበት ሁኔታ 

ከህዝባችን ቁጥር ፍላጎት ጋር አጣጥሞ  ለዘርፉ ሙያተኛ 
የማፍራት ኃላፊነትንና ጥረትን ይጨምራል። ቻይና እና 
ህንድ ህዝባቸውን ለመመገብ ከተጠቀሙባቸው  በርካታ 
ግብዓቶች አንዱ በዘርፉ የሰለጠነና እጅግ ብዙ የተማረ 
ዜጋ ማፍራታቸውና በተግባር ስራ ላይ በማዋላቸው ነው። 
ስለዚህ  ባህላዊ  ከሆነ አመራረት ሂደት ተላቀን ወደ ዘመናዊ 
እርሻ በመሸጋገርና በምግብ እራሳችንን መቻል ስለአለብን 
የግብርናው ትምህርት ማሻሻል ይኖርብናል። በርካታ 
በዘርፉ የተማሩ ዜጎች ያስፈልጉናል። መማሩ ብቻ ደግሞ በቂ 
ስለማይሆን የተማሩት እና ከተማሩ በኋላ የሚከፈሉበትን 
ሙያ  በተግባር ማሳየት እንዳለባቸው የሚያረጋግጥ 
የአመራር ኃላፊነት  ተነድፎ የካዱና የኢፒድ ልምድ በስራ 
ላይ መዋል አለበት።

የእርሻ ምርምር በምግብ እራሳችንን ለመቻል እጅግ 
ወሳኝ ነው። ሆኖም ለዘርፉ የሚደረገው ድጋፍ እና 
ትኩረት የሚገባውን ያህል እንዳልሆነ በርካታ መረጃዎች 
ያመለክታሉ።  ለምሳሌ ከጥቂት ዓመታት በፊት በእርሻ  
ምርምር  ከሚሰሩ ተመራማሪዎች ዘጠኝ በመቶ ብቻ 
የዶክትሬት ድግሪ ያላቸው ሲሆን በአጠቃላይ መስሪያ ቤቱ  
የምሁራን ድርቀት የደረሰበት መሆኑን መገንዘብ ይቻላል። 
በበጀትም ከታየ በኢትዮጵያ በግብርና ከሚመረተው ጠቅላላ 
ምርት ገቢ 0.20 በመቶ የሚሆን ብቻ ለምርምር በጀት 
እንደሚውል በርካታ መረጃዎች ያሳያሉ። ጎረቤት  አገር  
ኬኒያ ሁለት ነጥብ አምስት በመቶ በላይ  ከእርሻ የሚገኝ 
ገቢ ለእርሻ ምርምር የሚውል ሲሆን ሌሎች የአፍሪካ 
አገሮች የእርሻ ምርምር በጀት ከኛ ጋር ሲነጻጸር  እጅግ ከፍ 
ያለ ነው። የላቲን አሜሪካ አገሮች ለምርምር ስራ  በሰጡት 
ከፍተኛ  ትኩረትና የበጀት ድጎማ የግብርና ምርታቸውን 
እንዳሳደጉ በርካታ መረጃዎች ያሳያሉ። ለምሳሌ  ያህል 
ብራዚል ለምርምር ባደረገችው ትኩረት ከፍተኛ የግብርና 
ምርት እንዳስገኘች ይነገርላታል። ስለሆነም ከበጀት  
በተጨማሪ  የምርምር አመራር እጅግ የጠለቀና ከግዜ ወደ 
ግዜ  የሚሻሻልና የሌሎችንም ልምድ የሚያካትት መሆን 
እንዳለበት ታምኖ  በዚህረገድ መሰራት ያለበት ይመስለኛል።

በትምህርትና በምርምር የታጀበ የግብርና ሙያ 
የስርጭት አግልግሎት

ኢትዮጵያ  በዓለም 2ኛ ደረጃ ያለው የእርሻ አገልግሎት 
ስራ የሚሰሩ  ሰራተኞች አላት (GFRAS፡ global forum 
for rural advisory services) በዚህም ሪፖርት 
እንደተጠቀሰው 108ሺህ576  የእርሻ አገልግሎት ሰራኞች 
45ሺህ812 የእርሻ ወኪሎች ሲሆኑ  62ሺህ764 ደግሞ  
የእድገት ወኪሎች (DA)  በመባል  ይታወቃሉ።  የእርሻ  
ወኪሎችንም ቁጥር እንኳ ብንወስድ ኢትዮጵያ ከቻይና 
(910 ሺህ የእርሻ ወኪሎች) ከህንድ (90 ሺህ የእርሻ 
ወኪሎች) ካላቸው አገሮች ቀጥለን በሶስተኝነት ደረጃ ነው 
ያለችው። ይህን ስናይ ለምናውቅ የኢትዮጵያ ወረዳዎች 
እና ዞኖቸ ጭላሎ እርሻ ልማት ያሳየውን አይነት ውጤት 
ለማሳየት በቂ የሰው ሀይል እንዳለ እንረዳለን። ነገር  ግን ምን 
ሆነ ለምን አልሆነም የሚለውን መመርመርና  መነሻ ማድረግ 
ይኖርብናል ብዬ እገምታለሁ።

በኔ ግንዛቤ መከላከያና ፖሊሲን  ሳይጨምር ሌሎችም 
መስሪያ ቤቶች ሊኖሩ የሚችሉ ቢሆንም፣  እንደ ትምህርት 
ሚኒስቴር (ከ1ኛ-12ኛ ያሉ አስተማሪዎች) የከፈለውን ያህል 
የሚያሰራ መስሪያ ቤት በኢትዮጵያ ያለ አይመስለኝም። 
በየቀኑ፣ በየሳምንቱ፣ በየወሩ ትምርት ቤት ካልተዘጋ 
በዳይሬክተሩ እርዳታ መምህራኑ ቢያንስ 30 ሰዓት  
በሳምንት ማስተማራቸውን እርግጠኛ እየሆነ ነው ወሩ 
ደርሶ ደሞዝ የሚከፈላቸው።

በዚህ አይነት የግብርና  አግልግሎት ሰጪዎችን 
ማሰራት አይቻልም:: ግን ገና  ከጅምሩ  በሚወጣው 
የግብርና ፖሊሲ እቅድ ነድፎ ለተነደፈው እቅድ 
አስፈላጊው በጀት  ተመድቦ የወጣው እቅድ ስራ ላይ 
መዋሉን ክትትል እና ግምግማ በተከታታይ ቢደረግ 
በቁጥር በቂ የሆነ የግብርናውን ዘርፍ አሁን ካለበት በበለጠ 
ለማንቀሳቀስ  የሚችል የሰው ሃይል በግብርና ልማት ስራ 
ላይ እንደተስማራ ይታወቃል። የጭላሎ እርሻ ልማት 
ይህን ነው ያደረገው በአምስት ዓመት የአንድ አውራጃ 
ልማት ታይቶ በማይታወቅ መልኩ ሲለወጥ የቀጠራቸው 
ሰራተኞች በሙሉ ለሚከፈላቸው ክፍያ ስራ እንዲሰሩ 
ያደርግ ነበር።  ስለዚህ የኢትዮጵያ በምግብ እራስን 
መቻል አሁን ያለው በግብርና ሚኒስቴርና በየወረዳው ባሉ  
አጠቃላይ ሰራተኞች እጅ  ላይ ነው። አሁንም  በድጋሚ 

ፖሊሲ ወጥቶ፣ ፕላን ተሰርቶለት፣ በጀት ተመድቦለት፣ 
ግምገማ እና ተጠያቂነት ያለው ስራ  በዘርፉ ከተሰራ 
ከፍተኛ የምርት ለውጥ ማምጣት ይቻላል።

የግብርና ልማት  አስተዳደርንና አመራርን በተመለከተ  
በበላይ እና በበታች ሰራተኞች  መሃል በቂ መናበብ 
ቢዳብር  በእንቅስቃሴው  የተጠቃሚዎች በተለይም 
የገበሬዎች ተወካይ ተሳትፎ ቢኖር፣ ስለሚሰራው ስራ 
አስፈላጊው ግምገማ፣ ተጠያቂነትና የተሰጣቸውን  ሀላፊነት 
ባልተወጡ ላይ ሃላፊነት ስለመኖሩ ቢረጋገጥ የሰራተኛውን  
ምርታማነት መጨመርና ማሳደግ  ይቻላል። በትጋት 
ለስራው የሚገባውን አድርጎ ያልሰራውን ደግሞ  የስራውን 
እንዲያገኝ የሚያደርግ ደንብ ተግባር ላይ መዋል አለበት።

ኢፒድ የካዱን ያህልም ባይሆንም ሱፐር ቫይዘር 
አሰማርቶ የስራ ክትትል ሲያደርግ በየዓመቱ  መጨረሻ  
ከጥቅምና እድገት ጋር የተያያዘ  ግምገማ ያደርግ  
ነበር።  ይህን በማድረግም ሰራተኛውን  ማበረታታትና 
ምርታማነቱን በእውቀቱ ማሳደግ  ችሎ  ነበር።  አሁንም 
ቢሆን የግብርና  አገልግሎት መመዘን ቀላል ባይሆንም  
ከላይ እንደጠቀስኩት በየአካባቢው ሊሰሩ የሚገባቸው 
ስራዎች ተዘርዝረው፣ አስፈላጊው በጀት ወጥቶላቸው 
እያንዳንዱ ሰራተኛ  ኃላፊነት ቢወሰድ፣ ኃላፊነቱን ከምን 
እንዳደረሰው  የሚከታተል አካል ቢኖር  ጥሩ  ውጤት 
ማየት ይቻላል።

ከነዚህ በተጨማሪ ወሳኝ የሆኑ ለግብርናው ክፍለ 
ኢኮኖሚ ምርታማነት የሚያስፈልጉ ስራዎችን በከፊልም 
ቢሆን ለማንሳት እሞክራለሁ።

መስኖን መጠቀምን ማስፋፋት፡- የመስኖን ሥራ 
መስፋፋትና መስኖን የመጠቀም ልምድና አገልግሎቱን 
ማሳደግ አለብን። ወንዞችን በመጥለፍም ሆነ አቅጣጫ 
በማስቀየር, የወንዝ ውሃ በመከተር፣ የጉድጓድ ውሃን 
የመጠቀም ልምድን ማሳደግ፣ ውሃ በዝናብ ጊዜ የማቆር 
ልምድን በማሳደግ፣ የውሃ ሞተሮችን መጠቀምና 
ሌሎችንም  መንገዶች በመጠቀም በግል፣ በመንደርና 
ከዚያም በላይ ሰዎች በሰፈሩባቸው አካባቢዎች ውሃ 
የመጠቀምንና ምርት የማምረትን ይጨምራል።

የእርሻ መካናይዜሽን፡- ይህ ደግሞ ዘመናዊ 
የእርሻ መሳሪያዎችንና በርከት ያሉ የምርምር ውጤቶችን 
የመጠቀም ልምድን  ማሳደግንና መደገፍን ይጨምራል። 
በጋራ ባለቤትነት በጥቅም ላይ መዋል የሚችሉ የእርሻ 
መሣሪያዎች፣ ማጨጃዎች፣ የውሃ ፓምፖች፣ ዘመናዊ 
መጋዘኖች፣ ዘመናዊ ማጓጓዣዎች፣ የእርሻ ሰብል በከፊል 
ፕሮሰስ ማድረጊያዎችንና ሌሎችንም በርካታ ዘመናዊ 
አመራረቶችንና አሰራሮችን ይጨምራል። ከዚህ ጋር 
ተያይዞ በተለየ ምርት ምርታማነት ለሚታወቁ አካባቢዎች 
ተገቢ የሆኑ የእርሻ መሣሪያዎችን መስፋፋትንና 
የመጠቀም ጥረትን ይጨምራል።  ከነዚህም በተጨማሪ 
እነዚህንና ሌሎች ዘመናዊ የእርሻ አገልግሎቶችን 
ለመስጠት የሚፈልጉትን ግለሰቦች መጋበዝ፣ መርዳትና 
ማበረታታትን ይጨምራል።

የእርሻ ግብአቶችን ማቅረብ:- የእርሻ ግብአቶችን 
ለገበሬው የማቅረብ ሥራ ደግሞ የእርሻ መሳሪያዎችን፣ 
ማዳበሪያና ምርጥ ዘርን፣ የእርሻ ኬሚካሎችን፣ የተለያዩ 
ችግኞችን፣ የቡና ችግኝን፣ የወተት ጊደሮችን፣ የእንቁላልና 
የሥጋ ዶሮችን፣ የከብት መኖ ዘርንና የከብት ህክምና 
አገልግሎትንና ሌሎች በርካታ ምርታማነትን በመጨመር 
የገበሬውን ምርትና ገቢ አሳድጎ የሥራ እድል ለመክፈት 
መቻልን ይጨምራል። በምግብ እራሳችንን ለመቻል 
የነዚህንና የሌሎችን አገልግሎቶች ከህዝብ ቁጥር ጋር 
አብሮ ማደግን ሁልጊዜ እርግጠኛ መሆንን ይጨምራል። 
ከመንግሥት ድጋፍ በተጨማሪ የግለሰቦችን ተሳትፎ 
የመጨመርንና የማሳደግን ጥረትንም ይጨምራል።

የቤተሰብ አገልግሎት (Home Economics)፡- 
ይህ አገልግሎት በተለይ በግብርና ዘርፍ ያሉ ሴቶችን 

በተለያየ መንገድ ለመርዳት የነበረ ቢሆንም በአሁኑ ጊዜ 
በአገራችን ትምህርቱም ስለመሰጠቱ እጠራጠራለሁ። ይህ 
የአገልግሎት ዘርፍ በተለይ የገጠር እናቶችን በአትክልት 
ምርት፣ በትናንሽ እንስሳት እርባታ፣ በቂና ሰለተመጣጠነ 
ምግብ፣ የቤተሰብ ጤና አገልግሎትን፣ የተመረተ ምርትን 
ለገበያ ማዋልንና ሌሎች በርካታ አገልግሎቶችን ይሰጥ 
የነበረ በመሆኑ እስከአሁንም መኖር የነበረበት አገልግሎት 
ነው። በመሆኑም በሙያተኞች በሚመራ መልኩ 
የአገልግሎቱ መኖር ለበርካታ የገጠር ሴቶች የሚሰጠው 
አስተዋጽኦ እጅግ በጣም ከፍተኛ በመሆኑ አገልግሎቱ 
መኖር ስለሚገባው ሊታሰብበት ይገባል።

የእርሻ ብድርና ድጋፍ፡- ይህ ዘርፍ ደግሞ 
በአጠቃላይ ለምርት መሻሻል የሚያስፈልጉ ግበአቶችንና 
የገንዘብ ድጎማንም ይጨምራል። ከፍተኛ የገንዘብ 
ችግር ያለበትን ገበሬ በመርዳት በምርት መጨመር ላይ 
እንዲሳተፉ ማድረግ ነው።

የገበያ አገልግሎት፡- ይህ እጅግ ወሳኝ የሆነ 
ለግብርና ምርት ማደግ የሚያስፈልግ አገልግሎት ነው። 
ምርትን ከማምረት እስከ በላተኛው ድረስ ያለውን 
እጅግ ረጅምና የተወሳሰበ ውጣ ውረድን የሚያካትት 
ተግባር ነው። በዋነኝነት  ምርት ከገበሬው መግዛትን፣ 
ተገቢ የመጋዘን አገልግሎትን፣ ተገቢ ሜጓጓዣዎችን፣ 
በከፊልና ሙሉ በሙሉ ፕሮሰስ ማድረግን፣ ደረጃ 
ማውጣትን፣ ዋጋ መተመንን፣ ተገቢ ገበያን መፈለግን፣ 
ህገወጥ  የሆኑ የግብርና ምርት ዝውውርና ሽያጮችን 
መቆጣጠርን፣ በነዚህ መንገዶች ሲያልፍ ከ20-30% 
የሚሆን የሚጠፋውን ምርት የመቀነሥ ሥራንና ሌሎች 
አገልግሎቶችን ያጠቃልላል። ስለሆነም በርካታ የገበያ 
ማሻሻል ሥራዎች መሠራት አለባቸው።

የደን የአፈርና የውሃ ልማትና ጥበቃ ሥራ 
ማስፋፋትና ማጠናከር፡- ይህ የሥራ ኃላፊነት በምግብ 
እራሳችንን ለመቻል ወሳኝና እጅግ አስፈላጊ መሆኑ 
ታውቆ በአገራችን በማንኛቸውም ቦታዎች ከፍተኛ 
ትኩረትና ክትትል ባለው መልኩ መሰራት አለበት። እጅግ 
የተለየ ጥረት በዚህ ዘርፍ ካልተደረገ ከህዝባችን ማደግና 
ከምርታማነት ማነስ ጋር  ተደምሮ ፈታኝ ሁኔታዎች 
አገራችንን በምግብ ሊገጥማት ይችላል።

የእንሰሳት እርባታ፡- በምግብ እራስን ለመቻል 
ተገቢውን ትኩረት ያልተሰጠው የእንስሳት እርባታ 
ዘርፍ ነው። በመሆኑም ከዘርፉ ሊገኙ የሚችሉ ምርቶች 
ሁሉ መሆን የሚገባቸውን ያህል አልሆኑም። ኢትዮጵያ 
በከብት ቁጥር በአፍሪካ  አንደኛ ስትሆን በዓለም ደግሞ 
10ኛ ነች። ይህም እምቅ ሀብት መሆኑ ቢታወቅም በዚህ 
ረገድ በሥጋ፣ በወተት፣ በእንቁላልና በሌሎችም ምርት 
አመርቂ ሥራ እንዳልተሰራ ይታወቃል። ስለዚህ በምግብ 
እራስን ለመቻል በዘርፉ በቂ ምርት አልተመረተበትም። 
በአጠቃላይ በዘርፉ በርካታ ችግሮች ያሉ ቢሆንም ዋና 
ዋናዎቹ የተሻሻለና የዘመናዊ ከብት እርባታ አገልግሎት 
አለመኖሩና አለመስፋፋቱ፣ የከብት መኖ አለመሻሻልና 
ማነስ፣ የከብት ህክምና ማነስና አለመኖር፣ በቂና 
አስተማማኝ የገበያ አገልግሎት አለመኖርና አለመስፋፋት፣ 
አገር በቀል የሆኑ ምርታማ ዝርያዎችን መርጦ የማሻሻልና 
የማባዛት አገልግሎትና ልማድ እጅግ ያዘገመ መሆን፣ 
ዘመናዊ ቴክኖሎጂ የመጠቀም ልማድ በዘርፉ ያልተስፋፋ 
መሆን፣ የመሬት ጥበት የመኖ ችግር፣  በቂና የንጹህ ውሃ 
እጥረትና ሌሎችንም የሚጨምር ይሆናል።

ማጠቃለያ
በምግብ ራሳችንን የመቻል ጉዞው ከፈተናዎቹ 

ባሻገር ያለውን ግብ እንዲያሳካ ከማድረግ አኳያ፤ 
የግብርና ፖሊሲ በሙያተኞች ተሳትፎ በየዘርፉ ያለውን 
እንቅስቃሴና ችግር ተፈትሾ የአጭር, የመካከለኛ, የረጅም 
ጊዜ ፖሊሲ ማውጣት, ያለውን መርምሮ ማሻሻልና 
መቅረት ያለበትንም ፖሊሲ የመሰረዝ ሥራ መሰራት 
አለበት። የግብርና መሻሻል ምሰሶ የሆኑትን የትምህርት, 
የምርምርና የስርጭት በየፊናቸው ያሉበትን ደረጃ 
መርምሮ የማሻሻል፣ የማጣጣምና በአዲስና በተጠናከረ 
መልክ አብሮ የመሥራትን ባህል ማሳደግ ሥራ መሰራት 
አለበት። ይህ ሲባል የራሳችንና የሌሎችን ልምድ 
በማካተት መሻሻል ያለበትን ማሻሻል ያስፈልጋል። እጅግ 
በጣም ለምርት ወሳኝ የሆኑ የመስኖ፣ የመካናይዜሽን፣ 
ሌሎች ግብአቶችን ማቅረብ፣ የቤተሰብ አገልግሎት፣ 
የገበያ አገልግሎት፣ የእንስሳት ሀብት ልማትን፣ የደንና 
አፈርና ውሃ ልማት ሥራ በተጠናከረ መልኩ የማከናወን 
ሥራ ይጨመር ይገባል። ስለግብርና ልማት እውቀታቸው 
በሥራቸው  ያስመሰከሩ ምሁራንን ያሰባሰበ የአማካሪዎች 
ቡድን ለፌዴራል መንግሥትና ለግብርና ሚኒስቴር 
ማቋቋም ያስፈልጋል።

{ጋሹ ሃብቴ (ዶ/ር) ከጅማ እርሻ ኮሌጅ ዲፕሎማ፤ 
ከአለማያ ዩኒቨርሲቲ የመጀመሪያና ሁለተኛ ዲግሪ፤ 
በኦክሎሃማ እስቴት ዩኒቨርሲቲ ደግሞ ዶክትሬት ዲግሪ 
በእርሻ ኢኮኖሚክስ ሲኖረኝ፤  በግብርና ሚኒስቴር 
በእርሻ ወኪልነት፣ በጅማ እርሻ ኮሌጅ በአስተማሪነት፣ 
በክፍል ኃላፊነት፣ በተማሪዎች ዲንነትና በኮሌጅ ዲንነት 
ሰርቻለሁ። ከዚያም በአሜሪካን አገር አርከንሳስ እስቴት 
ዩኒቨርሲቲ በአስተማሪነት አገልግያለሁ::

ግብርና 
በተሻሻለ የከብቶች ዝርያ የወተት ምርታማነትን 

የመጨመር ጥረት - በሲዳማ ክልል
ለምለም መንግሥቱ

በአካባቢው ‹‹እምቧ›› የሚሉት ጥጆችና የወተት 
ላሞች እንድ ላይ የሚያሰሙት ድምጽና በብዛታቸው 
የተለየ ስሜት ይፈጥራል:: ድምጹ እንኳንስ ለከተሜው፣ 
ለአርቢው አርሶ አደርም እንግዳ ሳይሆን አልቀረም:: 

በአንድ ሥፍራ ብዛት ያላቸው ጥጆች ተሰብስበው 
የተመለከተ ደራሽ እንግዳ የጥጆች ገበያም የተጀመረ 
ሊመስለው ይችላል፤ በእለተ ሰኞ መስከረም 9 ቀን 
2015 ዓ.ም በሲዳማ ክልል ሥር በሚገኙ ቦና እና በንሳ 
ወረዳዎች በተገኘንበት ወቅት ነበር እንዲህ በህብረት 
ድምጻቸው የተደመምንባቸውን ጥጆችና የወተት 
ላሞች የተመለክትነው::

በሁለቱ ወረዳዎች ውስጥ በብዛት ያየናቸው 
ጥጆች በእንስሳት ዝርያ ማሻሻያ (ስንክሮናይዜሽን) ዘዴ 
የተገኙ ናቸው፤ የወተት ላሞቹ ደግሞ በማሻሻያ ዝርያ 
ለተጨማሪ የእርባታ ዘዴ በባለሙያዎች ዝግጁ ሲሆኑ 
ነው::

በዕለቱም በማሻሻያ ዝርያው ቀድመው በመጠቀም 
ውጤቱን ያሳዩት አርሶ አደሮች ጥጆቻቸውን በመያዝ፣ 
የቀደሙትን በማየት በእርባታው ተጠቃሚ ለመሆን 
ደግሞ ሰፊ ቁጥር ያላቸው አርሶአደሮች ላሞቻቸውን 
ይዘው ተገኝተዋል:: ባለሙያዎችም ላሞቹን ለተጨማሪ 
የዝርያ ማሻሻያ ዝግጁ ለማድረግ ከንጋቱ 12 ሰአት 
ጀምሮ ሙያዊ ግዴታቸውን እየተወጡ ነበር ::

በዕለቱም በ2014 በጀት ዓመት በዝርያ ማሻሻያ 
(ስንክሮናይዜሽን) ዘዴ የተወለዱ ጥጆች ቀን የማክበር 
እና በ2015 በጀት ዓመት ደግሞ የአዲስ  ዝርያ ማሻሻያ 
የማስጀመሪያ መርሃግብር በይፋ ተከናውኗል:: በመርሃ 
ግብሩ ላይ የሲዳማ ክልል ምክትል ርዕሰ መስተዳድርና 
የትምህርት ቢሮ ኃላፊ አቶ በየነ ባራሣን ጨምሮ 
በየደረጃው የሚገኙ የክልሉ አመራሮች እንዲሁም 
የአካባቢው ማህበረሰብ ተገኝተው አርሶአደሩን 
የንቅናቄ መርሃግብሩን አድምቀው ነበር የዋሉት::

ከእለቱ መርሃግብር መረዳት እንደቻልነው በክልሉ 
የእንስሳት ዝርያ ማሻሻያ ስራ መካሄድ ከጀመረ ቆይቷል፤ 
በየዓመቱ ያለፈውን ውጤት የማሳየትና የቀጣዩን 
የማስጀመር መርሃግብር ማከናወንም ተለምዷል:: 
እንዲህ ያለው መርሃግብር በተወሰኑ የክልሉ ወረዳዎች 
ውስጥ የተጀመረውን የእንስሳት ዝርያ የማሻሻል ዘዴ 
ሥራና የተገኘውን ውጤት ተሞክሮ በሁሉም የክልሉ 
ወረዳዎች ለማስፋት ንቅናቄ ለማካሄድ ሲባል በየዓመቱ 
ይካሄዳል:: የንቅናቄ መርሃግብሩ ዋና ዓላማም የወተት 
ምርታማነትን መጨመር ነው::

በግብርናው ዘርፍ በማይነጣጠሉት የሰብል 
ልማትና የእንስሳት እርባታ ስራዎች አርሶ አደሩ 
በተለይ እንስሳቱንና የእንስሳት ውጤቶችን ለገበያ 
በማቅረብ ይህ ነው የሚባል ገቢ እያገኘበት እንዳልሆነ 
በተደጋጋሚ ይገለጻል:: እንደ አገርም ኢትዮጵያ በከብት 
ሀብቷ ተጠቃሽ ብትሆንም፣ እንስሳቱ የወተትና የሥጋ 
ምርታማነታቸው ዝቅተኛ መሆኑ፣ በተለይም ደግሞ 
ከአገረሰብ ላሞች የሚገኘው የወተት መጠን እጅግ 
አነስተኛ እንደሆነና የተጠቃሚውን ፍላጎት ማሟላት 
እንዳልተቻለ ይታወቃል:: 

ከወተት አቅርቦትና የዋጋ መናር ጋር ያለው ነባራዊ 
ሁኔታም ይህንኑ ያሳያል:: ይህን ክፍተት መሙላት 
ወይንም ማሻሻል የሚቻለው ደግሞ የእንስሳት ዝርያ 
ማሻሻያ ዘዴን በመጠቀም እንደሆነ ታምኖበታል:: 
ዘዴው ውጤት እያስገኘ መሆኑንም በቦና እና በንሳ 
ወረዳዎች ያየነው ተሞክሮ ማሳያ ነው::

በተሻሻሉ የወተት ላም ዝርያዎች በወተት ልማት 
ላይ የተሰማሩና ለሌላውም ሞዴል መሆን የቻሉ 
አንዳንድ የአካባቢው ነዋሪዎች ስለውጤታማነቱ 
ይመሰክራሉ:: በማቀነባበሪያ ማሽን ወይንም ደግሞ 
በመኖ መቆራረጫ ማሽን በመጠቀም በቤቱ ደጃፍ ላይ 
ለጥጆቹ መኖ ሲያዘጋጅ ያገኘነው በቦና ዙሪያ ወረዳ ቦና 
ዜሮ አንድ ቀበሌ ያገኘነው ወጣት ታገል ሽብሩ፣ከመኖ 
አዘገጃጀት ጀምሮ ለጥጆቹ የሚያደርግላቸውን 
እንክብካቤ አሳየን:: ወጣት ታገል ‹‹ላይፍስ›› ከሚባል 
የካናዳ የምርምር ማዕከል ያገኘውን ቾፐር የሚባል 
የመኖ ማዘጋጃ ማሽን በመጠቀም መኖ ያዘጋጃል:: 

የተሻሻለ ዝርያ ባላቸው ሁለት ጥጆች በ2006 

ዓ.ም የጀመረው ይህ ስራ ወጣት ታገልን ውጤታማ 
እያደረገው ይገኛል:: ሥራውን የበለጠ በማስፋት 
ተጠቃሚነቱን ለማሳደግ ‹‹በአንድ ዓመት አንድ 
ጥጃ››የሚል መርህ ይዞ እየሰራ ነው::

የተሻሻለ ዝርያ ያላቸው እንስሳት ከአገረሰብ 
እንስሳት በተሻለ ስላስገኙት ውጤትም ወጣቱ ሲያስረዳ 
እንዳለው፤ በተሻሻለ የዝርያ ዘዴ የሚወለዱ ጥጆች 
እድገታቸው ፈጣን ነው:: ከወተት ላሞቹ የሚገኘው 
የወተት መጠንም ከፍተኛ ነው:: 

የተሻሻለ ዝርያ ካላት የወተት ላም በቀን እስከ 
25 ሊትር ወተት ይገኛል:: ይህም ከአገረሰብ ላም 
ከሚገኘው ወተትም በእጅጉ ይበልጣል:: ወጣቱ 
በአሁኑ ወቅትም ከ20 በላይ የወተትና የሥጋ ከብቶች 
ያሉት ሲሆን፣ ካሉት የወተት ላሞችም በቀን 150 ሊትር 
ወተት እያመረተ ለገበያ በማቅረብ ተጠቃሚ ሆኗል:: 

የወተት ልማቱ ከእንክብካቤ፣ ከማለብና ለገበያ 
እስከማቅረብ ባለው ሰንሰለት ውስጥ ለብዙ ሰዎች 
የሥራ እድል የሚፈጥር በመሆኑም ፋይዳው ከፍ 
ያለ ነው ይላል:: የወተት አቅርቦትና ፍጆታንም ከፍ 
በማድረግ ረገድ አስተዋጽኦው ከፍ ያለ ስለመሆኑ 
እንደ ወጣት ታገል በልማቱ ከተሰማሩትና በሥፍራው 
ካገኘናቸው መገንዘብ ችለናል::

በክልሉ በተሻሻሉ የእንስሳት ዝርያ የወተት 
ምርታማነትን ለማሳደግ እየተደረገ ስላለው ጥረት 
የሲዳማ ክልል የእንስሳት ሀብት ልማት ቢሮ ኃላፊ 
አቶ ተክሌ ጆምባ እንደሚሉት፤ የሲዳማ አርሶ አደር 
ማህበረሰብ ለእንስሳቱ ልዩ ቦታ ይሰጣል:: ሰላምታ 
ሲለዋጡ እንኳን ከልጆችና ቤተሰብ ቀጥሎ ስለእንስሳት 
ደህነነት የሚጠያየቀው:: እንስሳቱን ለገበያ በማቅረብ 
የገቢ ምንጭ ያደርጋቸዋል፤ ለምግብ፣ ለመጓጓዣ፣ 
ለዋስትና የሚጠቀምባቸውም ናቸው:: 

ለእነዚህ እንስሳት ከፍተኛ ጥንቃቄ ያደርጋል፤ 
ከመኖሪያ ቤቱ ውጭ ራቅ አድርጎ እንኳ 
አያሳድራቸውም:: እንዲህ ለእንስሳት ክብርና ቦታ 
የሚሰጥ አርሶ አደር ማህበረሰብ በእንስሳቱና በእንስሳት 
ውጤቶቹ የጎላ የገቢ ጥቅም እያገኘባቸው አይደለም:: 

የእንስሳቱ ዝርያ ምርታማነት አነስተኛ መሆን ብቻ 
አይደለም ችግሩ፤  ጤናቸው እንዲጠበቅ ተገቢውን 
ትኩረት ባለመስጠቱ፣ አያያዛቸውና አስተዳደሩ 
ባህላዊ መሆን፣ የመኖ እጥረትና የተለያዩ ምክንያቶች 
ተጠቃሚነቱ ላይ አሉታዊ ተጽዕኖ ማሳደራቸው 
በተለያየ መንገድ ተለይቷል::

የአርሶ አደሩን ተጠቃሚነት ለማሳደግ በተለይም 
የእንስሳት ዝርያ ማሻሻያ ዘዴ ተግባራዊ መሆን ከጀመረ 
የቆየ ቢሆንም፣ ሲዳማ ክልል ሆኖ ከተዋቀረ ወዲህ 
ግን ልዩ ትኩረት በመስጠትና ሰፊ ንቅናቄ በማካሄድ 
ወደ ውጤት የተቀየረ ሥራ መሰራቱን ነው አቶ ተክሌ 
የተናገሩት::

እርሳቸው እንዳሉት፤ በክልሉ ከሁለት ነጥብ 
ዘጠኝ ሚሊየን በላይ የዳልጋ ከብቶች ይገኛሉ:: ከነዚህ 
ውስጥ 11 በመቶ የሚሆኑት ብቻ ናቸው ዝርያቸው 
የተሻሻለው::ከፍተኛውን ቁጥር የያዙት የዳልጋ ከብቶች 
ዝርያቸው ያልተሻሻለና በቀን ከአንድ ሊትር በላይ 
የወተት ምርት የማይሰጡ የወተት ላሞች ናቸው ያሉት:: 
በዚህ ሁኔታ አርሶ አደርን በገቢ፣ የምርት ተጠቃሚውን 
ፍላጎት ማሟላት አይቻልም::

የተሻሻለ የእንስሳት ዝርያን ለመጠቀምና 
ምርታማነትን ለማሳደግ እየተፈጠረ ባለው መነቃቃት 
ሞዴል አርሶ አደሮችንና በማህበር ተደራጅተው 
ለመስራት ፍላጎት ያላቸውን ወጣቶች ማፍራት 
ተችሏል:: በቦና ወረዳ አንድ ቀበሌ ውስጥ ብቻ 
ዝርያቸው የተሻሻለ ቁጥራቸው ከሶስት መቶ በላይ 
የሆነ ጥጆች ማርባት ተችሏል:: በአንድ ቀበሌ ይሄን 
ያህል ውጤት ማስመዝገብ ከተቻለ በቦና ወረዳ 20 
ቀበሌዎች ውስጥ ብዛት ያላቸው የተሻሻለ ዝርያ ያላቸው 
ጥጆች መኖራቸውን መገመት አያዳግትም:: ይሄ ክልሉ 
ለሰጠው ትኩረትና ለተከናወነው ተግባር አንድ ማሳያ 
ይሆናል:: እንቅስቃሴው ቀጥሎ ተሞክሮውን በማስፋት 
ውጤማነቱን ማረጋገጥ ከተቻለ በአጭር ጊዜ ውስጥ 
በክልሉ የወተትና የሥጋ ከብት ልማትን ማሳደግ 
ይቻላል::

ክልሉ ቦና እና በንሳ ወረዳዎችን ሞዴል አድርጎ 

ያቀረባቸው ባስመዘገቡት ውጤት ሲሆን፣ አርሶ አደሩ 
ዝርያቸው የተሻሻለ እንስሳትን ለማርባት ካለው ፍላጎት 
በተጨማሪ ለእንስሳቱ የሚሆን መኖ በማልማት፣ 
በአያያዝና በአስተዳደር ቁርጠኛ ሆኖ በመገኘቱ 
ነው::ለውጤቱ ደግሞ ከወረዳ አመራሩ ጀምሮ 
እስከታች ካለው አርሶ አደር ጋር በመሥራት ያሳየው 
እንቅስቃሴም የሚበረታታ ሆኖ ተገኝቷል:: በአጠቃላይ 
ለሌላው አርአያ የሚሆን አፈጻጸም አስመዝግበዋል::

አቶ ተክሉ እንዳብራሩት፤ የዝርያ ማሻሻያው 
እየተካሄደ ያለው ከህንድ አገር በመጣ የተሻሻለ ኮርማ 
በመጠቀም ሲሆን፣ ኮርማው ሁለት አይነት ዝርያ ያለው 
ነው:: ሌላው ከኮሪያና ከህንድ ሴት ጥጃ በማስመጣት 
የተሻሻለ ዝርያ እርባታውን ለማካሄድ የሚያስችል ዝርያ 
ነው:: 

ዝርያዎቹን አርሶ አደሩ በደንብ አውቋቸዋል፤ 
በቀላሉ ጥቅም ላይ ያውላቸዋል:: ዝርያዎቹን የማሻሻል 
ሥራ የሚከናወነው በአካባቢው በተገነቡ የዝርያ ማሻሻያ 
ማእከላት ውስጥ ሲሆን፣ የማዳቀል ሥራውም ልምድ 
ባላቸው ባለሙያዎች በስፍራው ይከናወናል:: ክልሉ 
ለዝርያ ማሻሻያ የሚያስፈልጉ ግብአቶችን ያሟላል:: 
አገልግሎቱ ነፃ በመሆኑ ከአርሶ አደሩ የሚጠበቀው 
የእንስሳቱን ዝርያ ለማሻሻል ዝግጁ መሆን ብቻ ነው::

ይህ አገልግሎት በገንዘብ ቢተመን የአንድ ከብት 
ዝርያን ለማሻሻል ከ30ሺ ብር ያላነሰ ውጭ ይጠይቃል:: 
አርሶ አደሩ ዝርያ ማሻሻል ያለውን ጠቀሜታና 
የሚያስፈልገውን ወጭም እየተገነዘበ በመምጣቱ  ወደ 
ተጠቃሚነቱ እያደላ እንደሆነ በአንድ ቀን በአንድ ቀበሌ 
ውስጥ በተካሄደው የንቅናቄ መርሃግብር ላይ ከብቱን 
ይዞ ከተገኘው አርሶአደር ብዛት መረዳት ይቻላል:: 
ዝርያ የማሻሻሉ ስራ ቁጭት እየተፈጠረም ነው ማለት 
ይቻላል:: 

ክልሉ የዳልጋ ከብቶቹን ዝርያ በማሻሻል 
ምርታማነትን ለመጨመር እያከናወነ ባለው 
እንቅስቃሴ የአጭርና የረጅም ጊዜ እቅድ ነድፏል:: 
በአስር ዓመት ውስጥ 60 በመቶ የሚሆኑት እንስሳት 
ዝርያቸው የተሻሻለ እንዲሆን ለማስቻል እየተሰራ ነው፤ 
በአጭር ጊዜ እቅዱም በተለይ በተያዘው በጀት ዓመት 
የአንድ መቶ አንድ ሺ  እንስሳትን ዝርያ ለማሻሻልና 71ሺ 
ጥጆችን ለማግኘት እየተሰራ ይገኛል:: 

በክልሉ 30 የገጠር ወረዳዎችና 7 የከተማ 
አስተዳደሮች የሚገኙ ሲሆን፣ በአጠቃላይ በሚገኙት 
37 መዋቅሮች የተጀመረው የእንስሳት ዝርያ ማሻሻያ 
ሥራን ለማከናወን የግብአት፣የሰው ኃይል፣ የእቅድ፣ 
የመግባባት፣ አርሶ አደሩን የማሰልጠንና ሌሎችንም 
ተግባራት የማከናወኑ ስራ በቅድመ ዝግጅቱ 
ተሟልቷል:: 

በመርሃግብሩ ላይ የሲዳማ ክልል ምክትል ርዕሰ 
መስተዳድርና የትምህርት ቢሮ ኃላፊ አቶ በየነ ባራሣ 
እንደገለጹት፤ ክልሉ ሲዳማ በክልልነት ከተዋቀረ ወዲህ 
የህዝቡን የመልማት ጥያቄ በተለያየ መንገድ ለመመለስ 
ጥረት ከሚያደርጋቸው ተግባራቶቹ አንዱ የተሻሻለ 
የእንስሳት ዝርያን ለአርሶ አደሩ ተደራሽ ማድረግ ነው:: 
የመንገድ መሠረተ ልማት ሲሟላ በመንገዱ ሰዎች ብቻ 
ሳይሆኑ የሚመላለሱበት የሰብልም ሆነ የእንስሳት 
ውጤቶች ለተጠቃሚዎች ማጓጓዣም ነው:: ሌሎችም 
የመሠረተ ልማት ሥራዎችም የህዝብን ኑሮ የሚቀይሩ 
ሆነው መሆን ይኖርባቸዋል:: 

ይህን ማሳካት የሚቻለው የእያንዳንዱን የክልሉ 
ነዋሪ ገቢን የሚያሳድግ ሥራ መሥራት ሲችል ነው:: 
የእንስሳት ዝርያን በማሻሻል ዘመናዊ እርባታን 
የመፍጠር ጉዳይ የቤተሰብ ብልጽግናን በማረጋገጥ 
ረገድ ወሳኝ ሚና ይጫወታል:: በመሆኑም ውጤት ላይ 
መሠረት ያለው ሥራ ይጠበቃል::

ምክትል ርእሰ መስተዳድርና የትምህርት ቢሮ 
ኃላፊው አሁን ያለው እንቅስቃሴ የሚያበረታታ 
መሆኑን ከእለቱ መርሃግብር መገንዘባቸውንም 
ተናግረዋል:: የግብርና ሥራን እንደከዚህ ቀደሙ በሰፊ 
መሬት ላይ ማከናወን ሳይሆን፣ በአነስተኛ መሬት ላይ 
ምርታማነትም ማሳደግ እንደሚጠበቅም አሳስበዋል:: 
እንዲህ ያለው አካሄድ የመሬት ጥበት ሊያስከትል 
የሚችለውን ችግር ለማስቀረት አይነተኛ ዘዴ 
እንደሆነም አስገንዝበዋል::

በዝርያ ማሻሻያው በርካታ ጥጆችን ማግኘት ተችሏል፤

ለጥጆች መኖ ሲዘጋጅ፤

አስኳላ 

ጽጌረዳ ጫንያለው

አዲሱ ስርዓተ ትምህርት በርካታ ነገሮችን ይዞ 
እንደመጣና ተስፋ እንደተጣለበት  ሁሉ በማህበረሰቡ 
ዘንድ በርካታ ጥያቄዎች እየቀረቡበት ይገኛል:: እናም 
ጥያቄዎቹን ግልጽ ለማድረግና ምን ይዞ እንደመጣ 
ለማሳየት  በትምህርት ሚኒስቴር የተፈጥሮ ሳይንስ 
ትምህርቶች ስርዓተ ትምህርት ዴስክ ኃላፊ ወይዘሮ 
ዛፉ አብርሃን አነጋገረናል:: እርሳቸው ያሉንንም 
እንደሚከተለው አቅርበነዋል::  

አዲስ ዘመን፡- አዲስ ስርዓተ ትምህርት 
መተግበር ያስፈለገበት ዋነኛ ዓላማ ምንድ ነው?

ወይዘሮ ዛፉ፡- የአዲሱ ሥርአተ-ትምህርት አላማ 
ለህይወት ዘመን፣ ለቀጣይ ትምህርትና ለሥራ ዓለም 
እጅግ በጣም አስፈላጊ የሆነ ብቃት ያላቸው ዜጎችን 
ማፍራት ነው። ከዚህም በላይ ዓላማው ከሌሎችም 
መሰል ባህርያት መካከል የሳይንስና ቴክኖሎጂ እውቀት 
ያላቸው፣ በፈጠራና በጥልቀት የማሰብ ችሎታ የተጎናጸፉ፣ 
ችግር ፈቺ የሆኑና ሞራላዊ ኃላፊነት በተሞላበት መልክ 
ሥራዎችን የሚያከናውኑ ዜጎችን መኮትኮትንም 
ያጠቃልላል። በዓላማዎቹ ውስጥም በአገር አቀፍ፣ 
በአህጉራዊ እነ በዓለም ደረጃ ተወዳዳሪ የሚሆኑ ዜጎችን 
መቅረጽ ነው። 

በተጨማሪም እያንዳንዱ ዜጋ ከጾታ፣ ከችሎታ 
ወይም ከአካል ጉዳት፣ ከብሔር፣ ከሃይማኖት እና 
ከጂኦግራፊ አቀማመጥ የመነጨ ልዩነት ሳይደረግበት 
ግላዊ ማንነቱንና እምቅ ችሎታውን አውጥቶ ሁለንተናዊ 
እድገት እንዲጎናጸፍ ማድረግን ያካትታል።

አዲስ ዘመን፡- የአዲሱ ስርዓተ ትምህርት ዋነኛ 
መዳረሻ ምንድን ነው?

ወይዘሮ ዛፉ፡- የአዲሱ ስርዓተ ትምህርት ዋነኛ 
መዳረሻ በአገር በአፍሪካና በዓለም ደረጃ ተወዳዳሪ የሆኑ 
ዜጎችን ማፍራት ነው:: በእውቀት ላይ በተመሠረተና 
በቴክኖሎጂ በሚመራ ኢኮኖሚ ውስጥ ገብተው 
ውጤታማ እንዲሆኑ ማስቻልም ነው:: የ21ኛው ምእተ-
ዓመት ክህሎቶች የታጠቁ፣ በሁለንተናዊ መልክ የደረጁ፣ 
በሥነ-ምግባር የታነጹ፣ በራሳቸው የሚተማመኑ እና 
ኃላፊነት የሚሰማቸው የህይወት ዘመን ተማሪዎችን 
ኮትኮቶ ማብቃትም ነው። ስለሆነም አዲሱ ስርዓተ 
ትምህርት ብዙ ነባር ችግሮችን ይፈታል:: 

አዲስ ዘመን፡-  አዲሱ ስርዓተ ትምህርት 
የሚጠበቅበትን አላማ እንዲወጣ ምን ታስቧል ? 

ወይዘሮ ዛፉ፡- አዲሱ ሥርዓተ-ትምህርት 
ከወረቀት ባሻገር ተግባራዊነቱን ለማረጋገጥ እና ጥራቱን 
እና ደረጃውን የጠበቀ ለማድረግ በዝግጅት ምዕራፉ 
የተዳሰሱ በአገሪቱ የተገኘውን አወንታዊ ተሞክሮና 
በከፍተኛና በተሻለ ደረጃ ለግብ ያበቁ አለምአቀፋዊ 
ተግባራትን ተጠቅሟል።ሥርዓተ-ትምህርትን ለማቀድ፣ 
ለመተግበር እና ለመገምገም የሚያስችል አቅጣጫን 
የሚያሳዩ መርሆዎችንና መመዘኛዎችንም አመላክቷል። 
በተጨማሪም የክልል መንግስታት መርሐ-ትምህርቶችን 
ለመገምገም፣ ለመንደፍና ከአካባቢያቸው ጋር ማዋደድ 
እንዲችሉ አቅጣጫ ተቀምጧል። 

 አዲሱ የሥርዓተ ትምህርት ማዕቀፍ፣ በነባሩ 
ሥርዓተ ትምህርት ላይ ለሚነሱ ውስንነቶች ምላሽ የሰጠ 
እንደሆነ ይታመናል::  በዚህ በአዲሱ ሥርዓተ ትምህርት 
ከተደረጉት ለውጦች እጅግ ጠቃሚ የሆነው ሥርዓተ 
ትምህርቱ  ከዓላማ ላይ ከተመሰረተ ሥርዓተ ትምህርት 
ወደ ብቃት ላይ የተመሰረተ ሥርዓተ ትምህርት (from 
objective-based to competency-based) የተደረገው 
ለውጥ ነው::  

ይህ ለውጥ ሥርዓተ ትምህርቱን ተግባራዊ 
ለማድረግ የሚያከናውናቸው ዋናዋናዎቹ፤ ለሳይንስና 
ቴክኖሎጂ እድገት መሠረት የሆኑትን የሂሳብና የተፈጥሮ 
ሳይንስ ትምህርቶችን በማስተማር ላይ ያተኮረ፤ የሞራል 
እሴቶችን በማጎልበት ላይ ያተኮረ ሥርአተ-ትምህርት፤ 
ተለማጭነትን፣ ለአካባቢ፣ ብሄራዊ እና ዓለም አቀፋዊ 
ሁኔታዎች ምላሽ መስጠትን የሚያጠናክርና የህይወት 
ዘመን ትምህርትን የሚያበረታታ እና መምህራንን 
በተከታታይ የሙያ ማሻሻያ መርሐ-ግብር ማሰማራትና 
ተከታታይ ድጋፍ በመስጠት ሥርአተ-ትምህርቱን 
እንዲተረጉሙና ከተማሪዎችና ከብሄራዊ እድገት ጋራ 
እንዲያጣጥሙ የሚያደርግም ነው:: 

ሁሉም ባለድርሻ አካላት በዚህ መሠረት የተዘጋጀውን 

 ‹‹ አዲሱ ስርዓተ ትምህርት ብዙ ነባር ችግሮችን ይፈታል››

ሥርአተ-ትምህርት በሚገባ ለመተግበር የሚያስችል 
አመራር ለመስጠት፣ ኃላፊነት ለመቀበል እና ሙያቸውን 
ለመጠቀም መዘጋጀታቸውን ማረጋገጥ የሚያስችል 
ሥርዓት በመዘርጋት እንዲሁም የተሻለ የተማሪ ተኮር 
የመማር ማስተማር ሂደት እና ተከታታይ ግምገማን እውን 
በማድረግ የሚሰራም ነው::  በአጠቃላይ በትግበራው 
ሂደት የነበረውን ክፍተት ምላሽ በመስጠት ከወረቀት 
ባሻገር ተግባራዊነቱን የሚያረጋግጥ ሆኖ የተዘጋጀ ነው:: 

አዲስ ዘመን፡- ተቀናጅቶ የሚሰጡ ትምህርቶች 
የመፈጠራቸው መንስኤ  ምንድነው ? ችግሮችስ 
አይፈጥሩም ተብሎ ይታሰባል?

ወይዘሮ ዛፉ፡-  ሥርዓተ-ትምህርት ሲከለስም 
ሆነ ሲቀየር በሳይንሳዊ ጥናት እና ከማህበረሰቡ በሚገኝ 
ምክረሀሳብ መሰረት ነው:: መንስኤውም የፍኖተ ካርታው 
ጥናት ግኝት ሲሆን፤ ግኝቱ እንደሚያሳየው ሥርአተ-
ትምህርቱ ከሁለተኛ ደረጃ በፊት በሚገኙት እርከኖች 
የትምህርት አይነቶችን በተናጠል ሳይሆን በተቀናጀ 
መልክ መስጠት እንዳለበት ያስገነዝባል:: የተለያዩ 
መንገዶችን በመፍጠር ተማሪዎች በትምህርት ቤቶችም 
ሆነ ከዚያ ባሻገር ላለው ህይወታቸው የሚያስፈልጉ 
እውቀት ክሀሎቶችንና ብቃት እንዲያዳብሩ ማድረግንም 
እንደሚያስፈልግ ይጠቁማል:: ምክንያቱም በየደረጃው 
የሚጠበቅባቸውን የባህሪይ መገለጫ በመላበስ ወደ 
ቀጣይ የትምህርት እርከን ሲደርሱ ወደ ስራ ዓለም 
ለመግባት ራሳቸውን እና ማህበረሰቡን ለማገልገል 
የሚያስችል ብቃት እውቀት እና ክህሎት ይላበሳሉ:: 

ይህ አሰራር እውነተኛ የህይወት ሁኔታዎችን 
የሚያንጸባርቅ፣ ዕውቀትና ክህሎትን ከአንድ የትምህርት 
መስክ ወደሌላ የትምህርት መስክ ማሸጋገርን 
የሚያበረታታና እውቀትን በተበታተነና በተናጠል 
መስጠትንና በትምህርት አይነት ላይ ብቻ የተገደበ 
የትምህርት አሰጣጥን  የሚያስወግድ አቀራረብን ሥራ 
ላይ ማዋል የሚያስችል ነው:: ሰፋ ካለ መሠረት ከሚመጡ 
ተማሪዎች ፍላጎቶችና ችሎታዎች ጋር የተጣጣሙ 
የተለያዩና የተቀናጁ የትምህርት ልምዶችን መስጠት 
ደግሞ የተለያዩ የትምህርት ዘርፎችን ያቀፈና ለተማሪዎች 
ግላዊ እድገት፣ የህይወት ዘመን ትምህርት እና ቅጥር 
አማራጭ መንገድን የሚሰጥ ነው:: የሥራና የቴክኒክ 
ትምህርት በማስተዋወቅ ፈጠራን፤ ችግር ፈቺነትን 
የተላበሰ ዜጋን መቅረጽ ያስችላልም:: በዝግጅቱ ምዕራፍ 
እና በአተገባበሩ ሁኔታ አዲስ ከመሆኑ አንጻር ፍጹም ነው 
ማለት ባይቻልም ለውጡን ለመተግበር አስፈላጊ ቅድመ 
ሁኔታዎችን ትኩረት በመስጠት እንዲተገበር ሆኗል:: 

አዲስ ዘመን፡- የአዲሱ የትምህርት ስርዓትን 
ተከትሎ  ያጋጠሙ ችግሮች ይኖራሉ ? በተለይ 
ተንሳፋፊ የሚባሉ መምህራን እንደተፈጠሩ 
ከመምህራን አንደበት እየሰማን ነው:: እናም 
መፍትሄው ምንድነው ?

ወይዘሮ ዛፉ፡-እስካሁን ያጋጠመ ችግር የለም:: 
በአዲሱ ሥርአተ-ትምህርት ከሁለተኛ ደረጃ በፊት 
በሚገኙት እርከኖች የትምህርት አይነቶችን በተናጠል 
ሳይሆን በተቀናጀ መልክ መስጠት እንደ አገራችን 
ተጨባጭ ሁኔታ በጥናት የተደገፈ ሲሆን፤ ዋናው 
ለውጡን የሚተገብሩት መምህራን ደግሞ ምንም አይነት 
ችግር እንዲገጥማቸው አያደርግም:: ይልቁንም በአጭር፤ 
በመካከለኛና በረጅም ሥልጠና አቅም መገነባት አስፈላጊ 

በመሆኑ ትኩረት ተሰጥቶት ይሰራበታል:: የመምህራን 
ትምህርት ሥርዓተ-ትምህርትም ከአጠቃላይ ትምህርት 
ሥርዓተ ትምህርት ጋር ጎን ለጎን አቀናጅቶ ለማስኬድ ወደ 
ትግበራ ተገብቷል::    

አዲስ ዘመን፡- ከቋንቋ ጉዳይ ጋር ተያይዞ 
የሚነሱ አስተያየቶች አሉ:: አዲሱ ስርዓተ ትምህርት 
ከቋንቋ ትምህርት አሰጣጥ አንጻር ይዞት የመጣው 
አዲስ ነገር ምንድን ነው ?

ወይዘሮ ዛፉ፡-  አዲሱ ሥርዓተ ትምህርት የተቀረጸው 
ከቅድመ አንደኛ እስከ 12ኛ ክፍል ሲሆን፤ በቅድመ አንደኛ 
ደረጃ ሕጻናት በአፍ መፍቻ ቋንቋ ሲማሩ ከአንደኛ ክፍል 
ጀምሮ የእንግሊዘኛ ትምህርትን እንደ አንድ የትምህርት 
አይነት የሚማሩ ሆኖ ከ3ኛ ክፍል ጀምሮ የአጎራባች 
ቋንቋን ጨምሮ በአጠቃላይ ሦስት ቋንቋዎችን ይማራሉ:: 
ይህ ደግሞ ሳይንሱ የሚያስቀምጠው ነው:: እናም ሦስትና 
ተጨማሪ ቋንቋ ለምን ተማሩ የሚለው ከተነሳ ሳይንሱ 
ለምን ተተገበረ እንደማለት ይመስላል:: 

አዲስ ዘመን፡- በአፍ መፍቻ ቋንቋ ትምህርት 
መስጠቱ ከአለው የዘመኑ የትምህርት ስርዓት አኳያ 
ምን ያህል ውጤታማ ይሆናል፤ ማለትም የመርጃ 
መጸሃፍትና ሌሎች ዘመኑን የመጠነ ድጋፍ ሰጪ 
የትምህርት መሳሪያ ከማግኘት አንጻር? 

ወይዘሮ ዛፉ፡- በአፍ መፍቻ ቋንቋ ማስተማር 
ሳይንሳዊ እና ዓለም አቀፋዊ ሲሆን፤ በአዲሱሥዓተ-
ትምህርት ሕጻናትን በራሳቸው ባህልና ወግ ከአካባቢያቸው 
ጋር የተዋሀደ እውቀትና ክህሎት በማስጨበጥ 
አካባቢያቸውንና ተፈጥሮን የሚያደነቁ እንዲሁም 
የሚንከባከቡ ዜጋን ለመቅረጽ ታሳቢ አድርጎ የሚሰራበት 
ሆኗል:: ሕጻናቱ በየደረጃው የሚጠበቅባቸውን የመገለጫ 
ባህሪይ በመላበሰ ወደ ሚቀጥለው እርከን በመሸጋገር 
የተግባቦት፣ አእሞራዊ እና አካላዊ ብቃታቸው የዳበረ 
እንዲሁም ወደ ቀጣይ እርከኖች ሲሸጋገሩ ዘመኑን ከአገራዊ 
እውቀት ጋር ለመዋጀት የሚያስችሉ ያደርጋቸዋልም 
በሚል እየተከወነ ያለ ነው:: 

አዲስ ዘመን፡- ሦስተኛ ክፍል ላይ በአዲሱ 
ስርዓተ ትምህርት ተጨማሪ የአጎራባች ቋንቋዎችን 
መስጠት ይጀመራል የሚል ነገር አለ ይህ ነገርስ 
የእርስ በእርስ ትስስርን ከማጠናከር አኳያ ያለው 
ውጤታማነት እንዴት ይለካል? ማለትም እንደ 
ደቡብ ያሉ ክልሎች ብዙ አጎራባች ቋንቋዎች 
ይኖሯቸዋል:: በምን መስፈርት ተነጥለው የመማር 
ማስተማር ስርዓት ውስጥ ይገባሉ ?

ወይዘሮ ዛፉ፡- የአጎራባች ቋንቋዎችን እንደ ክልሎች 
ተጨባጭ ሁኔታ የሚታይ ይሆናል:: የዚህን ሙሉ 
ኃላፊነትም የሚወስዱት ክልሎች ይሆናሉ:: ምክንያቱም 
የትኛው ቋንቋ የተሻለ ተግባቦትና ትስስር ይፈጥራል 
እንዲሁም የትኛው ለማስተማር ብቁ ነው የሚለውን 
ጠንቅቀው ያውቁታል:: ይህ ሲሆን ግን እንደ ትምህርት 
ሚኒስቴር ጥልቅ ክትትልና ግምገማ ይደረጋል:: 

አዲስ ዘመን፡- ስምንተኛ ክፍል ያጠናቀቁ 
ተማሪዎች ወደ ሚቀጥለው ክፍል መሸጋገር ካልቻሉ 
ወደ ሙያ መስክ እንዲሰማሩ ይደረጋል:: ይህ 
ከዕድሜ ለጋነት ጋር ተያይዞ ችግር አይፈጥርም ወይ ? 

ወይዘሮ ዛፉ፡-  የሙያ ትምህርት በአዲሱ ፖሊሲ 
ተቀርጾ እንዲሰጣቸው የሆነው ሙያ እንዲያገኙ ለማድረግ 
እንጂ ሌላ ነገር ታስቦ አይደለም:: በዚያ ላይ ትምህርቱ 
የሚሰጠው ለቀጣዩ ትምህርት እንዲያግዛቸውና 
አካባቢያቸውን በቻሉት ልክ እያገለገሉ እንዲሄዱ 
ለማስቻልም ነው::  ስለሆነም ስምንተኛ ክፍል ላይ 
የተማሪው ችግር ካልሆነ በስተቀር ማቋረጥም ሆነ 
ትምህርቱ እዚያ ላይ ያበቃል የሚባል ነገር የለም:: 12ኛ 
ክፍል ብቻ ነው ተመረቀ፤ አጠናቀቀ ሊባል የሚችለው:: 
ይህም ቢሆን ሁለት መሰረታዊ ነገሮችን ታሳቢ 
አድርጎ የተከናወነ ነው:: የመጀመሪያው ምርጫቸውን 
እንዲያስተካክሉ ለማድረግ ሲሆን፤ ዩኒቨርሲቲ ሲገቡ 
የሚወዱትን፣ ውጤታማ የሆኑበትን የትምህር መስክ 
እንዲመርጡ ያግዛቸዋል:: ሁለተኛው ደግሞ 12ኛ 
ክፍልን ሲያጠናቅቁ የአንድ ሙያ ባለቤት በመሆን 
በአካባቢያቸው ወደ ሥራ እንዲሰማሩ የሚያስችላቸው 
ነው:: ስለሆነም እንደማንኛውም የክፍል ደረጃ ተምሮና 
ሰርቶ የሚያልፍባቸው እንጂ የተለየ ነገር የሚገጥምበት 
አይደለም::  እናም እንደእነዚህ አይነት ስጋቶች ሊኖሩ 

አይገባም::
አዲስ ዘመን፡- ክልሎች በራሳቸው መጸሐፍ  

ያዘጋጃሉ:: ይህ ዝግጅት አድሏዊነት እንዳይኖረው 
ምን ያህል ይቃኛል፤ የተሳሳቱ ትርክቶች 
እንዳይኖሩበትስ ምን ያህል ጥበቃ ተደርጎበታል? 
በተለይም ከታሪክ አንጻር? የታሪክ ሽሚያና 
ጀግኖችን የማጠልሸት ልኬትን ማረም ላይ ምን 
አይንት ጽዱነት አለው?

ወይዘሮ ዛፉ፡- የስርዓተ ትምህርት ሰነዶች እንደ 
ትምህርት ሚኒስቴር በአገር አቀፍ ደረጃ ይዘጋጃሉ::  
በተዘጋጁት ስታንዳርድ መሰረት ክልሎችም በራሳቸው 
አካባቢ ባህል እና ወግ የአንደኛ እና የመካከለኛ ደረጃ 
የመማሪያ እና ማስተማሪ መጽሀፍትን ያዘጋጃሉ:: ይህ 
ሲሆን ግን ደረጃውን እና ጥራቱን የጠበቀ ሥርዓተ 
ትምህርትን ተከትለው ነው:: በአጠቃላይ ትምህርት 
ሚኒስቴር ስታንዳርዱን ለማስጠበቅ ክትትል እንድናደርግ 
ያደርጋል::

አዲስ ዘመን፡- በአዲሱ የትምህርት ስርዓት 
የድሮ ትምህርቶች ዳግመኛ እንዲመጡ ሆነዋል:: 
ምክንያቱ ምንድነው ?

ወይዘሮ ዛፉ፡- እነዚህ ትምህርቶች ዳግም የመጡበት 
ዋነኛ ምክንያት የትምህርት ጥራቱ እና ብቁ ዜጋን 
ከመቅረጽ አንጻር የጎላ ድርሻ አላቸው፤ ለውስንነቶችም 
ምላሽ ይሰጣሉ:: ለአብነት በግብረገብ የታነጸ ዜጋ 
ከመቅረጽ አንጻር፤ ሥራና ትምህርትን ማስተሳሰር፤ 
ትምህርትን፤ በችሎታቸው እና በዝንባሌያቸው መርጠው 
መማር እና መስራት፤ እውቀትን ክህሎትን ማጎልበት 
ያስችላሉ:: በተለይም አገራዊ የሆኑ ማንነቶችን በሚገባ 
አውቀው የመጠቀምን ክህሎትን ያዳብራሉ:: የፈጠራ 
ሥራንም ያበረታታሉ:: 

አገርን ከፍ ከማድረግ አኳያም የማይተካ ሚና 
አላቸው:: በመድሃኒቱ፣ በባህሉ፣ በሥራ ፈጠራው 
የተሻሉ ነገሮችን ለማየትም ጉልህ ድርሻ አላቸው:: እነዚህ 
ትምህርቶች በአብዛኛው ከመጀመሪያ ደረጃ ጀምሮ 
ሊሰጡ የሚችሉ ናቸው:: ምክንያቱም መሰረት የሚጣለው 
እዚህ የትምህርት ደረጃ ላይ ስለሆነ:: ለምሳሌ የግብረገብ 
ትምህርትን ብናነሳ ከአንደኛ እስከ ስድስተኛ ክፍል ድረስ 
እንደ አንድ የትምህርት አይነት የሚሰጥ ይሆናል የእርሻ 
ትምህርትም ለ11ኛ እና 12ኛ ክፍል በሙያው መስክ እና 
እንደ አንድ የትምህርት አይነት ይሰጣል:: 

አዲስ ዘመን፡- የእንግሊዘኛ ቋንቋ በፊት 
በሳምንት ስድስት ጊዜ ይሰጥ ነበር:: በአዲሱ ስርዓተ 
ትምህርት ወደ ሶስት እንዲወርድ ተደርጓል:: ይህ 
የእንግሊዘኛ ቋንቋን የባሰ አያቆረቁዘውም ወይ?

ወይዘሮ ዛፉ፡- የተከለሱና ወደ ተግባር የተገባባቸው 
በርካታ ነገሮች አሉ:: ሙሉውን ሳያነቡና የተከለሰውን 
ሳያዩ አስተያየት መስጠት ተገቢነት የለውም:: የእንግሊዘኛ 
ቋንቋን በተመለከተ የተቀነሰ ነገር የለም:: ቀድሞ በነበረበት 
ሁኔታ ይቀጥላል:: 

አዲስ ዘመን፡- አዲሱ ስርዓተ ትምህርት 
ሲቀረጽ የእንግሊዙ ኬምብሪጅ ዩኒቨርሲቲ 
ከሥርዓተ ትምህርት ጥናት እስከ መጻሕፍት ዝግጅት 
በገምጋሚነት መሳተፉ የነበረው ፋይዳ እንዴት 
ይገለጻል?

ወይዘሮ ዛፉ፡- ስርዓተ ትምህርት ሲዘጋጅ ጥናቶችም 
ሆኑ ዝግጅቶች እንዲሁም ግምገማዎች በገለልተኛ አካላት 
መታየት ይኖርባቸዋል:: ምክንያቱ ደግሞ ከአገራዊነት 
አልፎ አለማቀፋዊነትን የጥራት ደረጃውንም ለማምጣት 
ያስችላልና ነው:: ሳይንሳዊ በሆነ መልኩ ችግሮችን በሚገባ 
ለመመልከትም ያስችላል:: ስለሆነም በዓለም ደረጃ 
ተቀባይነት ያለውንና ብዙ ቡድንን ያቀፈውን  ኬምብሪጅ 
ዩኒቨርሲቲን በጥራት አረጋጋጭነት የተሳተፈ ሲሆን 
30 በመቶ በዓለም አቀፍ 70 በመቶ ቡድኑን ያዋቀረው 
በአገር ውስጥ ባሉ አማካሪዎቹ አማካኝነት ነው:: ይህ 
ደግሞ ለአገርኛው የተጠጋ ስራ እንዲሰራ አስችሎታል:: 
በተመሳሳይ ከኬምብሪጅ ዩኒቨርሲቲ በተጨማሪ የሂሳብ 
ትምህርትን ከ9 እስከ 12ኛ ክፍል ያለውን  መጽሐፍት 
እንዲገመግም ተደርጓል:: በቀጣዮቹ ሥራዎች ላይም 
አብረው የሚዘልቁ ይሆናል:: 

አዲስ ዘመን፡- ስለሰጡን ማብራሪያ 
እናመሰግናለን:: 

ወይዘሮ ዛፉ፡- እኔም አመሰግናለሁ:: 

ወይዘሮ ዛፉ አብርሃ
በትምህርት ሚኒስቴር የተፈጥሮ ሳይንስ ትምህርቶች ስርዓተ ትምህርት ዴስክ ኃላፊ



    አዲስ ዘመን   ሰኞ መስከረም 16 ቀን 2015 ዓ.ም

ምሕረት ሞገስ 

አዲስ ዘመን፡- ሰላም ማለት ምን ማለት ነው? 
ከሚለው እንጀምርና እንቀጥል:: 

ቀሲስ ታጋይ፡- ስለሰላም የዘርፉ ምሁራን በሰፊው 
ያትታሉ:: ሰላም እንደግለሰቦች አረዳድ የተለያየ ትርጉም 
አለው ብዬ አምናለሁ:: እንደኔ እምነት ግን ሌላውን 
አለማወክ፤ የራስን ብቻ ሳይሆን የሌላውንም ሰላም 
ማስጠበቅ እና ማክበር ማለት ነው ብዬ አስባለሁ::

 የእኔ ሰላም መሆን ብቻውን የሁሉንም ሰላም 
አያረጋግጥም የሚል እምነትም አለኝ:: ስለዚህ ስለሰላም 
ሲነሳ ማንኛውም ሰው ራሱ ብቻ ሳይሆን አጠገቡ 
ያለውን ወደታችም ሆነ ወደ ላይ እንዲሁም ወደ ግራም 
ሆነ ወደቀኝ በየትኛውም በኩል ያለውን ሰውን ሰላም 
መጠበቅ አለበት ማለት ነው:: ሁሉም ሰላም ከሆነ 
የራስም ሰላም ይጠበቃል ብዬ አስባለሁ::   

አዲስ ዘመን፡- ስለሰላም ሲነሳ ብዙ ሰው ስለአገር 
ይናገራል:: ወይም የአገር ጉዳይ ብቻ ያደርገዋል:: 
ነገር ግን በእርግጥ ሰላም የሚጀምረው ከአገር ነው 
ወይስ ከእኛ  ጭምር?

ከእያንዳንዳችን? 
ቀሲስ ታጋይ፡- ሰላም የሚጀምረው ከራስ ነው:: 

ከራስ ከጀመረ በኋላ እየቀጠለ ወደ ቤተሰብ ያድጋል:: 
ጎረቤት አካባቢን ይዞ ቀስ በቀስ እያለ ወደ መንደር 
ይደረሳል:: አልፎ ተርፎ ወደ አገር እና ወደ ዓለም ሁሉ 
ይሻገራል:: ስለዚህ ሰላም ከራስ ይጀምራል፤ ውስጥን 
ሰላም ከማድረግ ይጀምራል።  

አዲስ ዘመን፡- እስኪ ኢትዮጵያዊነትን እና 
ሰላምን አስተሳስረው ይግለፁልኝ? 

ቀሲስ ታጋይ፡- ኢትዮጵያ አንዱ መለያዋ ሰላማዊ 
ህዝብን የያዘች መሆኗ ነው:: ጀግኖች አባቶች ያሉላት 
ነፃነቷን የምታስከብር፤ በልዑዋላዊነቷ እንደማትደራደር 
በአግባቡ በድርሳናት ማህደር ተቀምጦላታል:: 
ኢትዮጵያዊነት ስንል፤ ሰላም ስንል ሁለቱ የአንድ 
ሳንቲም ሁለት ገፅታዎች ናቸው:: ኢትዮጵያ ከየትኛውም 
አገር ከቅርብ ጎረቤቶቿም ሆነ ከሌሎች አገሮች ጋር 
በሰላም የመኖር ታሪክ ያላት አገር ናት:: ማንንም ወርራ 
አታውቅም:: እንደውም አልፋ ተርፋ ከሌሎች አገሮች 
ጋር በሰላም ለመኖር የምትሻ ብቻ ሳይሆን የምትሰራ 
አገርም ጭምር ናት:: በየአገራቱ የሰላም መደፍራስ ሲኖር 
የሰላም አስከባሪ በመላክ የምተታወቅም አገር ናት። 
ይሄ ዛሬ አይደለም ከኮንጎ ከኮሪያ ዘመቻ  ጀምሮ ታሪክ 
የሚመሰክረው ነው።  

አዲስ ዘመን፡- ትክክል ነዎት ኢትዮጵያውያን 
ከጎረቤት አገራት ጋርም ሆነ ከሌሎች አገሮች ጋር 
በሰላም የመኖር ፍላጎት አላቸው:: ኢትዮጵያ ወረራ  
ፈፅማ ወይም በተለየ ምክንያት በኢትዮጵያ 
አነሳሽነት ጦርነት ውስጥ ተገብቶ አይታወቅም:: 
ነገር ግን የቅርብ ጊዜውን የኢትዮጵያን ታሪክ 
ስናይ ከንጉሱ ጊዜ ጀምሮ በውስጥ የተለያዩ 
ሰላምን የማደፍረስ እና የሽብር ድርጊቶች 
ይፈፀማሉ:: ንጉሱ ብቻ ሳይሆኑ ደርግም በጦርነት 
ሲጨነቅ የኖረ መንግስት ነበር:: በኢህአዴግ 

‹‹መንግስት እስከ መጨረሻው ልበ ሰፊ ሆኖ አሁንም ሰላም 
የሚመጣበት ሁኔታ ላይ ማተኮሩ ትክክለኛ አካሄድ ነው››

ጊዜም ቢሆን ከኤርትራ ጋር ከተካሔደው ጦርነት 
በተጨማሪ ሌሎች ሰላምን የሚያደፈርሱ የተለያዩ 
ነፍጥ አንግበው ጦርነት የከፈቱ ፓርቲዎች 
ወይም ቡድኖች በአገር ውስጥም ውጊያ ላይ 
ነበሩ:: አሁንም  አሸባሪው ሸኔም ሆነ ሕወሓት 
የኢትዮጵያን ሰላም እያደፈረሱ ነው:: ይህ ሁሉ 
ሲታይ በእርግጥ እርሶ እንዳሉት ኢትዮጵያውያን 
ሰላማዊ ናቸው? በሰላም ኖረዋል ማለት ይቻላል? 
የኢትዮጵያውያንን ሰላም ወዳድነት ጥያቄ ውስጥ 
የሚከቱ ነገሮች የሉም ብለው ያምናሉ ? እዚህ 
ላይ ምን ይላሉ?

ቀሲስ ታጋይ፡- በመሪዎቹ ዘመናት የነበሩትን 
ጦርነቶች በሚመለከት አያይዤ ለመናገር እቸገራለሁ:: 
ምክንያቱም ጦርነት የሚፈጠረው እንደመሪዎቹ አያያዝ 
የሚወሰን ነው:: በፖለቲካው ውስጥ የሚቀርቡት 
አማራጮች ለሰላም መደፍረስ ወሳኞች ናቸው:: እኔ 
ሰላምን ከላይ በገለፅኩት መንገድ ስበይነው ሁለት 
ነገሮችን ታሳቢ አድርጌ ነው:: አንደኛው ሰላም ወዳድ 
ነን ብዬ ነው:: ነገር ግን ደግሞ የመሪዎቹ ፍትሃዊ 
አለመሆን የሃብት ክፍፍል ላይም ሆነ ሌሎችም ጉዳዮች 
ላይ አድሏዊነት ካለ ሁልጊዜም ቢሆን የሚኖረው ሰላም 
ሳይሆን ግጭት ነው:: ይሔ ደግሞ ከሰላም ወዳድነት ጋር 
የሚጣረስ አይደለም:: 

በደል ሲበዛ ፍትሕ ለመጠየቅ አደባባይ መውጣት 
ከማንኛውም ሰው የሚጠበቅ ነው:: የፍትሕ እጦት 
ብስጭት ውስጥ ይከታል፤ ከአቅም በላይ ሲሆን ደግሞ 
አደባባይ መውጣት ይኖራል:: ከዛ ግጭት ይቀጥላል፤ 

በመጨረሻ ሰላም ይደፈርሳል:: ስለዚህ ከዚህ ጋር 
ተያይዞ ሊነሱ የሚችሉ ብዙ ጉዳዮች አሉ:: 

የመሪዎቹ በትክክል አለመምራት እና በትክክል 
ፍትሕ አለማስፈን የሰላም መደፍረስን ያመጣል:: 
አድላዊነት ሲኖር፤ ለእኔ ብቻ የሚል አስተሳሰበ 
ሲሰፍን፤የበላይና የበታችነትን መንፈስ የሚፈጥር 
ሁኔታ  ሲፈጠር አንቢተኝነት ይነግሳል።  የንጉሱ ጊዜ 
ህዝቡ አደባባይ የወጣው እና ተቃውሞ ያሰማበት ትልቁ 
ምክንያት የፍትሃዊነት ጥያቄ ስለነበረ ነው:: በደርግ ጊዜም 
ቢሆን በአንዳንድ ወገን የሚነሱ ጥያቄዎችን አለመመለስ 
ስለተስተዋለ፤ ያንን ተከትሎ ሰላም ደፍርሷል:: ስለዚህ 
ስለሰላም ወዳድነት እና ስለመሪዎች ከተነሳ ተያይዘው 
የሚነሱ ነገሮች መኖራቸውን ማሰብ ተገቢነት አለው 
ብዬ አስባለሁ:: ዞሮ ዞሮ ግን በአጠቃላይ በመሪዎች 
ደረጃ የነበረውን የሰላም ፍላጎት እና ፍትሃዊነታቸውን 
በሚመለከት አሁን ይሔ ነው የምንለው አይደለም 
ማለቴ ነው::     

አዲስ ዘመን፡- መንግስታቱ ከኢትዮጵያ የወጡ 
ናቸው:: ንጉሱም ሆኑ ደርግ እንዲሁም ኢህአዴግም 
ሆነ የአሁኑ መንግስት የኢትዮጵያውያን ስብስብ 
ናቸው:: ነገር ግን መንግስታቱ ተረጋግተው 
በሰላም የሚሠሩበትን ዕድል አላገኙም:: ሕዝቡ 
ጦረኛ ስለመሆኑ ይነገራል:: ለዚህ የተለያየ መነሻ 
ቢኖረውም በውጪ ጠላቶች መታለልም (ባንዳነት) 
ቢሆን ከዕውቀት ማነስ ጋር የሚያያይዙት  አሉ:: 
በዚህ ምክንያት ደግሞ ሰላም ማጣታችን 
ዋጋ አስከፍሎናል፤ እያስጨነቀን ጊዜያችንን 

ሊቀ ትጉሃን ቀሲስ ታጋይ ታደለ
በኢትዮጵያ የሃይማኖት ተቋማት ጉባኤ ጠቅላይ ፀሃፊ 

ሰላም ማለት ምን ማለት ነው? ኢትዮጵያዊነት እና ሰላም  ምን ያህል የተሳሰሩ ናቸው? 
ከታሪክ እንደምንረዳው የኢትዮጵያ መንግስታት ተረጋግተው በሰላም የሚሠሩበትን 
ዕድል አላገኙም:: አሁንም እየሆነ ያለው ይኸው ነው:: ይህ ለምን ሆነ? ኢትዮጵያ 

አሁን ላለችበት ድህነት አንደኛው ምክንያት በዘመኗ ሰላም ማጣቷ እንደመንስኤ ይጠቀሳል:: 
በዚህ ላይ ምን ይላሉ? አጥንት እየቆጠሩ ጦርነት ውስጥ መግባት ስግብግብነት እና የዕውቀት 
ችግር አይደለም? በዚህና በቀጣይነት  ሰላም እንዲሰፍን ምን ማድረግ አለበት? የሚሉ ተጨማሪ 
ሌሎች ጥያቄዎችንም አክለን ለኢትዮጵያ የሃይማኖት ተቋማት ጉባኤ ጠቅላይ ፀሃፊ ሊቀ ትጉሃን 
ቀሲስ ታጋይ ታደለ አቅርበን እንደሚከተለው ምላሽ ሰጥተውን እንዲህ አቅርበነዋል::  

ሰው ወደ ጦርነት የሚገባው 
ጥያቄ  አለኝ ብሎ ነው:: ደግሞ 
መንግስት በተገላቢጦሽ ጥያቄ 
አለኝ የሚል ካለ ጥያቄውን  

እንዲያቀርብ በሩ ክፍት ነው:: 
ይህንን ዕድል እንደመጠቀም 

ጫካ ገብቶ ነፍጥ አንግቦ 
መፍትሔ ሊገኝ አይችልም:: 
ለህዝብ ሰላም አይሰጥም፤ 

ሕዝባዊ ድጋፍም አይገኝም:: 
ሕዝባዊ ድጋፍ የሚገኘው 
በሰላም፣ በውይይት እና 

በድርድር ብቻ ነው:: ያለበለዚያ 
ደግሞ በምርጫ ተወዳድሮ 

ማሸነፍ ሲቻል ነው



ወቅታዊ
አዲስ ዘመን   ሰኞ መስከረም 16 ቀን 2015 ዓ.ም ገጽ 11

ወቅታዊና ልዩ ልዩ

በልቶብናል፤ አሁንም በድህነት እንድንኖር 
አድርጓል ይባላል:: እዚህ ላይ ምን ይላሉ?

ቀሲስ ታጋይ፡- የሰላም አለመኖር ጭንቀት 
እንደሚፈጥር ይታወቃል::  በየትኛውም ቦታ  ሰላም 
ሲደፈርስ ሁሉም ላይ ጭንቀት እንደሚፈጠር 
አይካድም:: ተረጋግቶ መምራትም ሆነ መኖር ያዳግታል:: 
ስለዚህ በየትኛውም መስክ ትልቁ ነገር ሰላምን ማረጋገጥ 
አስፈላጊ መሆኑ አያጠያይቅም:: ነገር ግን ደግሞ ሰላም 
አንድ ወገን ብቻ ስለፈለገ የሚያመጣው አይደለም:: 
ሁለት የሚጋጩ አካላት ካሉ ሁለቱም ለሰላም ቅድሚያ 
እንዲሰጡ መሥራት ይኖርብናል:: ስለዚህ አንዱን ብቻ 
ተው ስለተባለ ቢተውም ሌላኛው ትንኮሳውን ካላቆመ 
ግጭቱ ይቀጥላል:: ሁለት የሚጋጩ ወንድማማቾች 
ካሉ ሁለቱንም መክሮ እና ገስፆ ወደ ሰላም መንገድ 
እንዲመጡ ማድረግ ያስፈልጋል:: ከዛ ውጪ ግን በአንድ 
ወገን ብቻ ሰላም ስለተባለ ሰላም ይረጋገጣል ብዬ 
አላምንም:: 

አዲስ ዘመን፡- ኢትዮጵያ አሁን ላለችበት 
ድህነት አንደኛው ምክንያት በዘመኗ ሰላም 
ማጣቷ አንደኛው መንስኤ መሆኑን አስመልክቶ 
ይጠቀሳል:: እዛ ላይ ሃሳቦት ምንድን ነው?

ቀሲስ ታጋይ፡- ይሔ የድህነት ጉዳይ ሲጠቀስ 
ኢትዮጵያ ያለችበትን ሁኔታ እና አቀማመጧን መገንዘብ 
አለብን:: ኢትዮጵያ ድሃ አገር ነች:: በብዙ መልኩ 
ለመነሳት ወደ መካከለኛም ሆነ ወደ በለፀጉ አገራት 
ለመድረስ የራሷ ጥረት እያደረገች ያለች አገር ናት:: ነገር 
ግን ደግሞ ኢትዮጵያ ነዳጅ ያላት አገር አይደለችም:: 
ወይም በተለያዩ መንገዶች ማዕድናትን ማግኘት እና 
ማውጣት የምንችልበት ቴክኖሎጂን ለመጠቀም 
አልደረስንም:: ስለዚህ ብቸኛው አማራጫችን የአባይ 
ግድብ ነው::

 የአባይ ግድብ ለኢትዮጵያ ትልቅ ተስፋ ያለው 
በመሆኑ እናቶች እንጨት ሽጠው መሃረባቸውን 
ፈትተው እያዋጡ እየተገነባ ነው:: ከየትኛውም 
አካል እርዳታ ሳናገኝ ከራሳችን የምንገነባው ነው:: 
ኢትዮጵያ ይህንን የምታደርግበት ዋነኛ ዓላማ ከድህነት 
ለመውጣት ብቻ ነው:: ከድህነት እንዳንወጣ እና ሃይል 
ማመንጨት እንዳንችል ደግሞ አጠገባችን ካሉት 
ጎረቤት አገራት ጀምሮ ሌሎችም አገራት የሚሰሯቸው 
ሴራዎች አሉ:: ከሚሰሩት መካከል አንዱ እርስ በእርስ 

ግጭት እንዲፈጠር ማድረግ ነው:: ይህ የሚሆነው 
አንድም መንግስት ሙሉ ለሙሉ ፊቱን ከልማት ይልቅ 
ወደ ጦርነት እንዲያዞር፤ በሌላ በኩል ደግሞ ከጦርነት 
የሚገኘው ትርፍ የንብረት ውድመት እና የሰው ህይወት 
መጥፋት ብቻ ነው:: ስለዚህ ንብረት ሲወድም ደግሞ ወደ 
ኋላ መመለስ የግድ ይሆናል::

 በአሁኑ ጦርነት በትክክል ቁጥሩን ለመግለፅ 
ቢያስቸግረኝም በትንሹ በመቶ ሚሊየን ብር የሚገመት 
ሃብት አጥተናል:: በእርግጥ ለአንድ ዓመት የሚሆን በጀት 
አጥተናል ሊባልም ይችላል:: ይህ በአንድ ጦርነት ያጣነው 
ነው:: ከጦርነት ኪሳራ እንጂ በፍፁም ትርፍ አይገኝም:: 
ይህንን ሁሉ የሚያደርጉት የኢትዮጵያን ማደግ እና 
መበልፀግ የማይፈልጉ ሃይሎች ናቸው:: ልክ ለውሻ 
አጥንት ወርውሮ የማጣላት ስራ እንደሚሰራው፤ እኛንም 
በአጥንት እያደባደቡ እነርሱ ግን ስራቸውን የሚሰሩ 
መሆናቸውን መገንዘብ አስፈላጊ ነው:: 

እንደተባለው ጦርነቱ ለእስካሁኑ ድህነት መንስኤ 
ቢሆንም ለጦርነቱ መነሻው ደግሞ ሌላ ነው:: እስከ አሁንም 
ሰላም ቢኖር ኖሮ ሙሉ ለሙሉ ፊታችንን የምናዞረው 
ወደ ልማት ነበር:: በቅርብ ጊዜ እንዳየነው ትንሽ ጊዜ ፋታ 
ሲገኝ የግብርና ዘርፉ እጅግ ተቀይሯል:: ከቡና የተገኘው 
ገቢም አድጓል:: በተቻለ መጠን ሙሉ ለሙሉ ፊታችንን 
ወደ ሰላም እና ወደ ልማት ማዞር አለብን:: ያንን ለማድረግ 
ደግሞ ጦርነቶች አስፈላጊ አይደሉም:: ጭራሽ ጦርነት 
መኖር የለበትም:: ከዚህ መውጣት አለብን::     

    አዲስ ዘመን፡- እርሶ  እንዳሉት ጦርነት 
አስፈላጊ  አይደለም:: ነገር ግን  ለታሪካዊ  
ጠላቶቻችንም  ሆነ ለሌሎች የኢትዮጵያን ዕድገት 
ለማይፈልጉ የውጪ ሃይሎች ተገዢ በመሆን  
አጥንት እየቆጠሩ ጦርነት ውስጥ መግባት 
ስግብግብነት እና የዕውቀት ችግር ነው ይባላል:: 
እንደውም የዕውቀት ብቻ ሳይሆን፣ የችሎታ 
እና አጠቃላይ የዓቅም ማነስ ሲኖር ወደ ጦርነት 
ይገባል:: ለምሳሌ  አንድ  አካል  መንግስት  ከሆነ 
ካለው መንግስት ጎን  ሆኖ አገር ከመገንባት ይልቅ 
መንግስት መሆን ያለብኝ እኔ ብቻ ነኝ ብሎ ጦርነት 
መፍጠር አሁንም እየታየ ያለ ወደ ኋላ የሚጎትተን 
ተግባር ነው:: እዚህ ላይ ምን ይላሉ?   

ቀሲስ ታጋይ፡- እኔ እንደማምነው በአንድ አገር 
ውስጥ ሁለት መንግስት መኖር አይችልም:: የሚኖረው 

መንግስት አንድ ነው:: የሚኖረውም ወንበር አንድ 
ወንበር ብቻ ነው:: ከ100 ሚሊየን በላይ  ሕዝብ ቢኖርም 
የሚመራው ያው አንድ ሰው ብቻ ነው:: 100 ሚሊየን 
ሰው መንግስት መሆን አይችልም:: ሕወሓቶች አሁን 
ይህንን ዕውነታ መቀበል አቅቷቸዋል:: እነርሱ ብቻ 
ሳይሆኑ እንደ ሸኔ ዓይነት አንዳንድ ሃይሎች ይህንን 
እውነታ መቀበል ተስኗቸዋል:: ሁልጊዜም መሪ መሆን 
ይፈልጋሉ:: ነገር ግን ያ ሊሆን አይችልም:: በሕዝብ 
መመረጥ ያስፈልጋል:: 

ሕዝብ አንድ ሰውን ከመረጠ እውነታውን መቀበል 
ያስፈልጋል:: ወደ ሌላ ሒሳብ መግባት አያስፈልግም:: 
ሌሎችም በህዝብ ዕድል የተሰጣቸው ሰዎች ሊመሩ 
ይገባል:: ጊዜ ሊሰጣቸው ይገባል:: እኛ ብቻ እንምራ፤ 
ማንም ቢሆን እኛ ባልነው ርዕዮተዓለም ብቻ መምራት 
የግድ ነው ከተባለ ግን አይቻልም:: ሕዝብ አይቀበልም:: 
ሕዝብ የሚቀበለው ራሱ የመረጠውን ነው:: 

አዲስ ዘመን፡- የአሁኑን ብቻ ሳይሆን 
የበፊቱንም እናንሳና በኢትዮጵያ መንግስት ላይ 
ተረጋግቶ እንዳይሠራ ማድረግ የተለመደ ነው:: 
ይህ ለምን ሆነ? ኢትዮጵያኖች አማኞች ቢሆኑም 
ታግሶ መንግስትን ከመጠበቅ ከመንግስት ጋር 
ከመተባበር አንፃር የግብረገብነት  ክፍተት 
የለባቸውም ብለው ያስባሉ?  ከዚህ ጋር ተያይዞ 
የሃይማኖት አባቶችስ ሚናን ከመወጣት አንፃር 
ምን ይላሉ?

ቀሲስ ታጋይ፡- ሁሉም ነገር ሲሆን ጉዳዮችን 
ወደ ሃይማኖት አባቶች መጎተት ትክክል አይደለም:: 
መቼም የሃይማኖት አባቶች ወደ ጦርነት እንዲገባ 
አይገፉም፤ መንገድ እንዲዘጋ ድንጋይ አያቀበሉም:: 
ሰዎች ይቀበሏቸዋል፤ አይቀበሏቸውም ሌላ ነገር ነው:: 
መወቀስ ካለባቸው እንደውም መወቀስ ያለባቸው 
ወላጆች ናቸው:: ወላጆች የቤተሰብ ሃላፊዎች ናቸው:: 
ልጆቻቸውን የመቅረፅ ግዴታ አለባቸው:: ልጆቻቸው 
የት እንደሚውሉ ማወቅ የግድ ነው:: 

የሃይማኖት አባቶች በአብዛኛው ግንኙነታቸው 
ከፀሎት ጋር ከመፅሃፍ ቅዱስ እና ከዳዊት ጋር፤ ከቁርዓን 
እና ከሃዲስ ጋር ናቸው:: እነርሱ ከቴክኖሎጂ የራቁ 
ናቸው:: የኛ ትውልድ ደግሞ ከፌስቡክ፣ ከቲክቶክና 
ከቲዩተር ጋር ነው:: ስለዚህ ሁለት የተጣረሱ አካሎችን 
ሚዛን ለመጠበቅ ቴክኖሎጂ ያስፈልጋል:: ይህ ሲታይ 

ወላጆች ከሃይማኖት አባቶች በላይ ሃላፊነት አለባቸው:: 
ግብረገብነት ላይ መሥራት አለባቸው:: በአንድም በሌላም 
መንገድ የሚዋጋውም ሆነ ያልተገባ ድርጊት የሚፈፅመው 
ያው የኛው ልጅ ነው::

 የሃይማኖት አባቶች በዚህ ላይ ሥራ አልሰሩም ሳይሆን 
ያሉት ሁለት በተራራቀ ዓለም ውስጥ ነው:: ይህንን ማወቅ 
ያስፈልጋል:: አንደኛው የቴክሎጂ ዓለም ውስጥ ነው:: 
ሌላኛው ደግሞ ወደዚህ አልተቀላቀለም። በነበረበት መንገድ 
ላይ ነው:: ሁለቱን ለማቀራረብ በሚደረግ ጥረት ላይ ደግሞ 
ልዩነት ሊኖር ይችላል:: ነገር ግን ቤተሰቦች በይበልጥ ማገዝ 
አለባቸው::  

ከዛ ውጪ በቅርበት ያሉት ደግሞ የትምህርት ተቋማት 
ናቸው:: መምህራንም መሥራት አለባቸው:: ቴክኖሎጂን 
ተጠቅሞ  ትውልዱን የማቀራረብ እና ግብረገብነት ላይ 
የመስራት ሃላፊነት በዋናነት የመምህራን እና የወላጆች 
ግዴታ ነው:: 

ከጊዜው ጦርነት አንፃርም ከተነሳ የሃይማኖት አባቶች 
እስከ አሁን የሚችሉትን እያደረጉ ነው:: ከዚህ እስከ መቀሌ 
ድረስ ሔደው ጦርነት እንዳይኖር መክረዋል:: ሃላፊነታቸውን 
ተወጥተዋል:: መቀበል አለመቀበል ግን የፖለቲከኞችና 
የምሁራን ድርሻ ነው:: በሃይማኖት ተቋማት በሃይማኖት 
አባቶች አሁንም ተስፋ አለኝ:: አሁንም በተመሳሳይ መልኩ 
ጥሪ እያቀረቡ ነው::        

አዲስ ዘመን፡- ተቋማት ለምሳሌ ከላይ 
ጠቅሰውታል የትምህርት ተቋማት፣ ሌሎችም የፍትሕ 
ተቋማት ምን መስራት አለባቸው? 

ቀሲስ ታጋይ፡- መንግስት አሁንም ድረስ በሩን ክፍት 
አድርጓል:: እስከ መጨረሻው ድረስ ክፍት እንደሚያደርግ 
ተስፋ አለኝ:: አሁንም ወደ ሰላም እና ወደ ውይይት መግባት 
አለብን:: መንግስት ጦርነት ውስጥ ተገደን ገባን እንጂ ጦርነት 
አንፈልግም ብሏል:: ይህንን ሁሉም አድንቆ ሁልጊዜም 
ለሰላም ቅድሚያ የሚሰጥን ማበረታታት ያስፈልጋል:: 

በደንብ ሊሰመርበት የሚገባው የሰላም ቅድመ 
ሁኔታው ሰላም ብቻ ነው:: ለሰላም እንደቅድመ ሁኔታ 
መቅረብ ያለበት ምንም ዓይነት ጉዳይ መኖር የለበትም:: 
ሊኖርም አይገባም:: መንግስት አሁንም እስከ መጨረሻው 
ድረስ ልበ ሰፊ ሆኖ ነገሮችን መዝኖ ሰላም የሚመጣበትን 
ሁኔታ ማየቱን መቀጠሉ ጥሩ ነው:: ሌሎችም የሃሰት ወሬ 
ሕዝብ ላይ እየረጩ ‹‹እንትና መጣ፤ ከዚህ ውጣ›› የሚሉ 
የፌስ ቡክ አርበኞች ሰከን ብለው የሰላም እና የሚያቀራርቡ 
ወደ ድርድር የሚያመጡ ወሬዎችን ሊያወሩ ይገባል ብዬ 
አስባለሁ:: 

በትግራይ ያለውም ሃይል በትክክል እየፈፀመ ያለው 
ምን እንደሆነ ማመዛዘን አለበት:: ሕፃናትን ለጦርነት 
ከማሰለፍ እና ከመማገድ ይልቅ በተመሳሳይ መልኩ 
ለሰላም ቅድሚያ ቢሰጥ መልካም ነው:: ከጦርነት 
የሚያተርፍ የለም:: አሁንም መንግስት በሩ ክፍት 
መሆኑን አረጋግጧል:: ስለዚህ አሁንም ቢሆን ይህን 
ዕድል ቢጠቀሙበት መልካም ነው:: በዚህ ላይ የዕምነት 
ተቋማትም ሆኑ ሌሎች መንግስታዊም ሆነ መንግስታዊ 
ያልሆኑ ድርጅቶች መንግስት የሰላም ጥሪ እያስተጋባ 
መሆኑን ለዓለም ማሳወቅ ይኖርባቸዋል::        

አዲስ ዘመን፡- ቀጣይነት ያለው ሰላም 
እንዲሰፍን ህዝቡስ ምን ማድረግ አለበት? ሕወሓት 
ብቻ ሳይሆን ሸኔንም በሚመለከት አስተሳስረው 
ቢነግሩኝ ? 

ቀሲስ ታጋይ፡- ሰው ወደ ጦርነት የሚገባው ጥያቄ  
አለኝ ብሎ ነው:: ደግሞ መንግስት በተገላቢጦሽ ጥያቄ 
አለኝ የሚል ካለ ጥያቄውን  እንዲያቀርብ በሩ ክፍት ነው:: 
ይህንን ዕድል እንደመጠቀም ጫካ ገብቶ ነፍጥ አንግቦ 
መፍትሔ ሊገኝ አይችልም:: ለህዝብ ሰላምም አይሰጥም፤ 
ሕዝባዊ ድጋፍም አይገኝም:: ሕዝባዊ ድጋፍ የሚገኘው 
በሰላም፣ በውይይት እና በድርድር ብቻ ነው:: ያለበለዚያ 
ደግሞ በምርጫ ተወዳድሮ ማሸነፍ ሲቻል ብቻ ነው:: 

ስለዚህ መንግስት መሆን የሚፈልግ ካለ ለምርጫ 
ይቅረብ:: ይወዳደር እና በካርዱ ያሸንፍ:: ከዛ ውጪ ግን 
ሰው እየገደሉ፤ ልማት እያስተጓጎሉ፤ የሚኬድባቸው 
መንገዶች የሚያዛልቁ አይደሉም:: ይህንን ሕወሓት እና 
ሸኔ ብቻ ሳይሆኑ ማንም ቢሆን ሊያውቀው እና ሊረዳው 
የሚገባ ነው::  

አዲስ ዘመን፡- ስለነበረን ቆይታ በዝግጅት 
ክፍሉ ስም አመሰግናለሁ:: 

ቀሲስ ታጋይ፡- እኔም ስለጋበዛችሁኝ አመሰግናለሁ::

ዓለም አቀፍ    

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

ልዩ ፍላጎት የሚሹ ተማሪዎች ዛሬም ድረስ 
ከቤታቸው ያልወጡ እና እንደ እኩዮቻቸው ወደ 
ትምህርት ቤት ያልገቡ ህጻናት፣ ታዳጊ እና የወጣቶች 
ቁጥር ቀላል አይደለም:: ወደ ትምህርት ቤት 
ካለማቅናታቸውም በተጨማሪ በቤተሰቦቻቸውም 
ይሁን በአሳዳጊዎቸቻው እየታሠሩ ከቤት ይውላሉ:: 
ባለማወቅም ይሁን በማወቅ ማሕበረሰቡም ያገላቸዋል፤ 
ቤተሰቦቻቸውም እነርሱን የሚንከባከብላቸው ሠው 
በማጣት ከሥራ እና ከማሕበራዊ መስተጋብሮቻቸው 
እንዲገለሉ ያደርጋቸዋል:: ይህ ችግር ደግሞ ከከተማ 
ይልቅ ወደ ገጠሩ አካባቢ ምን ያህል ከባድ ሊሆን 
እንደሚችል መገመት አያዳግትም:: 

ታዲያ እነዚህን ችግሮች ለመቀነስም ትምህርት 
ሚኒስቴር እንደ ተቋም እና በዚህ ሥራ ላይ ከተሠማሩ 
ድርጅቶች ጋር በጋራ እየሠራ እንደሆነ አይዘነጋም:: 
የችግሩን ኣሳሳቢነት የልዩ ፍላጎት እና አካቶ ትምህርት 
አተገባበር ዙሪያ እንዲሁም በቀጣይም ምን መሠራት 
እንዳለበት ለመምከር ‹‹ሦስተኛው አገር አቀፍ የልዩ 
ፍላጎት/አካቶ ትምህርት ጉባኤ›› ባሳለፍነው ሳምንት 
መስከረም 13 እና 14 ቀን 2015 ዓ.ም ተካሂዷል::

የትምህርት ሚኒስቴር ሚኒስትር ዴኤታ ዶክተር  
ፋንታ ማንደፍሮ  ጉባኤውን ሲከፍቱ ባስተላለፉት 
መልእክት ላይ እንዳሉት፤ ሁሉም ዜጎች ጥራት ያለው 
ትምህርት እንዲያገኙ የአካታች ትምህርት ሥርዓት 
ትግበራ ተግባራዊ እየተደረገ ይገኛል:: በፊላንድ 
መንግሥትና በዓለም ባንክ ትብብር በዘርፉ በተሠራው 
ሥራም በአንደኛ ደረጃ የልዩ ፍላጎት ተማሪዎች ተሳትፎ 

ልዩ ፍላጎት ያላቸውን ተማሪዎች የትምህርት ሁኔታ ለማሻሻል
እየሩስ ተስፋዬ

በ2006 ዓ.ም ከነበረበት 70 ሺ 477 በሰባት ዓመታት 
ውስጥ በሦስት እጥፍ በማደግ በ2013 ዓ.ም ወደ ሁለት 
መቶ 33ሺ ሦስት መቶ 10 ማሳደግ ተችሏል:: የልዩ 
ፍላጎት/አካቶ ድጋፍ መስጫ  ማዕከላትን ከማስፋፋት 
አኳያም በ2006 ዓ.ም ዘጠኝ የናሙና ማዕከላት የነበሩ 
ሲሆን፤ በ2014 ዓ.ም ከስምንት መቶ 34 በላይ ከፍ 
ተደርጓል:: ከሥራቸው ያሉትንም ከሦስት ሺህ በላይ 
ሳተላይት ትምህርት ቤቶችን ለማድረስም ተችሏል::

ይሁን እንጂ ልዩ ፍላጎት ላላቸው ተማሪዎች በርካታ 

ዜጎች በተለይም አካል ጉዳተኞች፣ ህጻናት እና ወጣቶች 
ዛሬም ድረስ ከትምህርት ገበታ ውጭ መሆናቸውን ከቶም 
አንዘነጋውም በማለት የሚገልጹት ሚኒስትር ዴኤታው፤ 
ዕድሉን አግኝተው ወደ ትምህርት ቤት የመጡትም 
ቢሆን ተገቢውን ድጋፍ ባለማግኘታቸው ምክንያት 
ትምህርታቸውን ለማቋረጥ የሚገደዱ ብዙዎች ናቸው:: 
ስለሆነም በስድስተኛው የትምህርት ልማት ዘርፍ መርሃ 
ግብር ለልዩ ፍላጎትና አካቶ ትምህርት ጉዳዮች ከፍተኛ 
ትኩረት በመስጠት ከባለዘርፈ ብዙ ጉዳቶች አንዱ ሆኖ 

እንዲካተት መደረጉንም ይናገራሉ:: መንግሥት ለአካል 
ጉዳተኞች ትምህርት ትኩረት የሚሰጠውና ተግባራዊ 
የሚያደርገው ዓለም አቀፍ ስምምምነቶችን ስለተቀበለ 
ብቻ ሳይሆን ያላቸውን እምቅ ክህሎትና ችሎታ 
ተጠቅመው የአገር ልማትና እድገት ላይ የራሳቸውን 
አሻራ እንዲያስቀምጡት ጭምር ነው በማለት ሚኒስትር 
ዴኤታው ይገልጻሉ::

እንደ እርሳቸው ገለጻም፤ የልዩ ፍላጎት ያላቸውን 
ተማሪዎች የትምህርት ሁኔታ ለማሻሻል የሁሉንም 
ባለድርሻዎች ኣካላት  ርብርብን ይሻል:: በመሆኑም ሁሉም 
ባለድርሻዎች ለልዩ ፍላጎትና ለአካቶ ትምህርት መሻሻል 
ቀጣይነት ያለው ርብርብ ማድረግም ይጠበቅባቸዋል ::

በኢትዮጵያ የፊንላንድ ኤምባሲ የትምህርት አማካሪ 
የሆኑት ፒኣ ኮርፒነን በበኩላቸው፤ በኢትዮጵያና 
በፊንላንድ መንግሥታት ትብብር በአካቶ ትምህርት 
ትኩረት ተደርጎ እየተሰራ መሆኑን ጠቅሰው፤ በዚህም 
በአሁኑ ጊዜ ከ90 ሺ በላይ አካል ጉዳተኛ ህጻናት 
የትምህርት እድል ተጠቃሚ መሆናቸውን ይጠቁማሉ:: 
ይህም በእቅድ ከተያዘው 24 ሺ አካል ጉዳተኛ ህጻናት 
በሦስት እጥፍ ብልጫ ያለው ይሁን እንጂ በኢትዮጵያ 
በልዩ ፍላጎት/በአካቶ ትምህርት በርካታ ሥራዎች 
እየተከናወኑ ቢሆንም አሁንም ገና ብዙ መሥራት 
እንደሚጠበቅ የትምህርት አማካሪዋ  አስገንዝበዋል::

ለሁለት ቀናት በቆየው ጉባኤም በልዩ ፍላጎትና /አካቶ 
ትምህርት አተገባበር ዙሪያ የተለያዩ ጥናታዊ ጽሑፎችና 
ተሞክሮዎች ቀርበው ውይይት የተደረገባቸው ሲሆን፤ 
በጉባኤው ላይ ከክልሎችና ከከተማ አስተዳደሮች፣ ከአካል 
ጉዳተኛ ማህበራት እና ሌሎችም ጉዳዩ የሚመለከታቸው 
ባለድርሻዎች ተሳታፊ ሆነዋል::

ዶክተር ፋንታ ማንደፍሮ 

በጋዜጣው ሪፖርተር

የ ሶ ማ ሊ ላ ን ድ 
የምርጫ ኮሚሽን 
ምርጫው የሚካሄድበትን 
ጊዜ በዘጠኝ ወራት 
አራዝሟል::

በ ተ ገ ን ጣ ይ 
ሶማሊላንድ ሊካሄድ 
የነበረው ፕሬዚዳንታዊ 
ምርጫ «በቴክኒካል 
እና በፋይናንሺያል 
ምክንያቶች» መራዘሙን 
ምርጫ ኮሚሽኑ አስታውቋል::

ሙሴ ቢሂ አብዲ በፈረንጆቹ 2017 በአፍሪካ ቀንድ 
ራሱን እንደአገር የሚቆጥረው ሪፐብሊክ ፕሬዚዳንት 
ሆነው የተመረጡ ሲሆን፣ ምርጫው የሥልጣን 
ዘመናቸው ከማለቁ ከአንድ ወር በፊት ኅዳር 13 ቀን 
እንዲደረግ ታቅዶ ነበር።

የምርጫ ኮሚሽኑ ኃላፊ ሙሴ ዩሱፍ ግን በቴክኒካል 
እና ፋይናንሺያል ጉዳዮች ምርጫው ሊካሄድ አልቻለም 
ብለዋል።

ዩሱፍ በዋና ከተማው ሃርጌሳ በሰጡት መግለጫ 
እንደተናገሩት፤ የምርጫ ዝርዝሮች ገና መዘጋጀታቸውን 
እና «በዚህ አጭር ጊዜ ውስጥ ምርጫውን ማደራጀት 
አይቻልም» ብለዋል::

ኮሚሽኑ ምርጫው ሊካሄድ የሚችልበትን ቀን 
ባይቆርጥም «ከፈረንጆቹ ጥቅምት 1 ፣2022 ጀምሮ 
ለዘጠኝ ወራት መዘግየት» ብቻ ይኖራል ብሏል።

የተቃዋሚ ፓርቲ ዕጩ ፋይሰል አሊ ወራቤ የምርጫ 

በጋዜጣው ሪፖርተር

የባላስቲክ ሚሳዔል ሙከራው የፈረንጆቹ 2022 ከገባ 
ወዲህ ባለፉት ስድስት ወራት ውስጥ ለ19ኛ ጊዜ የተደረገ 
ነው::

ሰሜን ኮሪያ፤ ጃፓን እና ሁለቱም ኮሪያዎች 
ወደሚያዋስነው የምሥራቅ ባህር ክልል የባላስቲክ 
ሚሳዔል ማስወንጨፏን የደቡብ ኮሪያ ጦር አስታወቀ::

ሰሜን ኮሪያ የባላስቲክ ሚሳዔሉን ያስወነጨፈችው 
አሜሪካ እና ደቡብ ኮሪያ የጋራ ወታደራዊ ልምምድ 
ለማድረግ በዝግጅት ላይ ባሉበት እንዲሁም የአሜሪካ 
ምክትል ፕሬዚዳንት ሃሪስ ቀጣናውን ይጎበኛሉ ተብሎ 
እየተጠበቀ ባለበት ወቅት መሆኑ ከፍተኛ ስጋት ጭሯል::

የአሜሪካ ባላስልጣናት፤ ከሃሪስ ጉዞ ጋር ለመገጣጠም 
የሚደረግ ማንኛውም የሚሳዔል ሙከራ ካለ «ለኮሪያ 
ሪፐብሊክና ለጃፓናውያን አጋሮቻችን ደህንነት» 
ሲባል አሜሪካ እርምጃ ለመውሰድ ትገደዳለች ሲሉ 
አስጠንቅቀዋል::

ጥቃቱ የተለያዩ መገናኛ ብዙኃን ፒዮንግያንግ ከባህር 
ሰርጓጅ መርከብ የባላስቲክ ሚሳዔል ለማስወንጨፍ 

ሰሜን ኮሪያ ወደ ምሥራቅ የባህር ክልሏ የባላስቲክ 
ሚሳዔል ማስወንጨፏን ደቡብ ኮሪያ ገለጸች

በዝግጅት ላይ መሆኗና ምልክቶች መኖራቸውን ሲዘግቡ 
መቆየታቸውን ተከትሎ የተሰነዘረ እንደሆንም ነው 
የተገለጸው::

የተወነጨፈው ሚሳዔል ከጃፓን የኢኮኖሚ ዞን 
ውጪ ወድቆ ሊሆን እንደሚችል ሮይተርስ ዘግቧል::

ሰሜን ኮሪያ መሰል የባላስቲክ ሚሳዔል ሙከራዎችን 
ስታደርግ ፕሬዚዳንት ዮን ሱክ-ዮል በግንቦት ወር ወደ 
ስልጣን ከመጡ ወዲህ ለአምስተኛ ጊዜ መሆኑ ነው::

ሰሜን ኮሪያ ወደ ምሥራቅ ባህር ክልሏ ለመጨረሻ 
ጊዜ የባላስቲክ ሚሳዔል ያስወነጨፈችው ባሳለፍነው 
ወርሃ ሰኔ እንደነበር አይዘነጋም::

በአንድ ቀን ብቻ ስምንት የባላስቲክ ሚሳዔሎችን 
ያስወነጨፈችበት አጋጠሚ እንደነበርም የሚታወስ ነው::

ሰሜን ኮሪያ አሁን ያካሄደችው የሚሳዔል 
ማስወንጨፍ ሙከራ ጨምሮ የፈረንጆቹ 2022 ከገባ 
ወዲህ ባለፉት ስድስት ወራት ውስጥ ለ19ኛ ጊዜ 
እንደሆነም ነው የተገለጸው::

ሰሜን ኮሪያ የምታስወነጭፋቸው ሚሳዔሎቹ 
ከምድር ከ25 እስከ 90 ኪሎ ሜትር ከፍታ ላይ ከ110 እስከ 
600 ኪሎ ሜትር ያክል ርቀት እንደሚበሩ ይነገራል:: 

በሶማሊላንድ ሊካሄድ 
የነበረው ፕሬዚዳንታዊ ምርጫ ተራዘመ

ኮሚሽኑን ውሳኔ ደግፈዋል።
የፕሬዚዳንቱን የሥልጣን ማራዘሚያ ለመቀበል 

ፈቃደኛ አለመሆናቸውን በትዊተር ገፃቸው የገለጹት 
ፋይሰል አሊ ወራቤ ኮሚሽኑ ምርጫውን ለዘጠኝ ወር 
ማራዘሙን ደግፈዋል::

የፖለቲካ ተንታኝ ባርካድ እስማኤል ግን የሕግ 
አውጭ አካላት «ምናልባት በሚቀጥሉት ሳምንታት 
የፕሬዚዳንቱን የሥልጣን ጊዜ ሊያራዝሙ ነው» ብለዋል።

ባለፈው ወር መጀመሪያ ላይ ፖሊስ መንግሥትን 
የሚቃወሙ ተቃዋሚዎችን በጥይት በመተኮስ  በርካታ 
ሰዎች መግደሉን እና በደርዘን የሚቆጠሩ መቁሰላቸውን 
የተቃዋሚ ፓርቲ አባላት እና እማኞች ተናግረዋል::

ተቃዋሚዎች የሶማሊላንድ መንግሥት ምርጫውን 
ለማራዘም አቅዷል የሚል ክስ ማቅረባቸውን ተከትሎ 
በመቶዎች የሚቆጠሩ ሰዎች ለተቃውሞ አደባባይ 
መውጣታቸው ይታወሳል::

       ከኢ.ፌ.ዲ.ሪ የኢንፎርሜሽን መረብ ደህንነት አስተዳደር 
 ጋር በመተባበር በየሳምንቱ  የሚታተም

የሰው ሀብት ልማትና የሳይበር ደህንነት

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሰኞ

መስከረም 16 ቀን 2015 ዓ.ም

በብርሃንና ሰላም ማተሚያ ድርጅት ታተመ

ፌዴሬሽኑ ለባለሙያዎች ዓለም አቀፍ ስልጠናዎችን እየሰጠ ነው
ብርሃን ፈይሳ

ከስፖርት ማህበራት ዓመታዊ መርሃ ግብሮች መካከል 
አንዱ ለባለሙያዎች የአገር ውስጥ ስልጠና መስጠት 
እንዲሁም ዓለም አቀፍ ስልጠናዎችንም ማመቻቸት 
ነው:: ይህንን በማድረግ ረገድም መልካም የሚባል 
ተግባር ከሚያከናውኑት ማህበራት ቀዳሚው የኢትዮጵያ 
አትሌቲክስ ፌዴሬሽን ነው:: ፌዴሬሽኑ በራሱ አቅም 
በአሰልጣኝነትና ዳኝነት ላይ የአገር ውስጥ ስልጠናዎችን 
በተለያየ ደረጃ ከማዘጋጀትም ባለፈ፤ ከዓለም አትሌቲክስ 
ጋር ባለው መልካም ግንኙነት በየዓመቱ ዓለም አቀፍ 
ስልጠናዎችን በመስጠት አቅማቸውን ያዳብራል:: 

በተያዘው ዓመትም በአሰልጣኝነት እና ዳኝነት ዓለም 
አቀፍ ዳኝነት በመስጠት ላይ ይገኛል:: ላለፉት አምስት 
ቀናት ሲከናወን የቆየው የደረጃ አንድ ዓለም አቀፍ የዳኝነት 
ስልጠና ትናንት ተጠናቋል:: በአዲስ አበባ ወጣቶች 
ስፖርት ስልጠና ማዕከል ሲካሄድ የቆየው ስልጠናው 
ከሁሉም ክልሎች የተወጣጡ 20 የሚሆኑ ሰልጣኞች 
የተሳተፉበትም ነበር:: የስልጠናው ተሳታፊ የሆኑት ዳኞች 
በአገር ውስጥ ሁለት ስልጠናዎችን ተከታትለው ለዓለም 
አቀፍ ስልጠናው ብቁ መሆናቸውን ያረጋገጡ አትሌቶች 
ናቸው:: 

ይህ ዓይነቱን ስልጠና በሌሎች አገራት ማግኘት 
አስቸጋሪ ሲሆን፤ አብዛኛውን ጊዜ በዞን ደረጃ አገራት 
በአንድ ማዕከል በኮታ በሚያገኙት ዕድል የሚሰጥ ነው:: 
የኢትዮጵያ አትሌቲክስ ፌዴሬሽን ግን ከዓለም አትሌቲክስ  

ይበል ካሳ

የሳይበር ደህንነትን በማስጠበቅ ሂደት ሰው 
የመጀመሪያውን ድርሻ ይይዛል:: ከሁሉም በላይ በሳይበር 
ምህዳር ውስጥ ሳይበር እንደ ምህዳር ህልውና አግኝቶ 
እንዲኖር እጅግ ከፍተኛውን ሚና የሚጫወተውና 
መተኪያ የማይገኝለት የምህዳሩ ማዕከላዊ አምድ የሰው 
ልጅ ነው:: ለምን ቢሉ ቴክኖሎጂና የአሠራር ሂደት ብለን 
የምንጠራቸው የሳይበር ምህዳሩ ዋነኛ አካላት ከፊት 
ሆኖ የሚመራው፣ የሰዎችንና የቴክኖሎጂን ግንኙነት 
ወይም ተግባቦት ውጤት የሚጠቀመውና የአሠራር 
ሂደቱንም የሚቆጣጠረው የሰው ልጅ በመሆኑ ነው:: 
ይሁን እንጅ የሰው ልጆች ተፈጥሯዊ ባህሪይና ከዚሁ 
ጋር የተያያዙ ሰብዓዊ ድክመቶች  ለሳይበር አጥቂዎች 
ምቹ ሁኔታን የሚፈጥሩ በመሆናቸው የሳይበር 
ምህዳሩ ለጥቃት ከሚጋለጥባቸው መንገዶች መካከል 
ቀዳሚውን ሥፍራ የሚይዘውም ራሱ ሰው እንዲሆን 
አድርጎታል:: 

የሰዎችን አመለካከትና የሰው ልጆችን የእርስ በእርስ 
መስተጋብር በመጠቀምና የሰው ልጆችን ድክመት ለራስ 
ጥቅም ለማዋል የሚቻልበትን በሳይበሩ ዓለም ውስጥ 
ማህበራዊ ምህንድስና (social engineering) በመባል 
የሚታወቀው የጥቃት መፈጸሚያ ዘዴ እንዲፈጠር 
አድርጓል:: ከዚህ በአሻገርም ከሰው ልጆች ሥነ ልቦናዊ፣ 
ማህበራዊና ባህላዊ ገጽታዎች ጋር የሚገናኙ አጠቃላይ 
የሰው ልጆች ተፈጥሯዊ ባህሪያትና ሰዋዊ ድክመቶች 
ከሌሎች የጥቃት መፈጸሚያ ዘዴዎች ይልቅ ለአጥቂዎች 
ዋነኛ የጥቃት መሣሪያ ሆነው ያገለግላሉ:: 

ከዚህ የተነሳ ከሰው በተጨማሪ የሳይበር ደህንነት 
መሠረት በሆኑት ቴክኖሎጂና የአሠራር ሥርዓትና 
ማእቀፎች የሥጋት ምንጭ ሊሆኑ የሚችሉበት ዕድል 
ቢኖርም የሰው ልጅ ግን የጥቃቱ ዋነኛ መፈጸሚያ 

መንገድ ሆኖ የሚያገለግልበት ዕድል ከሁሉም የበለጠ 
እንዲሆን አድርጎታል:: ከዘጠና በመቶ በላይ የሚሆነው 
አብዛኛው የዓለማችን የሳይበር ጥቃት የሚፈጸመውም 
ይህንኑ የሰው ልጆችን ስህተትና ደካማ ጎን በመጠቀም 
ነው:: በመሆኑም የሰው ልጅና ባህሪያቱ የሳይበር ደህንነት 
ስስ ብልት “The Achilles’ Hill of the Cyber Security” 
እንዲሆን አስገድዶታል::

ከዚህ አኳያ የሳይበር ደህንነትን በማስጠበቅ 
ሂደት የሰው ልጅ ትልቅ ሚና ያለው ያህል በዚያው ልክ 
የአጥቂዎቹ ትኩረትም በዚሁ ላይ በመሆኑ የሰውን ልጅ 
በሳይበር ምህዳር ውስጥ ልዩ ቦታ እንዲሰጠው አድርጎታል:: 
በመሆኑም የሰው ልጅ አሁን ላይ በሚገኝበት ዘመን 
በአግባቡ መኖርና መጠቀም ይችል ዘንድ የሳይበር ምህዳሩ 
ከፈጠረው አሉታዊ ውጤትና ሊደርስበት ከሚችለው 
ጉዳት ራሱን ጠብቆ ለመጠቀምና የሳይበር ደሕንነትን 
ለማስጠበቅ ቁልፉ ከሰው ልጅ ጋር ተያይዘው በመሆኑ 
የሰው ሃብት ልማት ጉዳይ ከሁሉም ቅድሚያ የሚሰጠው 
ጉዳይ ሆኗል::

በዚህም ከግለሰብ እስከ ተቋም፣ ከተቋም እስከ አገር 
ከፍተኛ ውድመትንና ኪሳራን ብሎም ከባድ አገራዊና 
ማህበረሰባዊ ቀውስ ሊያስከትል የሚችለውን የሳይበር 
ጥቃት ለመከላከልና አጠቃላይ የአገርንና ሕዝብን ብሔራዊ 
ደህንነት ለማስጠበቅ ዘመኑን የሚዋጅና አስፈላጊውን 
የሰለጠነ የሰው ኃይል ማሟላት ተቀዳሚ ተግባር ይሆናል:: 
ለዚህም በየጊዜው በአገር ላይ የሚቃጣ የሳይበር ጥቃትን 
ለመከላከል በቴክኖሎጂ ላይ ዕውቀት ያለው የሰው ኃይል 
ማፍራት ግድ ይላል::

ከዚህ አኳያ ኢትዮጵያም እንደአገር የራሷን ደህንነት 
አስጠብቃ በረገቢው መንገድ ምህዳሩን ለዕድገቷ መጠቀም 
እንድትችል በዘርፉ በዓለም አቀፍ ደረጃ ተወዳዳሪና ብቁ 
የሆነ የሰው ኃይል ለማፍራት እየተሠራ መሆኑን ይህን 
የማድረግ ኃላፊነት ከተሰጠው ከኢትዮጵያ ኢንፎርሜሽን 

ጋር ባለው መልካም ግንኙነት እንዲሁም በተቋሙ 
መልካም ፈቃደኝነት ዓለም አቀፍ ስልጠናው በአገር 
ውስጥ እንደሚሰጥ በፌዴሬሽኑ የጽህፈት ቤት ተወካይ 
አቶ ዮሃንስ እንግዳ ይገልጻሉ:: ስልጠናው በበላይነት 
የሚመራውና ቁጥጥርም የሚደረግበት በዚሁ ተቋም 
ይሁን እንጂ ስልጠናውን የሚሰጡት ግን ኢትዮጵያዊያን 
አሰልጣኞች ናቸው:: ይህ ዕድል የመገኘቱ ዋነኛው 
ምክንያትም ኢትዮጵያ ባላት የአትሌቲክስ እንቅስቃሴ 
እንዲሁም በአገር ውስጥ ስልጠናውን ሊሰጡ የሚችሉ 
ብቁ ባለሙያዎች በመኖራቸው መሆኑንም አቶ ዮሃንስ 
ያስረዳሉ:: 

በዳኝነት ላይ በዓለም አቀፍ ደረጃ የሰለጠኑ በርካታ 
ባለሙያዎች ባይኖሩም ከፍተኛ ደረጃ ላይ ደርሰው 
እያሰለጠኑ ያሉ ጥቂት ዳኞች አሏት:: በመሆኑም በዚህ 

መስከረም 29/2015 ዓ.ም የሚቀጥልም ይሆናል:: 
ሰልጣኞቹ ከክልልና ከተማ አስተዳደሮች ሲሰባሰቡ፤ ብቁ 
የሆኑና መስፈርቱንም የሚያሟሉም ናቸው::  ስልጠናውን 
እየሰጡ የሚገኙት ደግሞ በኮተቤ ትምህርት ዩኒቨርሲቲ 
የስፖርት ሳይንስ መምህር እንዲሁም በዓለም አትሌቲክስ 
የአንደኛ ደረጃ የአትሌቲክስ ስፖርት አሰልጣኝነት 
ኢንስትራክተር የሆኑት አቶ አድማሱ ሳጂ እንዲሁም 
በፌዴሬሽኑ የስልጠና፣ ጥናትና ምርምር ዳይሬክተር 
የሆኑትና በዓለም አትሌቲክስ የአንደኛ ደረጃ አሰልጣኝነት 
ኢንስትራክተር በሆኑት አቶ ሳሙኤል ብርሃኑ ናቸው። 

ኢትዮጵያ የአትሌቶች አገር እንደመሆኗ 
በባለሙያዎች ረገድ እጥረት ባይኖርም ዓለም ከደረሰበት 
የእድገት ደረጃ አንጻር ስፖርቱን የሚያዘምኑ ስፖርተኞች 
አስፈላጊ እንደሆኑ ተወካዩ ያመላክታሉ:: የባለሙያዎቹን 
አቅም መገንባት ለነገ የማይባል ስራ በመሆኑ ከዓለም 
አቀፉ ተቋም የተገኘውን ዕድል በመጠቀም ስልጠናው 
እየተሰጠ ይገኛል:: ከዚህ ባሻገር በቁጥር በርካታ 
የሆኑትን አሰልጣኞች የአገር ውስጥ ስልጠና ተደራሽ 
ከማድረግ አኳያ ከፌዴሬሽኑ ባለፈ ክልሎች በራሳቸው 
አቅም የአንደኛ ደረጃ ስልጠናዎችን በመስጠት ላይ 
ይገኛሉ:: የሁለተኛ ደረጃ ስልጠናው ደግሞ በአገር 
አቀፍ ደረጃ ክልሎች የሚመድቧቸው ባለሙያዎች 
ስልጠናውን የሚከታተሉ ይሆናል:: በዚህም ከእቅድ 
በላይ ባለሙያዎችን ለማፍራት እንደተቻለና ቀሪው ዓለም 
ካለበት አኳያ አሰልጣኞችን የማዘመን ስራ መሆኑንም አቶ 
ዮሃንስ ያረጋግጣሉ::    

ስልጠና የምስክር ወረቀት ያላቸውን አሰልጣኞች እንዲሁም 
በከፍተኛ ደረጃ ትልልቅ ውድድሮችን መምራት የሚችሉ 
ባለሙያዎችን ቁጥር እና ጥራት ለመጨመርም ፌዴሬሽኑ 
የተለያዩ ተግባራትን በማከናወን ላይ እንደሚገኝ ተወካዩ 
ይጠቁማሉ:: በእርግጥ በአህጉር አቀፍ ደረጃ አፍሪካ 
እንዳላት የስፖርቱ እንቅስቃሴ በቂ ባለሙያዎች የሏትም፤ 
ምክንያቱ ደግሞ ስልጠናውን የማግኘት ዕድሉ ጠባብ 
በመሆኑ ነው:: ይሁንና ኢትዮጵያ አትሌቲክስ ፌዴሬሽን 
በሚገኙት እድሎች ብቃት ያላቸውን ባለሙያዎችን 
በማፍራት በአገር ውስጥ ስልጠናዎችን ማሳደግ ይቻላል:: 

በተለያዩ አጋጣሚዎች አምና ለመስጠት ታቅዶ 
የነበረው የአሰልጣኝነት ስልጠናም እየተሰጠ ይገኛል:: 
ከመስከረም 04/2015 ዓ.ም ጀምሮ እየተሰጠ ያለው 
ስልጠና 24 አሰልጣኞች የተካፈሉበት ሲሆን እስከ 

መረብ ደህንነት አስተዳደር የተገኙ መረጃዎች 
ያመላክታሉ:: በዚህ ረገድ እየተሠሩ ካሉ ስራዎች 
መካከል አንዱና ዋነኛው በዘርፉ ልዩ ተሰጥኦ ያላቸው 
ታዳጊ ወጣቶችን በመጠቀምና በቀጣይ አገሪቱን 
በዓለም አቀፍ ደረጃ ተወዳዳሪ ሊያደርግ የሚችል 
የሳይበር ታለንት ልማት ማዕከል ነው::

በዚህም የኢንፎርሜሽን መረብ ደህንነት 
አስተዳደር በአገሪቱ ውስጥ ሚገኘውን የሳይበር ታለንት 
ለማልማትና ለመጠቀም ለሳይበር ታለንት ልማት ልዩ 
ትኩረት ሰጥቶ እየሰራ መሆኑንና ካለፈው ዓመት 
ጀምሮ 120 ሰልጣኞችን ተቀብሎ እያለማ መሆኑን 
ዋና ዳሬክተሩ አቶ ሰለሞን ተካ በቅርቡ መግለጻቸው 
ይታወሳል::

የሳይበር ታለንትን የማልማት ጉዳይ የአስተዳደሩ 
ብቻ ሳይሆን የሁሉም ተቋማት በተለይም ደግሞ 
የከፍተኛ ትምህርት ተቋማት አጀንዳ መሆን 
እንደሚገባውም የጠቆሙት ዋና ዳይሬክተሩ፤ ለዚህም 
ከከፍተኛ ትምህርት ተቋማት ጋር ተቀናጅቶ የሚሠራበት 
አሠራር መዘርጋቱንም ያመላክታሉ:: በሳይበር ደህንነት 
ላይ የሚደረጉ የታለንት ልማት ሥራዎች በተቋም ደረጃ 
ታጥረው የሚቀመጡ ብቻ መሆን ስለማይገባቸው 
በቀጣይ ሁሉንም ዩኒቨርሲቲዎች ጨምሮ ሌሎችም 
ባለድርሻ አካላት እንዲሳተፉ ምቹ ሁኔታን በመፍጠር 
በትብብርና በቅንጅት እየተሠራ ይገኛል:: 

በዚህም በቀጣይ ኢትዮጵያን ከሳይበር ጥቃት 
የሚጠብቁና ከማንኛውም ጥቃት ሊከላከሉ የሚችሉ 
እንዲሁም በሳይበር ደህንነት ከተከታይነት ወደ 
መግራት ወይንም መሪነት ሊያሸጋግር የሚችል 
ትውልድ የመቅረጽና የማፍራት ራዕይ ተቀምጦ 
እየተሠራ በመሆኑ ተጠናክሮ ሊቀጥል ይገባል በማለት 
የዛሬውን ዝግጅታችንን ልናጠናቅቅ ወደናል:: 

ከግለሰብ 
እስከ ተቋም፣ 

ከተቋም እስከ አገር 
ከፍተኛ ውድመትንና 
ኪሳራን ብሎም ከባድ 

አገራዊና ማህበረሰባዊ ቀውስ 
ሊያስከትል የሚችለውን 

የሳይበር ጥቃት ለመከላከልና 
አጠቃላይ የአገርንና ሕዝብን 

ብሔራዊ ደህንነት ለማስጠበቅ 
ዘመኑን የሚዋጅና 

አስፈላጊውን የሰለጠነ የሰው 
ኃይል ማሟላት ተቀዳሚ 

ተግባር ይሆናል፡፡

የኢትዮጵያ አትሌቲክስ ፌዴሬሽን በዓለም አቀፍ ደረጃ ብቁ የሆኑ አሰልጣኞችን ለማፍራት እየሰራ ይገኛል፤  

